
ᖃᐅᔨᒪᕗᖓ ᐅᐱᒍᓱᓐᓇᕐᓂᕐᒥᒃ ᐃᓂᖓᓃᑦᑎᑕᐅᒋᐊᖅ ᐊᖓᔪᖅᑳᒧᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ, ᐊᒻᒪ ᐱᒻᒪᕆᐅᓂᖓᓂᒃ 
ᓯᕗᓂᕐᓂ ᐊᖓᔪᖅᑳᖑᓯᒪᒻᒥᔪᑦ ᐃᑲᔪᕐᓯᒪᒻᒪᕆᓐᓂᖏᓐᓂᒃ ᑕᕝᕙᓃᓚᐅᕐᑎᓐᓇᖓ ᓱᓕ, ᐊᒻᒪ ᐱᓇᓱᐊᕐᓯᒪᔪᖓ ᑕᕝᕙᓂ ᐃᓂᒐᓂ 
ᒪᓕᒋᐊᕐᓱᒋᑦ ᑲᔪᓯᑎᓯᒪᓕᕐᑕᖏᑦ. 

ᐱᓇᓱᐊᕐᑕᖏᑦ ᐃᓄᐃᑦ ᑕᐱᕇᑦ ᑲᓇᑕᒥ, ᑲᔪᓯᑎᑕᐅᓯᒪᕗᑦ ᐊᑕᐅᓯᐅᖏᑦᑐᒧᑦ, ᓲᖃᐃᒻᒪ ᐊᒻᒪ ᖁᔭᓕᒻᒪᕆᑉᐳᖓ ᐊᕐᓱᕈᕐᓯᒪᓂᖏᓐᓂᒃ 
ᑲᑎᒪᔨᑦᑕ ᐊᒻᒪ ᐱᓇᓱᐊᕐᑎᑕ.

ᐃᓄᐃᑦ ᑕᐃᒪᖓᓂᐊᓗᒃ ᑭᓇᐅᒻᒪᖔᕐᒥᒃ ᐅᐱᒍᓱᒃᓯᒪᕗᑦ ᐅᑭᐅᕐᑕᕐᑐᒥᐅᑕᓪᓚᕆᐅᒋᐊᖅ, ᐊᒻᒪ ᐱᖓᔪᒋᔭᐅᓪᓗᑎᒃ ᓄᓇᖃᖅᑳᖅᓯᒪᔪᓄᑦ 
ᑲᓇᑕᒥ ᐃᓕᑕᕆᔭᐅᓯᒪᒐᒥᒃ ᑲᓇᑕᐅᑉ ᐱᖁᔭᕐᔪᐊᖓᑎᒍᑦ. ᐱᓇᓱᐊᕐᑎᓗᑕ ᑲᓇᑕᒥ, ᓄᓇᓖᓪᓗ ᐊᕕᒃᑐᕐᓯᒪᓂᖏᑎᒍᑦ, ᐊᒻᒪ ᓄᓇᓕᑦᑎᒍᑦ 
ᑲᑐᔾᔨᖃᑎᒌᑎᒍᑦ ᐊᒃᓱᐊᓗᒃ ᑲᑐᔾᔨᖃᑎᒌᑦᓯᐊᖃᑦᑕᕐᓯᒪᔪᒍᑦ ᐱᓇᓱᐊᕐᓱᑕ ᐊᒻᒪ ᐱᔾᔪᑎᖃᖅᓱᑕ  ᑖᒃᑯᓂᖓᑦᓴᐃᓐᓇᖅ. ᑕᒪᓐᓇ ᑕᐃᒪᖓᓂᑦ 
ᐅᓪᓗᒥᒧᓪᓗ ᓱᓕ ᑐᓐᖓᕕᑦᓯᐊᕙᐅᒻᒪᑦ ᐊᑐᕐᑕᐅᕗᑦ. ᐊᒻᒪ ᑕᒪᓐᓇ, ᑕᐃᒪᖓᓂᑦ ᓴᓐᖏᓂᕆᔭᐅᖏᓐᓇᕐᓯᒪᔪᑦ ᑲᔪᓯᓇᓱᐊᕐᓂᖏᓐᓄᑦ.  

ᕿᒥᕐᕈᓚᐅᕐᓱᖓ ᐊᕐᕌᓂ ᖃᓄᐃᓕᐅᕐᓯᒪᓂᑦᑎᓐᓂᒃ, ᐅᖃᐅᓯᒃᓴᖃᖅᐳᖓ ᐊᒥᓲᖏᑦᑐᓂᒃ ᑕᒪᐃᓐᓄᑦ ᑐᕌᖓᔪᓂᒃ ᓯᓚᕐᔪᐊᒧᓕᖓᔪᓂᒃ ᐊᒻᒪ 
ᑲᓇᑕᒥ  ᑲᒪᒋᓚᐅᕐᑕᑦᑎᓐᓂᒃ.

ᓯᓚᕐᔪᐊᒥ ᐱᓕᕆᓂᑦᑎᒍᑦ, ᖃᐅᔨᓯᒪᓕᖅᑐᒍᑦ ᑲᔪᓯᑦᓯᐊᐸᓪᓕᐊᔪᓂᒃ ᐊᒻᒪ ᑲᔪᓯᑦᓯᐊᖏᑦᑐᓂᒃ ᓱᓕ. 

ᓯᑎᐱᕆ 2007,ᒥ, ᐊᕐᕌᒍᓂ ᐊᕙᑎᓂ (20),ᓂ ᐊᕐᓱᕈᖅᑐᒪᕆᐅᓚᐅᕐᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᑎᒥᖁᑎᖓ, ᐊᒻᒪ ᑭᒃᑯᑐᐃᓐᓇᕐᓄᑦ 
ᐱᔪᓐᓇᐅᑎᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ, ᐊᒻᒪ ᐊᓯᖏᑦ ᐃᒃᐱᒍᓱᖃᑕᐅᔪᑦ ᐊᒥᐊᓕᑲᒥ, ᑖᒃᑯᐊ ᑲᑎᒪᔨᕐᔪᐊᑦ ᓯᓚᕐᔪᐊᒥ (General 
Assembly of the United Nations) ᐊᖏᕈᑎᖃᓚᐅᕐᑐᑦ ᐅᖃᒻᒪᕆᐅᑎᒥᒃ ᐱᔪᓐᓇᐅᑎᒃᓴᖏᓐᓄᑦ ᓄᓇᑲᖅᑳᖅᓯᒪᔪᑦ ᓯᓚᕐᔪᐊᒥ 
(Declaration on the Rights of Indigenous Peoples). ᓂᕈᐊᕐᑎᓪᓗᒋᑦ ᐱᔪᓐᓇᐅᑎᓄᑦ ᐅᖃᒻᒪᕆᐅᑎᒥᒃ 144 ᐊᖏᕐᑐᑦ 
ᐅᓄᕐᓂᕐᓴᐅᓚᐅᕐᑐᑦ ᓯᑕᒪᐃᓐᓇᓂᑦ (4). ᑲᓇᑕ ᑎᓴᒪᒋᔭᐅᓚᐅᕐᑐᖅ ᐊᖏᖏᑦᑐᓄᑦ ᑖᑦᓱᒥᖓ ᐱᔪᓐᓇᐅᑎᖃᓂᕐᒧᑦ ᐅᖃᒻᒪᕆᐅᑎᒥᒃ. 
ᓱᖁᑎᒋᖏᓪᓗᒍ ᑲᓇᑕᒥᐅᑦ ᓂᕈᐊᖅᓯᒪᓂᖓ ᑕᒪᑐᒧᖓ, ᑖᓐᓇ ᐅᖃᒻᒪᕆᐅᑎᒃ ᐱᔪᓐᓇᐅᑎᖃᕆᐊᖃᓂᕐᒧᑦ ᑲᔪᓯᓯᒪᓕᕐᑐᖅ ᓯᓚᕐᔪᐊᒥ 
ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓄᑦ, ᐊᒻᒪ ᓯᓚᕐᔪᐊᒥ ᒐᕙᒪᐃᑦ ᐊᒻᒪ ᑭᒃᑯᑐᐃᓐᓇᐃᑦ ᕿᒥᕐᕈᒍᓐᓇᑦᓯᐊᕐᓂᕐᓴᐅᓕᕐᑐᑦ ᕿᒥᕐᕈᒋᐊᖅ 
ᒪᓕᒐᖏᓐᓂᒃ, ᐊᑐᐊᒐᕐᓂᒃ ᐊᒻᒪ ᖃᓄᐃᓕᐅᕈᓯᒋᕙᑦᑕᖏᓐᓂᒃ ᓯᓚᕐᔪᐊᒥᐅᑦ ᐊᓯᑦᑕ  ᑕᒪᑐᒥᖓ ᑐᓐᖓᕕᐅᔪᒥᒃ ᐱᔾᔪᑎᖃᓗᑎᒃ ᐊᒻᒪ 
ᓴᖅᑭᑕᐅᓯᒪᔪᓂᒃ ᐅᖃᒻᒪᕆᐅᑎᒥ ᐱᔪᓐᓇᐅᑎᖏᓐᓄᑦ ᓄᓇᖃᖅᑳᖅᓯᒪᔪᑦ ᓯᓚᕐᔪᐊᒥᐅᑦ. 

ᑲᓇᑕᒥᐅᓕᒫᑦ ᖁᕕᐊᓱᒍᑎᖃᖅᑐᓴᐅᕗᑦ ᐱᒋᐊᕐᑎᑕᐅᓚᐅᕐᑐᒥᒃ ᐊᖏᕐᑕᐅᓪᓗᓂᓗ ᑲᓇᑕᐅᑉ ᑲᑎᒪᕕᒡᔪᐊᕐᕕᐊᓂ ᐊᐃᕆᓕᐅᑎᓪᓗᒍ, 
ᐃᑲᔪᕐᓯᓂᖃᕈᑎᒋᓚᐅᕐᒪᐅᒃ ᐅᖃᒻᒪᕆᐅᑎᒥᒃ ᐱᔪᓐᓇᐅᑎᑖᕐᓂᕐᒧᑦ (Declaration) ᐊᒻᒪ ᐊᑐᓕᕐᑎᑕᐅᓪᓚᑦᑖᕋᓱᐊᕐᓂᖓᓂᒃ ᑲᓇᑕᒥ. 
ᓯᕗᓂᕆᓯᒪᓕᕐᑕᑦᑎᒍᑦ ᓇᓗᓇᖏᒻᒪᑦ ᖃᓄᐃᓕᖓᒻᒪᖔᑦᑕ, ᐊᒻᒪ ᐅᒃᐱᕈᓱᒃᐳᖓ ᑲᓇᑕᒥᐅᑦ ᐃᑲᔪᕐᓯᖃᑕᐅᕙᓪᓕᐊᒐᔭᕐᒥᔪᑦ 
ᐋᖅᑭᒃᓱᐃᕙᓪᓕᐊᖃᑕᐅᓂᕐᒧᑦ ᐊᒪ ᑲᔪᓯᑎᑦᓯᕙᓪᓕᐊᓂᕐᒧᑦ ᑖᑦᓱᒥᖓ. ᖃᐅᔨᓯᒪᓕᕇᖅᑐᒍᑦ ᐊᓯᔾᔨᕐᓯᒪᓂᖏᓐᓂᒃ ᐊᔅᑐᕆᓕᐊᒥᐅᑦ, 
ᐊᑭᕋᖅᑐᖃᑕᐅᓪᓗᑎᒃ ᓂᕈᐊᖃᑕᐅᓚᐅᕋᓗᐊᕐᑎᓪᓗᒋᑦ ᑖᑦᓱᒥᖓ ᐅᖃᒻᒪᕆᓐᓂᒃᑯᑦ ᐱᔪᓐᓇᐅᑎᖏᓐᓂᒃ ᓯᓚᕐᔪᐊᒥ ᑲᑎᒪᔨᕐᔪᐊᑎᒍᑦ 
ᐊᑭᕋᖅᑐᓚᐅᕋᓗᐊᕐᑎᓪᓗᒋᑦ ᐊᑕᐅᓯᖅ ᐊᕐᕌᒍᑦ ᐊᓂᒍᖅᓯᒪᓕᕐᑎᓪᓗᒍ. 

ᐃᓕᑕᖅᓯᒍᒪᕗᖓ ᐱᒻᒪᕆᐊᓗᓐᓂᒃ ᐱᓇᓱᐊᕐᓯᒪᔭᖏᓐᓂᒃ ᐅᖃᒻᒪᕆᐅᑕᐅᔪᒧᑦ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᒃ ᐃᑲᔪᕐᓯᓯᒪᒻᒪᑕ 
ᐊᒻᒪ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ. ᐃᓅᓪᓗᑕ, ᓵᖓᔭᐅᖏᓐᓇᐅᔭᕋᑦᑕ ᓯᓚᕐᔪᐊᒥ ᐆᒪᔪᓂᒃ ᓯᕐᓈᕐᑎᑦ 
ᑎᒥᖁᑎᖏᓐᓄᑦ ᓱᓕᖏᑦᑐᓂᒃ ᓴᖅᑭᑎᕆᓗᑎᒃ ᐊᒻᒪ ᐃᓱᐃᓪᓕᒍᑕᐅᒻᒪᕆᑦᑐᓂᒃ ᐆᒪᔪᕐᓯᐅᕐᓂᕐᒧᑦ ᐊᒻᒪ ᐱᖅᑯᓯᑦᑎᓐᓄᑦ. ᐱᒻᒪᕆᐅᕗᖅ 
ᐃᖅᑲᐅᒪᒋᐊᖅ ᐃᑲᔪᕐᑎᖃᐅᕋᑦᑕ ᐊᒻᒪ ᐊᑭᕋᖅᑐᕐᑎᖃᐅᕐᓱᑕ ᓯᓚᕐᔪᐊᒥ ᒐᕙᒪᐅᖏᑦᑐᓂᒃ ᑲᑐᔾᔨᖃᑎᒌᓐᓂᒃ. 

ᐊᕐᕌᓂᐅᓚᐅᕐᑐᖅ, ᑲᓇᑕᐅᑉ ᐊᑭᐊᓂ ᓇᑦᓯᓯᐅᕐᓂᕐᒧᑦ ᐊᑭᕋᖅᑐᕐᑎᐅᔪᑦ ᑎᒥᖁᑎᖏᑦ ᑕᐃᒪᖓᑦ ᓱᓕ ᐃᓱᐃᓪᓕᒍᑎᒋᖏᓐᓇᕐᑕᕗᑦ. 
ᓵᖓᖃᑦᑕᕐᓯᒪᓂᖏᓐᓄᑦ ᑲᓇᑕᐅᑉ ᐅᐊᓕᓂᖓᓂᒃ (Atlantic Canada), ᐊᑐᕐᓯᒪᓕᕐᑕᖏᑎᒍᑦ ᐃᓕᒍᑎᒋᓯᒪᔭᕗᑦ ᐊᒃᓱᐊᓗᒃ ᐃᓄᐃᑦ 
ᓄᓇᖏᓐᓄᑦ ᐃᓱᐃᓪᓕᒍᑕᐅᖃᑦᑕᒃᓯᒪᒻᒪᑕ ᐊᒻᒪ ᑮᓇᐅᔭᓕᐅᕈᑎᖃᕋᓱᐊᕐᓂᖏᓐᓄᑦ ᓇᑦᓰᑦ ᕿᓯᖏᓐᓂᒃ ᐊᒻᒪ ᒥᕐᓱᒐᕐᓄᑦ. ᑲᓇᑕᐅᑉ 
ᒐᕙᒪᒃᑯᖏᑕ ᐅᓪᓗᒥ ᓵᖓᑦᓯᒐᓱᐊᓕᕐᓂᖏᑦ ᑲᓇᑕᐅᑉ ᐊᑭᐊᓂᕐᒥᐅᓂᒃ ᓄᖅᑲᕐᑎᑦᓯᓇᓱᐊᕐᑎᓪᓗᒋᑦ ᓇᑦᓰᑦ ᕿᓯᖏᓐᓂᒃ ᐊᒻᒪ 
ᒥᕐᓱᒐᕐᓂᒃ ᓂᐅᕕᐊᒃᓴᓕᐅᕐᓂᑯᑦ ᒪᓕᓪᓗᒍ ᓯᓚᕐᔪᐊᒥ ᑕᐅᖅᓰᖃᑦᑕᐅᑎᒍᓐᓇᕐᓂᕐᒧᑦ ᐊᖏᕈᑕᐅᓯᒪᔪᖅ ᑲᔪᓯᖁᑦᓯᐊᑕᕗᑦ, ᑭᓯᐊᓂ 
ᑕᒪᓐᓇ ᓱᒋᐊᓪᓚᐅᑎᖓ ᐃᓚᒋᔭᐅᒋᐊᓕᒃ ᐱᓕᕆᔾᔪᓯᐅᔪᒧᑦ ᓯᓚᕐᔪᐊᒥᓂᒃ ᑐᑭᓯᑎᑦᓯᒐᓱᐊᕐᓂᑯᑦ ᐱᔾᔪᑎᖃᑐᓂᒃ ᓱᖅᑯᐃᔭᐃᔭᐃᔨᒻᒪᕇᑦ 
(ᖃᐅᔨᓴᕐᑏᑦ) ᐊᒻᒪ ᐃᓄᐃᑦ ᐃᓕᖅᑯᓯᖓᑎᒍᑦ ᐃᓱᒪᒋᔭᖏᑕ ᒥᒃᓵᓄᑦ ᓱᓕᔪᓂᒃ. 

ᐊᕐᕌᓂᐅᓚᐅᕐᑐᖅ, ᓱᖅᑯᐃᔭᐃᔨᒻᒪᕇᑦ ᖃᐅᔨᓴᕐᓂᖏᑎᒍᑦ ᐃᒃᐱᒍᓱᒃᓯᒪᖏᓗᐊᕐᐳᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ 
ᐅᓗᕆᐊᓇᕈᑕᐅᒍᓐᓇᕐᓂᐊᓂᒃ ᑭᒃᑯᑐᐃᓐᓇᕐᓄᑦ ᖃᓄᓕᒫᖅ. ᐊᕐᓱᕈᕈᑎᖃᒻᒪᕆᖃᑦᑕᕐᓯᒪᓕᕐᑑᒐᓗᐊᑦ ᓯᓚᕐᔪᐊᒥᐅᓄᑦ ᐊᖏᕈᑕᐅᖁᓪᓗᒍ 
ᖃᓄᐃᓘᕈᑎᒋᔪᒪᓂᕗᑦ, ᐊᒻᒪ ᓱᓇᐃᑦ ᑲᒪᒋᔭᐅᒋᐊᓕᓐᓄᑦ, ᓱᓕ ᐅᖓᓯᑦᑐᒻᒪᕆᐅᕗᒐᑦ ᑕᒪᑐᒧᖓ ᑲᔪᓯᒋᐊᖃᓂᕐᒧᑦ, ᐸᕐᓇᐃᒋᐊᖅ 

ᐱᓕᕆᐊᒃᓴᓂᒃ. ᐃᓄᐃᑦ ᑕᐱᕇᒃᑯᑦ ᑲᓇᑕᒥ ᐊᕐᓱᕈᕈᑎᖃᐃᓐᓇᕐᑐᑦ ᑕᒪᐃᓐᓂᒃ ᐱᒻᒪᕆᐅᒻᒪᑕ ᑲᓇᑕᒥ ᐱᓕᕆᔾᔪᓯᖃᑦᓯᐊᕆᐊᖃᓂᕐᒥᒃ 
ᐃᑯᓪᓚᐅᒥᑎᑦᓯᓇᓱᐊᕐᓂᒃᑯᑦ ᓯᓚᒧᑦ ᐊᑦᑕᕐᓇᓕᕐᑐᓂᒃ ᐊᒻᒪ ᓱᖏᐅᑎᕙᓪᓕᐊᒍᑎᒃᓴᓕᕆᓂᕐᒧᐊᖓᔪᓂᒃ ᐅᑭᐅᕐᑕᕐᑐᒥ ᓯᓚᐅᑉ 
ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᕐᐅᓕᕐᕇᖅᑐᓄᑦ ᐃᑲᔪᕈᑕᐅᒐᔭᕐᑐᓂᒃ. 

ᐊᕐᕌᓂ, ᑲᓇᑕᒥᓕ ᓂᕆᐅᒋᔭᐅᔪᑦ ᑲᔪᓯᓂᖃᑦᓯᐊᓚᐅᕐᒥᔪᑦ ᐃᓚᖏᑦ ᐊᒻᒪ ᐃᓚᖏᑦ ᑲᔪᓯᑦᓯᐊᕐᓇᑎᒃ. 

ᐃᓄᐃᑦ ᐊᒻᒪ ᐊᓯᕗᑦ ᓄᓇᖃᖅᑳᖅᓯᒪᔪᑦ ᓱᓕ ᑭᖑᕙᓯᖏᓐᓇᐅᔭᕐᓯᒪᕗᑦ ᑲᓇᑕᒥᐅᓕᒫᓄᑦ ᑮᓇᐅᔭᓕᐅᕋᓱᐊᕈᓐᓇᕐᓂᒃᑯᑦ ᐊᒻᒪ 
ᐃᓅᒍᓯᖏᒍᑎᒍᑦ, ᐱᓗᐊᕐᑐᒥᒃ ᐋᓐᓂᐊᕐᓇᖏᓐᓂᓕᕆᓂᒃᑯᑦ, ᐃᓪᓗᖃᑦᓯᐊᖏᓐᓂᒃᑯᑦ ᐊᒻᒪ ᐃᓕᓐᓂᐊᕐᓂᓕᕆᓂᒃᑯᑦ. ᐃᓄᐃᑦ ᑕᐱᕇᑦ 
ᑲᓇᑕᒥ ᐊᒻᒪ ᐊᓯᖏᑦ ᐃᓄᐃᑦ ᑲᑐᔾᔨᖃᑎᒌᖏᑦ ᓂᕆᐅᓐᓂᖃᑦᓯᐊᕐᑑᔮᕋᓗᐊᕐᑎᓪᓗᒋᑦ ᑕᒪᒃᑯᑎᒍᓇ ᑮᓇᐅᔭᓕᐅᕋᓱᐊᕈᓐᓇᐅᑎᖃᓂᒃᑯᑦ 
ᐃᖅᑲᓇᐃᔮᒃᓴᓂᒃ ᐃᓄᓐᓄᑦ ᓴᖅᑭᑎᕆᒍᑕᐅᔪᓐᓇᕐᒪᑦ ᐊᒻᒪ ᐱᕕᒃᓴᖃᕈᑕᐅᓂᕐᓴᐅᓗᑎᒃ ᐃᓄᓐᓄᑦ, ᑭᓯᐊᓂ ᐃᓱᒪᔪᖃᖅᑐᒃᓴᐅᖏᓚᖅ 
ᑕᒪᒃᑯᐊ ᓇᒻᒥᓂᖃᕐᓂᒃᑯᑦ ᑮᓇᐅᔭᓕᐅᕈᑕᐅᔪᓐᓇᕐᑐᑦ ᐊᑲᐅᖏᒍᑕᐅᔪᓄᑦ ᐋᖅᑭᒋᐊᕈᑎᒋᔭᐅᒐᔭᕐᑐᒋᒋᐊᖅ ᑖᒃᑯᑑᓗᑎᒃ, ᐊᒻᒪ 
ᓂᕆᐅᒋᔭᐅᔪᓄᑦ.  

ᑲᓇᑕᐅᑉ ᒐᕙᒪᒃᑯᖏᑦ ᓯᕗᓕᐅᕐᑎᐅᓂᕐᓴᐅᓯᒪᓕᕐᑐᑦ, ᐊᒻᒪ ᐃᒃᐱᒍᓱᓐᓂᕐᓴᐅᓕᕐᓱᑎᒃ ᒪᓕᒐᕐᑎᒍᑦ ᐊᒻᒪ ᑲᑎᒪᔨᐅᔪᑦ ᑎᓕᔭᐅᒍᑕᐅᓯᒪᔪᓂᒃ, 
ᐃᒃᐱᒍᓱᑦᓯᐊᕆᐊᖃᒪᑕ ᐃᓅᓯᓕᕆᓂᕐᒧᑦ ᒪᓕᒐᐃᑦ ᐋᖅᑭᒃᓱᐃᒍᑕᐅᕙᒪᒻᒪᑕ ᐅᑭᐅᕐᑕᕐᑐᒧᐊᖓᔪᓂᒃ ᓈᒻᒪᒋᐊᕋᓱᐊᕐᑎᓪᓗᒋᑦ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ, ᓄᓇᓕᑎᒍᑦ ᐊᒻᒪ ᐃᓚᒌᓄᑦ ᐃᑲᔪᕐᑕᐅᔾᔪᑎᒃᓴᖏᑦ ᓯᕗᓂᒃᓴᖃᖁᓪᓗᒋᑦ ᐱᐅᓂᕐᓴᒥᒃ. ᐊᒻᒪ ᐃᒃᐱᒍᓱᑦᓯᐊᕆᐊᖃᕋᑦᑕ 
ᐃᓄᑐᖃᐃᑦ, ᐊᒻᒪ ᐊᓯᖏᑦ ᐊᑑᑎᓗᒻᒪᕆᐊᓘᒻᒪᑕ, ᖁᔭᓈᕐᑕᐅᖁᓇᒋᑦ ᑲᒪᒋᔭᐅᑦᓯᐊᕐᓗᑎᒃ ᐊᒻᒪ ᐃᓚᐃᓐᓈᕐᑕᐅᕙᖁᓇᒋᑦ. 

ᑲᓇᑕᐅᑉ ᐅᑭᐅᕐᑕᕐᑐᖓ, ᐊᒻᒪ ᓯᓚᕐᔪᐊᒥ ᐅᑭᐅᕐᑕᕐᑐᖅ, ᐃᒃᐱᒋᔭᐅᓯᒪᓂᕐᐸᐅᒻᒪᑕ ᑲᓇᑕ ᐊᒻᒪ ᓯᓚᕐᔪᐊᒥ ᐅᑭᐅᕐᑕᕐᑐᖅ ᐊᕐᕌᒍᓂ 
ᐊᒥᓱᐊᓘᓕᕐᑐᓂ. ᐃᒃᐱᒋᔭᖃᓗᐊᕐᓯᒪᔪᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ, ᐱᕕᒃᓴᖃᑐᐃᓐᓇᕆᐊᖃᓂᖓᓂᓪᓗ ᐱᕙᓪᓕᐊᑎᑦᓯᕐᔪᐊᕐᓂᒃᑯᑦ 
ᐊᖏᔫᑕᐅᔪᓂᒃ ᑮᓇᐅᔭᓕᐅᕐᔪᐊᕈᑎᖃᓂᒃᑯᑦ, ᐊᒻᒪ ᒪᓕᒐᑎᒍᑦ, ᐊᒻᒪ ᐅᑭᐅᕐᑕᕐᑐᒥᒃ ᐅᓇᑕᕐᑐᒃᓴᑎᒍᑦ ᓴᐳᒻᒥᒋᐊᖃᓂᕐᒥᒃ ᐊᒻᒪ 
ᓴᐳᒻᒥᒋᐊᖃᓂᕐᒧᑦ ᐅᑭᐅᕐᑕᕐᑐᒥ. ᐃᒃᐱᒍᓱᖏᓐᓂᕐᓴᐅᓯᒪᒻᒪᑕ ᐃᓕᖅᑯᓯᓕᕆᓂᕐᒧᐊᖓᔪᓂᒃ ᐊᒻᒪ ᑲᓇᑕᐅᑉ ᐅᑭᐅᕐᑕᕐᑐᐊᓂ ᐊᑐᕐᑕᐅᓪᓗᑎᒃ 
ᓱᓕᔪᓂᒃ. ᐃᓄᐃᑦ ᓯᕗᓪᓕᕐᐸᐅᓪᓗᑎᒃ ᓄᓇᓕᑐᖃᑦᓴᔭᐅᒻᒪᑕ ᑲᓇᑕᐅᑉ ᐅᑭᐅᑕᕐᑐᐊᓂ; ᑕᐃᒪᖓᓂᐊᓗᒃ ᐅᑭᐅᕐᑕᕐᑐᖅ ᓄᓇᒋᔭᐅᖅᑳᕐᓯᒪᒻᒪᑦ 
ᐃᓄᓐᓄᑦ.   

ᐃᓄᐃᑦ, ᐅᓄᕐᓂᕐᓴᐅᖏᓐᓇᕐᓂᐅᔭᕐᑐᒋᔭᐅᕗᑦ ᐃᓄᒋᐊᓐᓂᖏᑦ ᑎᓴᒪᓂ ᐅᑭᐅᕐᑕᕐᑐᒥ ᐊᕕᒃᑐᕐᓯᒪᓂᖏᑎᒍᑦ ᐃᓄᐃᑦ ᓄᓈᓂ, ᐊᒻᒪ 
ᐱᔪᓐᓇᐅᑎᖃᖅᐳᑦ ᐊᒻᒪ ᐱᔭᒃᓴᖃᖅᐳᑦ ᓂᕆᐅᒋᔭᐅᔪᓂᒃ ᐃᓄᖏᑦ ᐃᓱᒪᒋᓗᒋᑦ. ᒪᓕᒐᓕᐅᑦᓯᐊᕐᓂᐊᕈᑎᒃ ᑲᓇᑕᒥ ᐅᑭᐅᕐᑕᕐᑐᒧᐊᖓᔪᓂᒃ 
ᐱᓇᓱᐊᖃᑎᖃᓪᓚᑦᑖᕆᐊᖃᖅᐳᑦ ᐃᓄᓐᓂᒃ ᑕᐃᒪᖓᑦ, ᐊᒻᒪ ᑕᒪᓐᓇ ᐱᓕᕆᖃᑎᒌᒋᐊᖃᓂᖅ ᑲᒪᒋᔭᐅᓪᓚᑦᑖᕆᐊᖃᖅᑐᖅ ᐊᒻᒪ 
ᑲᒪᒋᔭᖃᕆᐊᖃᒥᔪᑦ ᐱᓇᐃᓗᑕᐅᔪᓂᒃ ᐃᓅᓯᕐᓄᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ. ᓇᒻᒥᓂᖃᓂᖅ ᐱᒋᐊᕈᓐᓇᕐᒪᑦ ᓄᓇᑦᑎᓐᓂ; 
ᐃᓄᐃᑦ ᓄᓇᖃᐃᓐᓇᓚᖓᒻᒪᑕ ᐅᑭᐅᕐᑕᕐᑐᒥᒃ; ᐊᒻᒪ ᐱᕙᓪᓕᐊᑎᑦᓯᓂᐅᔪᖅ ᐃᑲᔪᕈᓐᓇᕆᐊᖃᖅᑐᖅ ᐃᓄᓐᓂᒃ ᑮᓇᐅᔭᓕᐅᕈᓐᓇᕐᓗᑎᒃ.

ᐊᕐᕌᓂᐅᓚᐅᕐᑐᖅ, ᐃᓄᐃᑦ ᑕᐱᕇᒃᑯᓐᓄᑦ ᐊᖓᔪᖅᑳᖑᓂᕋ ᐊᑐᖃᑦᑕᓚᐅᕐᐸᕋ ᐅᖃᐅᓯᖃᒻᓱᖓ ᑕᒪᒃᑯᓂᖓ ᐃᒻᒪᕆᐅᔪᓂᒃ ᓇᓂᑐᐃᓐᓇᖅ. 
ᑲᓇᑕᒥ ᖃᓪᓗᓈᑦ ᓄᓇᖓᓄᑦ ᐅᖃᐅᓯᕆᕙᑦᑕᑲ ᐅᖃᓕᒪᒋᐊᖃᓕᑐᐊᕋᒪ ᑲᓇᑕᒥ ᐃᖏᕐᕋᑲᑕᑦᓱᑕ. ᑕᒪᒃᑯᐊ ᐅᖃᐅᓯᕆᖃᑦᑕᕐᓯᒪᔭᒃᑲ 
ᑲᑎᒪᖃᑎᖃᑎᓪᓗᑕ ᒥᓂᔅᑕᐅᔪᓂᒃ ᐊᒻᒪ ᐊᖓᔪᖅᑳᖑᓂᕐᓴᐅᑎᓂᒃ ᑲᑎᒪᖃᑎᖃᓕᑐᐊᕋᒪ. ᐅᖃᓕᒪᖃᑎᖃᖃᑦᑕᕐᓯᒪᔪᖓ 
ᐃᓕᓐᓂᐊᕐᕕᒃᔪᐊᕐᓯᒪᔪᓂᒃ ᐊᒻᒪ ᓱᖅᑯᐃᔭᐃᔨᓂᒃ (ᖃᐅᔨᓴᕐᑎᓂᒃ). ᑕᒪᒃᑯᐊ ᐅᖃᐅᓯᐅᖃᑦᑕᕐᓯᒪᔪᑦ ᓄᐃᑕᐅᖃᑦᑕᕐᓯᒪᕗᑦ ᐃᓄᐃᑦ 
ᑕᐱᕇᑦ ᑲᓇᑕᒥ ᑎᑎᕋᖅᐸᑦᑕᖏᑎᒍᑦ ᐊᒻᒪ ᐅᖃᐅᓯᕆᓯᒪᔭᖏᑎᒍᑦ ᓇᓂᑐᐃᓐᓇᖅ, ᐱᖃᓯᐅᑎᓪᓗᒋᑦ ᑕᐱᕇᒃᑯᑦ ᐅᖃᐅᓯᕆᓚᐅᕐᑕᖏᑦ 
ᐱᔾᔪᑎᖃᖅᓱᑎᒃ ᐅᖃᐅᓯᕕᓂᖏᓐᓂᒃ ᑯᐃᑉ ᑭᒡᒐᑐᕐᑎᐊᑕ ᐊᒻᒪ ᐅᑭᐅᒃᓵᖑᑎᓪᓗᒍ ᒐᕙᒪᑐᖃᒃᑯᑦ ᑮᓇᐅᔭᐃᑦ ᒥᒃᓵᓄᑦ ᐸᕐᓇᒃᓯᒪᔭᖏᓐᓄᑦ 
ᑭᐅᔾᔪᑎᒋᓯᒪᔭᖏᑦ.  ᐃᓄᐃᑦ ᑕᐱᕇᑦ ᑲᓇᑕᒥ ᑕᒪᒃᑯᓂᖓ ᐅᖃᐅᓯᕆᖃᑦᑕᕐᑕᒥᓂᒃ ᑲᔪᓯᑎᑦᓯᒋᐊᓪᓚᑦᓯᒪᔪᑦ ᐱᓕᕆᐊᒃᓴᐅᓂᐊᕐᑎᓪᓗᒋᑦ 
ᐅᑭᐅᕐᑕᕐᑐᒥ ᐱᓕᕆᒍᓯᒃᓴᓄᐊᕐᓗᒋᑦ, ᐊᒻᒪ ᓴᖅᑭᑎᑦᓯᓂᒃᑯᑦ ᐃᓱᒪᒋᔭᒥᓂᒃ ᑭᐅᔾᔪᑎᒃᓴᓕᐅᕐᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ 
ᓴᖅᑭᓯᒪᔭᖏᓐᓄᑦ ᐅᑭᐅᕐᑕᕐᑐᒥ ᐸᕐᓇᐃᕙᓪᓕᐊᔪᒃᓴᐅᒋᐊᖅ ᐅᑭᐅᕐᑕᕐᑐᒥ ᐱᓕᕆᔾᔪᓯᒃᓴᒥᒃ.

ᐱᓐᖑᐊᑐᐃᓐᓇᕈᒪᖏᒥᔪᖓ, ᐊᕐᓱᕈᕈᑎᖃᖅᑎᓗᖓ ᑕᒪᒃᑯᓂᖓ, ᑕᒪᐃᓐᓄᑦ ᑐᓐᖓᓱᑦᑎᑕᐅᓯᒪᖏᒥᔪᖓ ᐃᓛᓐᓂᑯᑦ. ᐅᖃᓕᒪᑎᓪᓗᖓ 
ᓇᓂᑐᐃᓐᓇᖅ ᐊᒻᒪ ᐅᖃᖃᑎᖃᖅᑎᓗᖓ ᑭᒃᑯᑐᐃᓐᓇᕐᓂᒃ ᑲᓇᑕᒥᐅᓂᒃ ᖃᐅᔨᓯᒪᓕᖅᑐᖓ ᑐᑭᓯᐊᕙᓪᓕᐊᔪᒻᒪᕆᐊᓗᓐᓂᒃ 
ᐊᒻᒪ ᐃᑲᔪᕐᓯᔪᓂᒃ. ᑕᒪᒃᑯᑎᒍᓇ ᒐᕙᒪᒃᑯᑦ ᐊᖓᔪᖅᑳᖑᔫᑎᖏᑕ  ᐊᓪᓚᕕᖏᑎᒍᑦ, ᐊᔾᔨᒌᖏᑐᓂᒃ ᑭᐅᔭᐅᕙᒃᑲᓗᐊᕐᑐᒍᑦ, 
ᑐᓴᕈᒥᓇᕐᓂᓴᐅᒐᓗᐊᓂᒃ ᑐᓴᐅᒪᖃᑎᒌᒍᒪᓂᒃᑯᑦ ᐱᓇᓱᐊᖃᑎᒌᒍᒪᓂᒃᑯᓗ. ᓱᖁᑎᒋᖏᓪᓗᒋᑦ ᐃᓱᒪᖃᖃᑎᒌᖏᓐᓂᒃᑯᑦ ᑭᐅᔭᐅᕙᓐᓂᕗᑦ, 
ᐱᒻᒪᕆᐅᒻᒪᑦ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᒋᑎᓪᓗᑎᒋᑦ ᓱᓕᔪᒥᒃ ᐅᖃᖃᑦᑕᑐᑦᓴᐅᒋᐊᖅ ᓴᓐᖏᓂᖃᐅᕐᑐᑦ ᒥᒃᓵᓄᑦ.

ᑐᓴᖓᒃᓴᓕᐅᕐᑎᓄᑦ ᐃᑲᔪᕐᑕᐅᓚᐅᕆᕗᒍᑦ ᐊᕐᕌᓂ ᑐᓴᒐᒃᓕᐅᕐᑎᓗᒋᑦ ᐃᓄᐃᑦ ᑕᐱᕇᑦ ᐱᓇᓱᐊᕐᑕᖏᑕ ᒥᒃᓴᓄᑦ ᑲᓇᑕᓕᒫᒥ - 
ᐅᑭᐅᕐᑕᕐᑎᒥ, ᐋᑐᕗᐊᒥ, ᐊᒻᒪ ᑲᓇᑕᒥ ᖃᓪᓗᓈᑦ ᓄᓇᖏᓐᓂ. ᐃᓄᐃᑦ ᑕᐱᕇᑦ ᑲᓇᑕᒥ ᑐᓴᒐᒃᓴᓕᐅᕐᑎᒋᑎᒍᑦ, ᐱᖃᓯᐅᑎᓪᓗᒋᑦ 
ᐃᓄᑦᑎᑐᑦ ᐅᖃᓕᒫᒐᓕᐊᕆᕙᑦᑕᖏᑎᒍᑦ, ᐊᒻᒪ ᖃᕆᑕᐅᔭᒃᑯᑦ ᑐᑭᓯᒋᐊᕈᑎᖏᑎᒍᑦ ᑐᑭᓯᑎᑦᓯᓇᓱᐊᕐᑎᓗᑕ ᑲᓇᑕᐅᑉ 
ᖃᓪᓗᓈᖓᓂᕐᒥᐅᓄᑦ. ᑕᒪᓪᓇ, ᐱᓇᓱᐊᕐᓂᕗᑦ ᐅᓪᓗᒥ ᑲᓇᑕᒥ ᑐᓴᒐᒃᓴᓕᐅᕐᓂᒃᑯᑦ ᐃᑲᔪᕐᓂᖃᒪᑦ ᐃᓄᐃᑦ ᐃᓱᒫᓗᒍᑎᒋᔭᖏᑕ ᑲᓇᑕᒥ 
ᒥᒃᓵᓄᑦ ᑐᑭᓯᑎᑦᓯᕙᓪᓕᒋᐊᖅ. 2007-2008,ᒥ ᐊᐱᖅᓱᕐᑕᐅᓯᒪᔪᖓ ᐊᒥᓱᓄᑦ ᐅᖃᐅᓯᑦᓴᓄᑦ ᓴᖅᑭᑕᐅᖃᑦᑕᓯᒪᔪᒃᑯᑦ ᑲᓇᑕᒥ ᑐᓴᒐᒃᓴᑎᒍᑦ 
ᐊᒻᒪ ᐅᖃᓕᒫᒐᑦᓴᑎᒍᑦ, ᐊᒻᒪ ᑕᓚᕕᓴᒃᑰᑎᑕᐅᖃᑦᑕᓯᒪᓪᓗᑕ ᐊᒥᓱᐊᕐᑎᓱᑕ, ᐊᒻᒪ ᓈᓚᐅᑎᒃᑯᑦ ᐊᐱᕐᓱᑕᐅᓂᒃᑯᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᕕᖃᕕᐅᒻᒪᑕ ᓯᑕᒪᓄᑦ ᓄᓇᑖᕐᓯᒪᓂᒃᑯᑦ ᑲᑐᔾᔨᖃᑎᒌᑎᒍᑦ, ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓇᓱᐊᖃᑦᓯᐊᐸᑦᑐᑦ ᐱᔪᓐᓇᓂᓕᒫᒥᑎᒍᑦ ᐱᔾᔪᑎᒋᓪᓗᒋᑦ ᐃᓱᒫᓗᒍᑎᒋᔭᖏᑦ ᑲᓇᑕᒥ ᐊᒻᒪ ᐊᕕᒃᑐᕐᓯᒪᔪᑎᒍᑦ ᓯᕗᓪᓕᐅᔾᔭᐅᖁᔭᖏᑦ 
ᐱᔾᔪᑎᒋᓪᓗᒋᑦ. ᓲᕐᓗ ᐃᓄᐃᑦ ᐊᓯᖏᑎᑐᑦ, ᐃᒃᐱᒍᓱᓪᓚᕆᒋᐊᕐᐸᑦᑐᖓ ᐃᓄᐃᑦ ᐱᔾᔪᑎᒋᔭᖏᑦ ᑲᔪᓯᑎᑕᐅᒋᐊᖁᓪᓗᒋᑦ ᐊᕕᒃᑐᕐᓯᒪᔪᑎᒍᑦ 

ᐊᒻᒪ ᑲᓇᑕᓕᒫᒥ. ᐊᒻᒪ ᐱᒻᒪᕆᐅᒋᕗᖅ ᐃᓄᐃᑦ ᑕᐱᕇᑦ ᐅᓪᓗᑕᒫᑦ ᐱᓇᓱᐊᕆᐊᖃᖅᐸᑦᑕᖏᑦ ᑲᔪᓯᑎᑕᐅᑦᓯᐊᕆᐊᖃᓂᖏᑦ ᐱᖓᓱᑎᒍᑦ 
ᐱᓇᓱᐊᕐᕕᖏᑎᒍᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᖅᑯᑎᒋᑦᓱᒋᒋᑦ: ᐋᓐᓂᐊᕐᓇᖏᓐᓂᕆᕕᐊᒍᑦ; ᐊᕙᑎᓕᕈᕕᒃᑯᑦ; ᐊᒻᒪ ᐃᓅᓯᓕᕆᓂᕐᒧᑦ/
ᑮᓇᐅᔭᔨᓕᐅᕋᓱᐊᕐᓂᓕᕆᓂᕐᒧᓪᓗ ᐱᓇᓱᐊᕐᕕᖓᒍᑦ. ᑕᒪᒃᑯᐊ ᐱᓇᓱᐊᕐᑕᐅᔪᑦ ᐋᖅᑭᒃᓱᕐᑕᐅᓯᒪᕗᑦ ᑎᑎᕋᖅᑕᐅᓯᒪᑎᓪᓗᒋᑦ 
ᐊᕐᕌᒍᑕᒫᕐᓯᐅᑎᓂ ᑐᓴᕐᑎᑦᓯᒍᑕᐅᕙᑦᑐᓂ. 

ᐅᑯᐊ ᑕᒐ ᑲᔪᓯᑦᓯᐊᕐᑎᑕᐅᓚᐅᕐᑐᑦ ᐊᕐᕌᓂ, ᐊᒻᒪ ᑕᒪᒃᑯᐊ ᐊᓯᖏᑦ ᓇᓗᓇᐃᔭᕐᑕᐅᓯᒪᒻᒥᔪᑦ ᑲᒪᒋᓯᒪᔭᕗᑦ, ᐊᒻᒪ ᐅᖃᐅᓯᕆᔪᒪᕙᒃᑲ 
ᐱᒻᒪᕆᐅᓗᐊᕐᓂᖏᑦ ᐅᕙᓐᓄᑦ: 

ᑲᑎᒪᕐᔪᐊᕐᑎᑦᓯᓚᐅᕐᓂᖅ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᐊᑕ ᒥᒃᓵᓄᑦ ᑰᔾᔪᐊᒥ ᔭᓄᐊᕆ 2008,ᒥ. ��

ᑲᑎᒪᕐᔪᐊᕐᑎᑦᓯᓚᐅᕐᒥᔪᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᖃᑎᖃᖅᓱᑎᒃ ᑯᐃᑉ ᑭᒡᒐᕐᑐᕐᑎᐊᓂᒃ ᐃᓅᕕᒻᒥ, ᐊᐃᕆᓕ 2008,ᒥ.��

ᓴᖅᑭᑎᑦᓯᓂᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓵᓄᑦ ᐱᓇᓱᐊᕐᕕᒃᓴᖓᓂᒃ ᐃᓄᐃᑦ ᑕᐱᕇᑦ ᑲᓇᑕᒥ ᐊᓪᓚᕕᐊᓂ-ᑕᒪᓐᓇ ��
ᐅᖃᐅᓯᕆᒃᑲᓂᕆᐊᖃᓛᕐᑕᕋ 2009,ᓂᒥ ᑐᓴᒐᒃᓴᑎᒍᑦ.

ᓯᕗᓪᓕᐹᑦᓯᐊᒥ ᐃᓄᓐᓄᐊᖓᔪᑦ ᐱᔾᔪᑎᒋᑦᓱᒋᑦ  ᑲᑎᒪᖃᑎᖃᓚᐅᕐᒥᔪᒍᑦ ᒥᓂᔅᑕᖓᓂ ᐊᕙᑎᓕᕆᔨᒃᑯᑦ ᐱᔾᔪᑎᖃᖅᓱᑕ ��
ᓱᖏᐅᑎᕙᓪᓕᐊᒋᐊᖃᓂᕐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᐊᓄᑦ, ᐃᖃᓗᓐᓂ. 

ᐸᕐᓇᐃᓯᒪᒻᒪᑕ ᐊᑯᓂᐊᓘᓕᕐᑐᖅ ᐃᓄᐃᑦ ᓂᐱᖏᑦ ᑐᓴᕐᑕᐅᓪᓚᑦᑖᖁᓪᓗᒋᑦ ᑲᓇᑕᒥ ᐊᒻᒪ ᑲᓇᑕᐅᑉ ᓯᓚᑖᓂ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖃᕐᕕᐊ:  
ᒥᐊᓕ ᓴᐃᒪᓐ: ᐊᖓᔪᖅᑳᖅ 
ᔨᒻ ᒧᐊᕐ: ᐊᖓᔪᖅᑳᑉ ᐃᑲᔪᕐᑎᒻᒪᕆᖓ 
ᑲᑦᓖᓐ ᑕᒍᕐᓈᖅ: ᐊᖓᔪᖅᑳᒧᑦ ᐃᑲᔪᕐᑎ 
 
ᐊᖓᔪᖅᑳᖃᕐᕕᒻᒥ ᐊᓪᓚᕕᓕᕆᔨᐅᔪᑦ: 
ᐋᖅᑭᐅᒪᑎᑦᓯᔨ ᑭᒡᒐᕐᑐᕐᑎᓄᑦ: ᕉᔅᒥᐊᓕ ᑰᐳᕐ  
ᒪᓕᒐᓕᕆᓂᕐᒧᑦ (ᐊᑐᐊᒐᓕᕆᓂᕐᒧᑦ) ᑲᔪᕐᑎ:  ᔮᓐ ᒥᐊᕆᑦ  
ᓱᖅᑯᐃᔭᐃᓂᕐᑯᑦ (ᖃᐅᔨᓴᕐᓂᒃᑯᑦ) ᐃᑲᔪᕐᑎ: ᔅᑳ ᓂᑯᓪ 
ᐸᕐᓇᐃᓂᖅ, ᑐᑭᓯᒋᐊᕐᕕᒃᓴᓕᕆᔨ, ᐊᒻᒪ ᖃᕆᑕᐅᔭᓕᕆᔨ: ᕉᔅᒥᐊᓕ ᑰᐳᕐ, ᑯᕇᒃ ᒃᓛᒃ, ᒫᕐᓯᐊᓪ ᒪᐃᓴᓐ

ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ 
ᐊᕙᑎᓕᕆᓂᕐᒧᑦ ᐱᓇᓱᐊᕐᕕᒃ
ᔪᓚᐃ 2007,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᕕᖓ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓇᓱᐊᕐᑕᖏᑦ ᑲᑎᑕᐅᓚᐅᕐᑐᑦ  
ᑲᒪᒋᔭᐅᓂᐊᓕᕐᑎᓪᓗᒋᑦ ᑕᕝᕙᓂᑦᓴᐃᓐᓇᖅ. ᑕᒪᒃᑯᐊ ᐃᓱᒫᓗᒍᑕᐅᔪᑦ ᑲᑎᓐᖓᑎᓪᓗᒋᑦ ᑲᒪᒋᔭᐅᔪᑦ, ᑲᑎᓐᖓᑎᓪᓗᒋᑦ ᑲᒪᒋᒋᐊᖏᑦ 
ᐊᑲᐅᓈᕐᓂᕐᓴᐅᒻᒪᑕ.

2007-2008,ᒥ ᐱᓇᓱᐊᒐᖃᓗᐊᓚᐅᕐᑐᑦ ᑲᑎᒪᕐᔪᐊᓂᐅᓚᐅᕐᑐᒥᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑰᔾᔪᐊᒥ, ᐊᑎᓕᐅᖃᑎᖃᓚᐅᕐᒪᑕ ᒥᓂᔅᑕᐅᔪᒥᒃ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ, ᐊᒻᒪ ᑲᑎᒪᖃᑎᖃᓚᐅᕐᓱᑎᒃ ᒥᓂᔅᑕᐅᔪᒥᒃ ᐊᕙᑎᓕᕆᓂᕐᒧᑦ ᐃᖃᓗᓐᓂ. 

ᑲᓇᑕᒥ ᐃᓄᐃᑦ ᑲᑎᒪᔨᕈᓯᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ

ᑖᒃᑯᐊ ᑲᓇᑕᒥ ᐃᓄᐃᑦ ᑲᑎᒪᔨᕈᓯᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᓇᓗᓇᐃᕐᓯᓯᒪᔪᑦ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᓯᕗᓪᓕᐅᔾᔭᐅᖁᔭᖏᓐᓂᒃ, ᐊᑐᐃᓐᓇᕈᖅᑎᑦᓯᓯᒪᓪᓗᑎᓪᓗ ᑎᓕᓯᒍᑎᐅᔪᓂᒃ ᑲᓇᑕᒥ ᐃᓄᐃᑦ ᑕᐱᕇᒃᑯᖏᑕ ᖃᓄᐃᖏᑦᓯᐊᕋᓱᐊᕐᓂᕐᒧᑦ/
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᕐᕕᖓᓄᑦ, ᑲᓇᑕᒥᓗ ᐃᓄᐃᑦ ᑕᐱᕇᒃᑯᖏᑕ  ᑲᑎᒪᔨᖏᓐᓄᑦ, ᐊᒻᒪ ᐃᒃᐱᒍᓱᑦᓯᐊᕐᓯᒪᔪᑦ ᑲᓇᑕᒥ 
ᑭᒡᒐᕐᑐᕐᑎᖃᑦᓯᐊᖁᓪᓗᒍ ᐃᓄᐃᑦ ᐃᑲᔪᕐᑕᐅᔾᔪᑎᒃᓴᖏᓐᓄᑦ ᐊᒻᒪ ᒪᓕᒐᓕᐊᖑᕙᓪᓕᐊᔪᓂᒃ ᐱᓕᕆᐊᖃᖅᑎᓪᓗᒋᑦ. 

ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓕᒫᑦ ᐃᓱᒫᓗᒐᑕᐅᔪᑦ ᑎᑎᕋᖅᑕᐅᓯᒪᔪᑦ ᑖᒃᑯᓇᓂ ᑐᓴᕈᑎᒃᓴᓂᒃ ᑲᑎᒪᒍᑕᐅᓯᒪᕗᑦ ᑲᓇᑕᒥ ᐃᓄᐃᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ, ᓴᖅᑭᑎᑦᓯᒍᑕᐅᓪᓗᑎᒃ ᑲᑎᒪᖃᑦᑕᕆᐊᖃᓂᕐᒥᒃ ᐃᓄᓐᓄᐊᖓᔪᑦ ᐱᔾᔪᑎᒋᓪᓗᒋᑦ, 
ᐊᒻᒪ ᑎᓕᔭᐅᒍᑎᒋᓚᐅᕐᑕᖏᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑕ ᐱᓇᓱᐊᕋᒃᐅᑎᓪᓗᒋᑦ ᐊᒻᒪ ᐃᓱᒪᓕᐅᕈᑎᒋᓂᐊᕐᑎᓪᓗᓂᒋᑦ.

ᑲᓇᑕᒥ ᐃᓄᐃᑦ ᑲᑎᒪᔨᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐅᑯᓂᖓ ᑲᑎᒪᓂᖃᓚᐅᕐᐳᑦ ᐊᕐᕌᓂᐅᓚᐅᕐᑐᖅ: 

ᒪᐃ 8-9, 2007 - ᐋᑐᕗᐊ 

ᔫᓂ 2007 - ᐅᖄᓚᐅᑎᒃᑯᑦ ᑲᑎᒪᓂᖅ

ᔪᓚᐃ 2007 - ᐅᖄᓚᐅᑎᒃᑯᑦ ᑲᑎᒪᓂᖅ

ᔪᓚᐃ2007 - ᐅᖄᓚᐅᑎᒃᑯᑦ ᑲᑎᒪᓂᖅ

ᐅᒍᓯᑎ  2007 - ᐅᖄᓚᐅᑎᒃᑯᑦ ᑲᑎᒪᓂᖅ

ᓄᕕᐱᕆ 15-16, 2007 - ᐋᑐᕗᐊ 

ᑎᓯᐱᕆ 2007 - ᐅᖄᓚᐅᑎᒃᑯᑦ ᑲᑎᒪᓂᖅ 

ᔭᓄᐊᕆ 15ᓄ, 2008 - ᑰᔾᔪᐊᖅ 

ᕕᕗᐊᕆ, 2008 - ᐅᖄᓚᐅᑎᒃᑯᑦ ᑲᑎᒪᓂᖅ

ᒪᕐᔨ 3, 2008,  - ᕗᐃᓂᐸᐃᒃ 

ᐅᑯᐊ ᑕᕝᕙ ᑲᑎᒪᔩᑦ ᑲᓇᑕᒥ ᐃᓄᐃᑦ ᑲᑎᒪᔨᕈᓯᖏᓐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᕐᕌᒍᐊᓂ 2007/2008,ᒥ:

ᓇᐃᑕᓐ ᐆᐱᑦ- ᓄᓇᕗᑦ ᑐᓐᖓᕕᒃᑯᓐᓂᑦ, ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑕ ᑲᑎᒪᑎᑦᓯᔨᖓ

ᓚᐅᕆ ᑯᐊᕐᑕᓐ- ᐃᓄᕕᐊᓗᐃᑦ ᑲᑐᔾᔨᖃᑎᒌᖏᓐᓄᑦ

ᔩᓂ ᒪᐃ - ᓄᓇᕕᒻᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ ᑲᑎᒪᔨᓄᑦ (ᒪᑭᕕᒃᑯᓐᓄᑦ ᑭᒡᒐᕐᑐᕐᑐᑦ) 

ᒪᓯᐊᓪ ᑭᐊᓂ- ᒥᓂᔅᑕᐅᑉ ᑐᓪᓕᖓ ᐋᓐᓂᐊᕐᓇᖏᓐᓂᓕᕆᓂᕐᒧᑦ, ᓄᓇᑦᓯᐊᕗᑦ ᒐᕙᒪᒃᑯᖏᓐᓄᑦ (ᓄᓇᑦᓯᐊᕗᒻᒧᑦ ᑭᒡᒐᕐᑐᕐᑐᑦ) 

ᔭᐃᓴᓐ ᑐᓗᒐᕐᓈᖅ- ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᑦ

ᐋᓇᓕ ᕌᓐᑐᓪ- ᐃᓄᐃᑦ ᑕᐱᕇᑦ ᑲᓇᑕᒥ ᐊᐅᓚᑦᓯᔨᖓ ᐋᓐᓂᐊᕐᓇᖏᓐᓂᓕᕆᓂᕐᒧᑦ

ᑯᐊᕇᓐ ᑯᕋᐃ- ᐊᖓᔪᖅᑳᖅ ᐊᓪᓚᕕᐊᓂ, ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᑕ (ᑲᓇᑕᒥ), ᓈᓚᒋᐊᕐᑐᖅ

ᐅᕆᑭ ᑯᒪᒃᓯᐅᑎᒃᓴᖅ, ᑲᒪᔨᖓ ᓇᔾᔨᔪᓕᕆᓂᕐᒧᑦ ᐊᒻᒪ ᓱᕈᓯᓄᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ, ᐸᐅᒃᑑᑎᒃᑯᓐᓄᑦ, ᓇᓚᒋᐊᕐᑐᖅ

ᑕᐃᐋᓐ ᑮᓇᓐ, ᐊᐅᓚᑦᓯᔨ ᐃᓄᐃᑦ ᑐᑦᑕᕐᕕᐊᓂᒃ, ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ, ᓈᓚᒋᐊᕐᑐᖅ

ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᕐᒧᑦ  ᑲᑎᒪᕐᔪᐊᕐᓂᖓ 

ᓯᕗᓪᓕᕐᐹᑦᓯᐊᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑲᑎᒪᕐᔪᐊᕐᓂᖃᓚᐅᕐᒃᑐᑦ ᑰᔾᔪᐊᒥ, ᑯᐸᐃᒃᒥ ᔭᓄᐊᕆ 
16-17, 2008,ᒥ. ᑖᓐᓇ ᑲᑎᒪᓂᖅ, ᑲᔪᓯᑎᑕᐅᓚᐅᕐᑐᖅ ᐃᓄᐃᑦ ᑕᐱᕇᒃᑯᖏᓐᓄᑦ ᑲᓇᑕᒥ ᐊᒻᒪ ᑯᐸᐃᒃᒧᑦ, ᑲᑎᒪᑎᑦᓯᔨᖃᖅᓱᑎᒃ 
ᐊᖓᔪᖅᑳᒥᒃ ᒥᐊᓕ ᓴᐃᒪᒥᒃ, ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᑯᐸᐃᑉ ᒐᕙᒪᒃᑯᖏᓐᓄᑦ. 

ᑲᑎᒪᕐᔪᐊᕐᓂᕐᒥ ᑲᑎᒪᖃᑕᐅᓚᐅᕐᐳᑦ ᒐᕙᒪᖏᑦ ᑲᓇᑕᐅᑉ, ᑯᐸᐃᑉ, ᓂᐅᕙᐅᓐᓛᓐ ᐊᒻᒪ ᓚᐸᑐᐊᑉ, ᓄᓇᕗᑦ, ᐊᒻᒪ ᓄᓇᑦᓯᐊᑉ. 
ᐊᒻᒪ ᑲᑎᒪᖃᑕᐅᓚᐅᕐᒥᔪᑦ ᐃᓄᐃᑦ ᓯᕗᓕᐅᕐᑎᖏᑦ ᐅᑯᓇᖓᑦ, ᐃᓄᐃᑦ ᑕᐱᕇᑦ ᑲᓇᑕᒥ, ᒪᑭᕕᒃᑯᑦ, ᓄᓇᑦᓯᐊᕗᑦ ᒐᕙᒪᖏᑦ, 
ᓄᓇᕗᑦ ᑐᓐᖓᕕᒃ, ᐃᓄᕕᐊᓗᐃᑦ ᑲᑐᔾᔨᖃᑎᒌᖏᑦ, ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ, ᐸᐅᒃᑑᑎᒃᑯᑦ, ᐊᒻᒪ ᑲᓇᑕᒥ ᐃᓄᐃᑦ 
ᒪᒃᑯᑦᑐᑦ ᑲᑎᒪᔨᕐᔪᐊᖏᑦ. ᑕᒪᓐᓇ ᑲᑎᒪᓂᕆᓚᐅᕐᑕᖓ ᒐᕙᒪᑐᖃᒃᑯᑦ-ᐊᕕᒃᑐᕐᓯᒪᔪᑎᒍᓪᓗ ᑲᓇᑕᒥ ᒐᕙᒪᐃᑦ ᐊᑲᐅᓂᕐᐸᐅᓚᐅᕐᑐᖅ 
ᑲᑎᒪᔾᔪᑎᖃᖅᑎᓪᓗᒋᑦ ᖃᓄᖅ ᑭᓪᓕᓕᐅᕐᑕᐅᓯᒪᔪᑎᒍᑦ ᐊᔾᔨᒌᖏᑦᑐᓂᒃ ᐃᓕᕆᖃᑎᒌᑦᓯᐊᕐᑐᒃᓴᐅᒻᒪᖔᑕ, ᐱᐅᓯᑎᑦᓯᒋᐊᕋᓱᐊᕐᓗᑎᒃ 
ᐃᓄᓐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ, ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᐊᖓᔪᓂᒃ. 

ᑲᑎᒪᑎᓪᓗᒋᑦ ᐃᒃᐱᒋᔭᖃᓗᐊᓚᐅᕐᑐᑦ ᓯᕗᓪᓕᐅᔾᔭᐅᖁᔭᐅᓯᒪᔪᓂᒃ ᐱᔾᔪᑎᒋᓪᓗᒋᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᔪᒃᓴᓂᒃ 
ᐊᒥᒐᕐᓴᕐᓂᕐᒥᒃ ᐃᓄᐃᑦ ᓄᓇᖏᓐᓂ, ᐱᑐᐃᓐᓇᐅᖏᑦᑐᑎᓂᓪᓗ ᐱᓕᕆᐊᑎᒍᑦ ᓄᓇᓕᓐᓂ, ᐊᒻᒪ ᑲᔪᓯᑎᑦᓯᖏᓐᓇᕆᐊᖃᓂᕐᒥᒃ 
ᐃᑲᔪᒃᑲᓐᓂᕈᑎᒃᓴᓕᐅᕐᓂᕐᒧᑦ ᑐᕌᖓᔪᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐃᓱᒪᒃᑯᑦ ᐊᕐᓱᕈᕐᐸᑦᑐᓄᑦ ᐃᑲᔪᒃᑲᓐᓂᕈᑎᒃᓴᓂᒃ ᐃᓄᐃᑦ 
ᓄᓇᓕᖏᓐᓂ.  

ᑲᑎᒪᕐᔪᐊᕐᓂᕐᒥᒃ ᐱᕕᒃᓴᑦᓯᐊᕙᐅᓚᐅᕆᕗᑦ ᐊᖓᔪᖅᑳᖓᓐᓄᑦ ᒥᐊᓕ ᓴᐃᒪᓐᓄᑦ ᐊᒻᒪ ᒥᓂᔅᑕ ᒃᓕᒥᑦᒧᑦ ᑐᓴᕐᑎᑦᓯᒋᐊᖅ 
ᖃᓄᐃᓕᓂᐊᕐᒪᖔᑕ ᓯᕗᓪᓕᕐᐹᒥ ᑲᑎᒪᑎᑦᓯᓚᐅᕐᑎᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᐋᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ, 
ᐊᒻᒪ ᐅᖃᐅᓯᖃᓚᐅᕐᑐᑦ ᓴᖅᑭᑕᐅᓂᖓᓂᒃ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᓪᓚᕕᒃᓴᖓᓂᒃ ᑲᓇᑕᒥ ᒐᕙᒪᑐᖃᒃᑯᑦ 
ᐋᓐᓂᐊᕐᓇᖏᓐᓂᓕᕆᕕᐊᓂ ᓄᓇᖃᖅᑳᖅᓯᒪᔪᓄᑦ ᐊᒻᒪ ᐃᓄᓐᓄᑦ. ᐊᒻᒪ ᑎᑎᕋᖅᑕᐅᔪᓂ ᑐᓴᕐᑎᑦᓯᒍᑎᓂ ᐋᖅᑭᓯᓚᐅᕆᕗᑦ 
ᑮᓇᐅᔭᓂᒃ ᐊᑐᕐᑐᒃᓴᓂᒃ ᐃᓱᓕᑦᑕᕐᑐᓄᑦ ᐱᓕᕆᐊᖑᔪᓄᑦ ᕿᒥᕈᑐᒃᓴᐅᓂᕐᒧᑦ ᓄᑖᓂᒃ ᖃᐅᔨᒋᐊᕐᕕᒃᓴᓂᒃ ᐃᓄᐃᑦ ᒥᒃᓵᓄᐊᖓᔪᓂᒃ 
ᑲᑎᕐᓱᕐᑕᐅᓯᒪᔪᓂᒃ, ᑮᓇᐅᔭᖃᖅᑎᑦᓯᓪᓗᑎᓪᓗ ᐃᓱᒪᒃᑯᑦ ᐊᕐᓱᕈᕐᐸᑦᑐᓄᑦ ᑐᑭᓯᒋᐊᒃᑲᓐᓂᕈᑎᒃᓴᓕᕆᓂᕐᒧᑦ ᒪᓕᓪᓗᒋᑦ ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᒪᒃᑯᑦᑐᑦ ᐃᒻᒥᓃᕐᑕᐃᓕᓂᕐᒧᑦ ᐱᓕᕆᐊᖏᑎᒍᑦ, ᐊᒻᒪ ᐃᓄᐃᑦ ᐃᓱᒪᒃᑯᑦ ᐊᕐᓱᕈᕈᑎᖃᖅᐸᓐᓂᖏᓐᓄᑦ ᐃᑲᔪᕐᑎᒃᓴᓄᑦ 
ᐱᓇᓱᐊᕐᑐᓄᑦ.

ᑲᑎᒪᕐᔪᐊᕐᓂᕐᒥ ᓄᖅᑲᕆᐊᕈᑎᖃᓚᐅᕐᑐᑦ ᐋᖅᑭᒃᓯᓪᓗᑎᒃ ᐊᑐᓕᖁᔨᕗᖔᕈᑎᒥᒃ ᑐᕌᖓᑎᓪᓗᒍ ᑕᒪᒃᑯᓄᖓ ᐊᔾᔨᒌᖏᑦᑐᓂᒃ 
ᐊᐅᓚᑕᐅᓂᖃᖅᑐᓄᑦ ᐱᓕᕆᖃᑎᒌᑦᓯᐊᕐᓂᕐᓴᐅᖁᓪᓗᒋᑦ ᐋᖅᑭᒃᓱᐃᓗᑎᒃ ᐃᓄᓐᓄᐊᖓᔪᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᖅᑲᓇᐃᔭᕐᑎᖃᕆᐊᖃᓂᕐᒧᑦ ᐱᓕᕆᔾᔪᓯᒃᓴᓂᒃ. 

ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖓ

ᓄᓇᖃᖅᑳᖅᓯᒪᔪᑦ ᓯᕗᓕᐅᕐᑎᖏᑦ ᑲᓇᑕᒥᑦ ᐊᒻᒪ ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ ᐊᒻᒪ ᐅᑭᐅᕐᑕᕐᑐᒥ ᒥᓂᔅᑕᐅᔪᑦ ᐊᒻᒪ ᐊᖓᔪᖅᑳᖑᔫᑏᑦ 
ᑲᑎᓚᐅᕐᑐᑦ ᕗᐃᓂᐸᐃᒃᒥ, ᑲᑎᒪᑎᓪᓗᒋᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒪᕐᔨ 3-4, 2008,ᒥ. ᑕᒪᓐᓇ 
ᑲᑎᒪᕐᔪᐊᕐᓂᖅ ᑲᔪᓯᓚᐅᕐᑐᖅ ᑲᑎᒪᓂᖃᓚᐅᕐᑎᓪᓗᒋᑦ 2006,ᒥ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐳᕐᑎᔅ 
ᑯᓚᒻᐱᐊᒥ ᐊᒻᒪ ᐊᒻᒪ 2005,ᒥ ᒥᓂᔅᐃᑦ ᑲᑎᒪᖃᑎᖃᓚᐅᕐᑎᓪᓗᒋᑦ ᓄᓇᖃᖅᑳᖅᓯᒪᔪᓂᒃ ᐱᔾᔪᑎᖃᖅᓱᑎᒃ ᖃᓄᐃᖏᑦᓯᐊᕋᓱᐊᕐᓂᕐᒥᑦ, 
ᐋᓐᓂᐊᕐᓇᖏᓐᓂᓕᕆᓂᕐᒥᒃ ᑲᓇᑕᒥ.  

ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᕐᔪᐊᓂᖓᓂ ᐊᕕᒃᑐᕐᓯᒪᓚᐅᕐᑐᖅ ᐱᖓᓲᓕᖓᓪᓗᓂ 
ᐃᓕᖅᑯᓯᖃᖃᑎᒌᖏᑦᑐᓄᐊᓪᓗᓂ (ᐃᓄᐃᑦ, ᐊᓪᓚᖓᔪᑦ ᐊᒻᒪ ᐊᓚᐃᑦ) ᐱᖓᓲᓕᖓᔪᓂᒃ ᐊᒻᒪ ᑕᒪᕐᒥᒃ ᒪᑐᐃᖓᑎᑕᐅᓪᓗᑎᒃ 
ᑲᑎᒪᔭᕐᑐᕐᓯᒪᔪᓕᒫᓄᑦ. ᐃᓄᐃᑦ ᑲᑎᒪᔭᕐᑐᕐᓯᒪᔪᑦ ᑕᒪᑐᒪᓂ ᐱᕕᒃᓴᖃᓂᕐᒥᓂ ᐱᓇᓱᐊᓚᐅᕐᑐᑦ ᑕᐃᒫᑦᓴᐃᓐᓇᖅ ᐸᕐᓇᐃᓚᐅᕐᑕᒥᑎᑐᑦ 
ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᓚᐅᕐᓂᖓᑐᑦ ᑰᔾᔪᐊᒥ, ᐃᒃᐱᒋᔭᖃᓗᐊᕐᓱᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᐅᑯᓂᖓ- 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᕐᓂᓕᕆᓂᖅ, ᐊᒻᒪ ᐃᑲᔪᕐᓯᔭᐅᔭᕆᐊᖃᓂᖏᓐᓂᒃ ᓄᓇᓕᓐᓂ ᐱᓕᕆᐊᖑᔪᑦ ᐃᑲᔪᕈᑎᒃᓴᐃᑦ 
ᒥᒃᓵᓄᑦ. 

ᑲᑎᒪᔭᕐᑐᕐᓯᒪᔪᑦ ᐅᖃᐅᓯᖃᓚᐅᕐᑐᑦ ᐋᖅᑭᒃᓱᐃᒋᐊᖃᓂᕐᒥᒃ ᐱᓕᕆᐊᒃᓴᐃᑦ ᐸᕐᓇᒃᑕᐅᓂᖏᓐᓂᒃ ᐱᔾᔪᑎᖃᓗᑎᒃ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᕐᑎᖃᕆᐊᖃᓂᖏᓐᓂᒃ ᐃᓄᐃᑦ ᓄᓇᖏᓐᓂ, ᐊᒻᒪ ᑲᑎᒪᔾᔪᑎᖃᓚᐅᕐᒥᔪᑦ ᓄᓇᓕᓐᓂ 
ᐱᓕᕆᐊᖑᔪᑦ ᑲᔪᓯᑦᓯᐊᕐᓯᒪᓂᖏᓐᓂᒃ, ᐊᑐᕐᑕᐅᓕᕇᖅᑐᓂᒃ ᐃᓚᖏᓐᓂᒃ ᓄᓇᓕᓐᓂ, ᐃᑲᔪᕐᓯᔭᐅᔭᕆᐊᖃᒪᑕ, ᐊᒻᒪ 
ᑲᔪᓯᑎᑕᐅᒋᐊᓪᓚᓪᓗᑎᒃ/ᑲᒪᒋᔭᐅᒋᐊᓪᓚᓪᓗᑎᒃ. 

ᑲᑎᒪᑎᓪᓗᒋᑦ ᐋᖅᑭᒃᓱᐃᓚᐅᕐᑐᑦ ᑐᓐᖓᕕᒃᓴᐅᔪᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᕐᑎᓕᕆᔾᔪᓯᒃᓴᓄᑦ, ᐊᒻᒪ ᓇᓗᓇᐃᔭᐃᓚᐅᕐᑐᑦ 
ᑲᔪᓯᑎᑕᐅᒍᓐᓇᕐᑑᔮᕐᑐᓂᒃ ᐊᕐᕌᒍᑦ ᐱᖓᓱᑦ ᐃᓗᐊᓂ. ᑖᒃᑯᓇᓂ ᑲᑎᒪᔾᔪᑎᒋᔭᐅᔪᓂ ᐃᓚᒋᓕᐅᑎᔭᐅᓚᐅᕐᑐᖅ ᐋᖅᑭᒃᓱᐃᒋᐊᖃᓂᖅ 
ᓄᓇᓕᓐᓂ ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᓕᕆᐊᒃᓴᐃᑦ ᐃᑲᔪᕈᑎᒃᓴᐅᑎᒃ 
ᐸᕐᓇᒃᑕᐅᓂᖏᓐᓂᒃ; ᐋᖅᑭᒃᓱᐃᒋᐊᖃᓂᕐᒥᓪᓗ ᐅᑭᐅᕐᑕᕐᑐᒧᐊᖓᓂᕐᓴᐅᓗᑎᒃ ᐃᓕᓐᓂᐊᕈᑎᒃᓴᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ 

ᐱᓇᓱᐊᕐᐸᑦᑐᓄᑦ; ᓄᓇᓕᓐᓂ ᐸᕐᓇᐃᓂᖅ ᐃᑲᔪᑎᒃᓴᓂᒃ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐃᓕᓐᓂᐊᕐᓂᕐᒥᓂᒃ ᓄᖅᑲᐃᓐᓇᖃᑦᑕᖁᓇᒋᑦ; 
ᐊᒻᒪ ᐋᖅᑭᒃᓯᔪᒃᓴᐅᒋᐊᖅ ᐃᓱᒪᒃᑯᑦ ᐊᕐᓱᕈᕈᑎᖃᖅᑐᓄᑦ ᐃᑲᔪᕐᑕᐅᕕᒃᓴᒥᒃ, ᐊᑐᕐᑕᐅᖃᑦᑕᕋᔭᕐᒪᑦ ᐊᔾᔨᒌᖏᑦᑐᓄᑦ ᐃᑲᔪᕈᑎᒃᓴᓄᑦ 
ᓄᓇᓕᓐᓂ ᑭᓐᖒᒪᔭᐅᔪᓄᑦ ᐊᒻᒪ ᐋᖅᑭᒃᓱᐃᓗᑎᒃ ᐸᕐᓇᐃᓂᒃᑯᑦ ᐃᑲᔪᕆᐊᖃᓂᕐᒥᒃ ᓯᕗᒧᑦ ᐊᒻᒪ ᐃᑲᔪᕐᓯᔭᐅᔭᕆᐊᖃᓂᖏᓐᓂᒃ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᓇᓱᐊᕐᐸᑦᑐᑦ ᐊᒻᒪ ᐃᓕᓴᕆᐊᖃᓂᖏᓐᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐸᕐᓇᐃᓂᕐᒧᑦ

ᐃᓄᐃᑦ ᑕᐱᕇᑦ ᑲᓇᑕᒥ/ᒐᕙᒪᑐᖃᒃᑯᓪᓗ ᐋᓐᓂᐊᕐᓇᖏᓐᓂᓕᕆᔨᖏᓐᓂᑦ ᑲᑎᒪᔨᒃᓴᓂᒃ ᐋᖅᑭᒃᓯᓚᐅᕐᑐᑦ ᐊᐃᕆᓕ, 2007. ᑖᒃᑯᐊ 
ᐸᕐᓇᐃᓂᕐᒧᑦ ᑲᑎᒪᔨᐅᔪᑦ ᕿᒥᕐᕈᒐᔭᕐᑐᑦ ᐊᒻᒪ ᐋᖅᑭᒃᓱᐃᓗᑎᒃ ᐋᖅᑭᒋᐊᕈᑎᒃᓴᓕᐅᕐᓂᕐᒥᒃ ᐃᓄᐃᑦ ᖃᓄᐃᖏᑦᓯᐊᖁᓪᓗᒋᑦ. 
ᑲᑐᔾᔨᖃᑎᒌᒍᑕᐅᓪᓗᑎᒃ ᐸᕐᓇᒃᑕᐅᓯᒪᔪᐃᑦ ᑕᒪᐃᓐᓄᑦ ᓴᖅᑭᑕᐅᓚᐅᕐᑐᑦ ᑖᒃᑯᓄᖓ ᑲᑎᒪᔨᕈᓯᕐᓄᑦ ᑐᓴᒐᒃᑰᕋᑕᐅᓪᓗᑎᒃ ᐃᓄᐃᑦ ᑕᐱᕇᑦ 
ᑲᓇᑕᒥ ᐊᓪᓚᕕᐊᓂ ᐋᑐᕗᐊᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒥᓂᔅᑕ ᑑᓂ ᒃᓕᒥᑦᒧᑦ, Tony Clement ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ 
ᐊᖓᔪᖅᑳᖓᓄᑦ ᒥᐊᓕ ᓴᐃᒪᒧᑦ.

ᐸᕐᓇᒃᓯᒪᔭᖏᑦ ᐃᒃᐱᒋᔭᖃᕋᔭᒃᑐᑦ ᓯᑕᒪᓂᒃ ᐅᑯᓂᖓ: ᐊᑐᓕᕐᑕᐅᑎᑦᓯᓪᓚᑦᑖᕐᓂᖅ ᓴᖅᑭᑎᑦᓯᓂᒃᑯᑦ ᐊᓪᓚᕕᒃᓴᒥᒃ ᐃᓄᐃᑦ 
ᐋᓐᓂᐊᕐᓇᖏᓐᓂᓕᕆᓂᖏᓐᓄᑦ ᐱᓕᕆᕕᒃᓴᒥᒃ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᕕᐊᓂ, ᑲᒪᑦᓯᐊᕐᓂᕐᓴᐅᖁᓪᓗᒋᑦ 
ᐃᓄᓐᓄᐊᖓᓂᕐᓴᓂᒃ ᐋᖅᑭᒃᓱᐃᒋᐊᖅ ᐋᓐᓂᐊᕐᓇᖏᓐᓂᓕᕆᓂᕐᒥᒃ ᐱᔾᔪᑎᖃᖅᑐᓂᒃ ᐅᑯᓂᖓ; ᑭᓪᓕᓕᐅᕐᑕᐅᓯᒪᓂᖏᑎᒍᑦ 
ᐱᓕᕆᖃᑎᒌᑦᓯᐊᕆᖃᓂᖅ; ᓈᒻᒪᓐᓂᕐᓴᓂᒃ ᐃᑲᔪᕐᑕᐅᔾᔪᑎᒃᓴᖃᕆᐊᖃᓂᖅ ᖃᓄᐃᖏᑦᓯᐊᕋᓱᐊᕐᓂᕐᒧᑦ/ᐋᓐᓂᐊᕐᓇᓕᕆᓂᒃᑯᑦ; 
ᐊᒻᒪ ᕿᒥᕐᕈᓗᑎᒃ ᑲᔪᓯᒋᐊᓪᓚᒍᑎᒃᓴᓂᒃ ᐃᓄᐃᑦ ᒥᒃᓵᓄᑦ ᖃᐅᔨᓴᕐᑕᐅᓯᒪᔪᑦ ᓄᐊᓪᓗᒋᑦ ᐊᒻᒪ ᑕᐅᖅᓰᖃᑦᑕᐅᑎᒋᓗᒋᑦ ᐊᒻᒪ 
ᐃᓪᓗᓕᐅᕆᐊᖃᓂᖅ ᐱᓕᕆᕕᒃᓴᓂᒃ, ᑐᑭᓯᒋᐊᕕᒃᓴᓕᕆᓂᖅ ᐊᒻᒪ ᓱᖅᑯᐃᔭᐃᓂᖅ (ᖃᐅᔨᓴᕐᓂᖅ) ᐱᓕᕆᖃᑎᒌᓐᓂᖏᑎᒍᑦ ᓄᓇᓖᑦ 
ᐊᕕᒃᑐᕐᓯᒪᓂᖏᓐᓂ ᐊᒻᒪ ᑲᓇᑕᒥ ᐱᓕᕆᕙᑦᑐᑦ ᒥᒃᓵᓄᑦ. 

ᐸᕐᓇᐃᔩᑦ ᑲᑎᒪᔨᖏᑦ ᑭᒡᒐᕐᑐᕐᑎᖃᖅᐳᑦ ᐱᖓᓲᔪᕐᑐᓂᒃ (6) ᐊᖓᔪᖅᑳᖑᔫᑎᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ: ᑭᒡᒐᕐᑐᖅᑎᖃᖅᓱᑎᓪᓗ 
ᒥᓂᔅᑕᐅᑉ ᑐᓪᓕᐊᑕ ᐊᓪᓚᕕᖓᓂᑦ; ᒥᓂᔅᑕᐅᑉ ᐃᑲᔪᕐᑎᐊᓂᒃ, ᑲᓇᑕᒥ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᓂᑦ; 
ᑭᒡᒐᕐᑐᕐᑎᖃᖅᓱᑎᓪᓗ ᒥᓂᔅᑕᒥᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ; ᐃᓄᐃᑦ ᑕᐱᕇᑦ ᑲᓇᑕᒥ ᐊᓪᓚᕕᒻᒥ ᐊᖓᔪᖅᑳᖓᓂᒃ; ᐃᓄᐃᑦ ᑕᐱᕇᑦ 
ᑲᓇᑕᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᑲᒪᔨᒻᒪᕆᖓᓂᒃ; ᐊᒻᒪ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᒃᓯᕙᐅᑕᖓᓂᒃ.  

ᑐᐊᕕᕐᓇᕐᑐᖃᖅᑎᓪᓗᒍ ᐸᕐᓇᒃᓯᒪᒋᐊᖃᓂᖅ

ᑲᓇᑕᐅᑉ ᒐᕙᒪᒃᑯᖏᑦ ᐃᓕᑕᖅᓯᕙᓪᓕᐊᑐᐃᓐᓇᕐᒪᑕ ᐱᒻᒪᕆᐅᓂᖓᓂᒃ ᑐᐊᕕᕐᓇᕐᑐᖃᖅᑎᓪᓗᒍ ᐸᕐᓇᐃᓯᒪᑦᓯᐊᕆᐊᖃᓂᕐᒥᒃ ᐊᒻᒪ 
ᑭᐅᔪᓐᓇᕆᐊᖃᓂᕐᒥᒃ ᐊᐅᓚᑦᓯᓯᐊᕐᓂᒃᑯᑦ ᓴᐳᒻᒥᒍᒪᓪᓗᒋᑦ ᑭᒃᑯᓕᒫᑦ ᑲᓇᑕᒥᐅᑦ.

ᑲᓇᑕᐅᑉ ᐅᑭᐅᕐᑕᕐᑐᐊᓂ ᐃᓄᐃᑦ ᓄᓇᓕᖏᓐᓂ, ᐊᑐᐃᓐᓇᖃᕆᐊᖃᓂᕐᒥᒃ ᑐᐊᕕᕐᓇᖅᑐᖃᖅᑎᓪᓗᒍ ᐃᑲᔪᕐᑕᐅᔾᔪᑎᒃᓴᓂᒃ 
ᐸᕐᓇᐃᒋᐊᖃᓂᖅ ᐃᓱᒫᓗᒋᔭᐅᕙᓪᓕᐊᑐᐃᓐᓇᕐᑐᖅ. ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᒃᑯᖏᓐᓂ ᐃᑲᔪᕆᐊᖃᓂᕐᒧᑦ 
ᐸᕐᓇᐃᒋᐊᖅ ᑲᑎᒪᔨᐅᔪᑦ (Mutual Aid Assistance Task Group) ᐊᒻᒪ ᑭᒃᑯᑐᐃᓐᓈᕐᓄᑦ ᐋᓐᓂᐊᕐᓇᖏᓐᓂᓕᕆᔨᐅᔪᑦ ᒐᕙᒪᑐᖃᒃᑯᓐᓂᑦ 
(Public Health Agency of Canada), ᐃᓄᐃᑦ ᑕᐱᕇᑦ ᑲᓇᑕᒥ ᐱᒋᐊᕈᑎᖃᖅᓯᒪᓕᕐᑐᑦ ᑐᑭᓯᒋᐊᒃᑲᓐᓂᕐᕕᒃᓂᒃ ᓄᐊᑦᓯᓪᓗᑎᒃ 
ᑲᓇᑕᐅᑉ ᐊᕕᒃᑐᕐᓯᒪᓂᖏᓐᓂᑦ/ᐅᑭᐅᕐᑕᕐᑐᒥᑦ, ᓄᓇᓖᓪᓗ ᐊᕕᒃᑐᕐᓯᒪᓂᖏᓐᓂ ᑕᒪᑐᒪ ᑐᐊᕕᕐᓇᕐᑐᓕᕆᓂᐅᑉ ᒥᒃᓵᓄᑦ ᑎᓴᒪᓂ ᐃᓄᐃᑦ 
ᓄᓇᖏᓐᓂ ᐊᕕᒃᑐᕐᓯᒪᔪᓂ ᑲᓇᑕᒥ ᖃᓄᐃᓕᖓᒻᒪᖔᑕ ᐅᓪᓗᒥ ᑕᒪᑐᒧᖓ ᐱᔾᔪᑎᖃᖅᑐᓂᒃ. ᑐᑭᓯᒋᐊᕐᕕᒃᓴᐃᑦ ᑲᑎᕐᓱᕐᑕᐅᓯᒪᔪᑦ 
ᐃᑲᔪᕐᓂᖃᕐᓂᐊᕐᑐᑦ ᑐᐊᕕᕐᓇᕐᑐᓕᕆᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᓄᑦ ᓇᓗᓇᐃᔭᐃᓕᕐᐸᑕ ᐊᒻᒪ ᑭᐅᔾᔪᑎᒃᓴᓕᐅᕆᐊᖃᓕᕐᐸᑕ 
ᑕᒪᒃᑯᓄᖓ ᐱᓇᐃᓗᑕᐅᔪᓐᓇᕐᑐᓂᒃ, ᓴᓐᖏᓂᕆᔭᐅᔪᓂᒃ ᐊᒻᒪ ᐊᕐᓱᕈᕈᑕᐅᔪᓐᓇᕐᑐᓂᒃ ᐃᓄᐃᑦ ᓄᓇᖏᓐᓂ ᐱᔾᔪᑎᖃᓗᑎᒃ 
ᑐᐊᕕᕐᓇᕐᑐᖃᑐᐃᓐᓇᕆᐊᖃᓂᕐᒧᑦ ᐸᕐᓇᐃᒋᐊᖃᓂᕐᒧᑦ. 

ᑲᓇᑕᒥ ᐃᒥᐊᓗᒻᒧᑦ/ᐋᖓᓇᕐᑐᓄᓪᓗ ᐃᑲᔪᓂᕐᒧᑦ ᐱᓕᕆᔾᔪᓯ

ᑲᓇᑕᒥ ᐃᒥᐊᓗᓗᐊᕐᓂᕐᒧᑦ/ᐊᖓᓇᕐᑐᓄᓪᓗ ᐊᔪᕈᑎᖃᓕᕐᑐᓄᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᑎᒥᐅᔪᑦ ᐋᖅᑭᒃᑕᐅᓚᐅᕐᐳᑦ ᑲᒪᓂᐊᕐᑎᓪᓗᒋᑦ 
ᑲᓇᑕᒥ ᐃᒥᐊᓗᒻᒧᑦ/ᐊᖓᓇᕐᑐᓄᓪᓗ ᐃᑲᔪᕐᓂᕐᒧᑦ ᑐᓐᖓᕕᒃᓴᓂᒃ, ᑎᓕᔭᐅᒍᑎᖃᓂᐊᕐᑎᓪᓗᒋᑦ ᐋᖅᑭᒃᓱᐃᔪᒃᓴᐅᓗᑎᒃ ᑐᓴᕈᑎᒃᓴᓂᒃ 
ᑲᓇᑕᒥ ᐊᑐᓕᖅᑕᐅᖁᔭᐅᔪᓂᒃ ᒪᑭᑎᑦᓯᒋᐊᕐᓂᕐᒧᑦ ᐃᑲᔪᕐᑕᐅᔾᔪᑎᒃᓴᓂᒃ ᑕᒪᑐᒧᖓ ᐊᑲᐅᖏᓕᐅᕈᑕᐅᔪᒻᒪᕆᐅᔪᒧᑦ ᑲᓇᑕᒥ. ᑖᒃᑯᐊ 
ᑲᑎᒪᔨᐅᔪᑦ ᑎᒃᑯᐊᕐᑕᐅᓯᒪᔪᑦ ᓇᑭᓕᒫᖅ ᐊᕕᒃᑐᕐᓯᒪᔪᑎᒍᑦ ᐊᒻᒪ ᐱᓕᕆᕕᑦᑎᒍᑦ ᐊᒻᒪ ᓇᑭᑐᐃᓐᓇᕐᑐᑦ ᑭᒡᒐᕐᑐᕐᑎᖃᑦᓯᐊᖁᓪᓗᒍ 
ᓇᓂᓕᒫᖅ, ᐊᒻᒪ ᐱᓕᕆᔪᑦ ᐃᑲᔪᕆᐊᖃᓂᒃᑯᑦ, ᒪᓕᒐᑎᒍᑦ, ᒐᕙᒪᑎᒍᑦ, ᓄᓇᓕᑦᑎᒍᑦ, ᑐᕌᖓᔪᓂᒃ ᐃᓄᓐᓄᑦ, ᐊᒻᒪ ᐊᓪᓚᓄᑦ, 
ᐃᑲᔪᕐᑕᐅᔭᕆᐊᓕᓐᓄᓪᓗ; ᐊᒻᒪ ᐃᑲᔪᕐᐸᑦᑐᓄᑦ ᐃᑲᔪᖃᑦᑕᕐᓯᒪᓪᓗᑎᒃ ᐊᒻᒪ ᖃᐅᔨᒪᓂᖃᑦᓯᐊᕐᑐᓄᑦ ᐊᑐᕐᓯᒪᓕᕐᑕᒥᑎᒍᑦ. ᑕᒪᒃᑯᐊ 
ᑲᑎᒪᔨᐅᔪᑦ ᐸᕐᓇᐃᓂᕐᒧᑦ ᐃᓕᑕᖅᓯᓯᒪᔪᑦ ᐃᑲᔪᕐᓯᔭᕆᐊᖃᓂᕐᒥᓂᒃ ᐃᓕᖅᑯᓯᑎᒍᑦ ᐊᒻᒪ ᐊᕕᒃᑐᕐᓯᒪᔪᑎᒍᑦ ᐃᓱᒪᒃᓴᕐᓯᐅᕈᑕᐅᓯᒪᔪᓂᒃ, 

ᐊᒻᒪ ᐃᓕᑕᖅᓯᓯᒪᔪᑦ ᐃᑲᔪᕐᓯᒍᓐᓇᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᑕ ᓴᖅᑭᑎᑦᓯᓇᓱᐊᕐᓂᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ 
ᐃᑲᔪᕐᓯᒍᑎᒃᓴᓂᓄᒃ ᐃᒥᐊᓗᒻᒧᑦ/ᐊᖓᓇᕐᑐᓄᓪᓗ ᑐᓗᕐᑕᐅᑎᖃᓕᕐᑐᓄᑦ ᑲᓇᑕᒥ.  

ᑲᓇᑕᒥ ᐃᒥᐊᓗᓗᐊᕐᓂᕐᒧᑦ/ᐊᖓᓇᕐᑐᓄᓪᓗ ᐱᓇᐃᓗᑕᖃᓕᕐᓂᕐᒧᑦ ᐱᓕᕆᔾᔪᓯᐅᔪᖅ ᓴᖅᑭᑕᐅᓯᒪᔪᖅ ᑐᓐᖓᕕᖃᖅᓱᑎᒃ ᐊᒥᓱᓂᒃ, 
ᐱᓗᐊᕐᑐᒥᒃ ᐱᓕᕆᖃᑎᒌᑦᑐᒃᓴᐅᓂᖅ, ᐃᒃᐱᒍᓱᑦᓯᐊᖃᑦᑕᐅᑎᓂᖅ ᐃᓕᖅᑯᓯᖃᖃᑎᒌᖏᒃᑲᓗᐊᕐᓗᓂ, ᐊᒻᒪ ᐃᒃᐱᒍᓱᓐᓂᒃᑯᑦ 
ᐃᑲᔪᕆᐊᖃᓂᕐᒥᒃ ᐃᑲᔪᕐᑕᐅᔭᕆᐊᖃᖅᑐᓂᒃ. ᑐᓴᕐᑎᑦᓯᒍᑕᐅᔪᑦ ᐊᒻᒪ ᐊᑐᓕᖁᔨᕗᖔᕈᑕᐅᔪᑦ ᐋᖅᑭᒃᓱᕐᑕᐅᒋᐊᓪᓚᒋᐊᖃᖅᑐᑦ 
ᑭᖑᓪᓕᕐᐹᖑᓕᕐᑐᒥ ᐊᒻᒪ ᐊᑐᐃᓐᓇᕈᖅᑎᑕᐅᓗᑎᒃ ᐊᐅᔭᖓᓂ 2008.  

ᑳᓐᓱᕐ 

ᐃᓄᐃᑦ ᑕᐱᕇ ᑲᓇᑕᒥ ᑲᔪᓯᑎᑦᓯᕙᓪᓕᐊᓕᕇᕐᒪᑕ ᐱᓕᕆᐊᒃᓴᓂᒃ ᑐᑭᓯᑎᑦᓯᒐᓱᐊᕆᐊᖅ ᐃᓄᐃᑦ ᑳᓐᓱᑖᕐᐸᓐᓂᐊᕐᒧᑦ 
ᐱᔾᔪᑎᒋᔭᖏᓐᓂᒃ ᒐᕙᒪᓄᑦ ᐊᒻᒪ ᒐᕙᒪᐅᓇᑎᒃ ᑲᑐᔾᔨᖃᑎᒌᓄᑦ. 2007-2008,ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓯᓯᒪᓕᕇᒪᑕ 
ᐱᓕᕆᖃᑎᒌᑦᓯᐊᕐᑐᒃᓴᐅᓂᖏᓂᒃ ᑲᑐᔾᔨᖃᑎᒌᖑᔪᑦ ᓲᕐᓗ ᐅᑯᐊ: ᑲᓇᑕᒥ ᐱᓕᕆᖃᑎᒌᓐᓂᖅ ᓄᖅᑲᕐᑎᑦᓯᓇᓱᐊᕐᓂᕐᒧᑦ ᑳᓐᓱᒥᒃ, 
Canadian Partnership Against Cancer, ᑲᓇᑕᒥ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᑦ, Canadian Cancer Society ᐊᒻᒪ ᑲᓇᑕᒥ 
ᑳᓐᓱᓕᕆᓂᕐᒧᑦ ᐱᓕᕆᐊᒃᓴᓕᕆᓂᕐᒧᑦ ᑐᓴᐅᒪᖃᑎᒌᑦᑐᑦ, Cancer Action Network. ᐱᒻᒪᕆᐅᕗᖅ ᑕᒪᒃᑯᐊ ᑎᒥᐅᔪᑦ ᑲᓇᑕᒥ ᑳᓐᓱᒥᒃ 
ᓄᖅᑲᕐᑎᑦᓯᓇᓱᐊᕐᑐᑦ, ᒥᐊᓂᕐᓯᕙᑦᑐᑦ ᐊᒻᒪ ᐃᑲᔪᕐᐸᑦᑐᑦ ᐃᓕᑕᕆᔭᐅᓂᖃᖅᐸᑕ ᐊᒻᒪ ᐃᒃᐱᒋᔭᐅᓂᖃᑦᓯᐊᕐᓗᑎᒃ ᑭᐅᔾᔪᑕᐅᔪᑦ ᐃᓄᓐᓄᑦ.  

2007,ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓱᐃᓚᐅᕐᑐᑦ ᑎᑎᕋᖅᑕᐅᔪᒥᒃ ᐃᓄᐃᑦ ᐊᒻᒪ ᑳᓐᓱᒧᑦ ᑎᑎᕋᖅᑕᐅᔪᑦ ᐅᖃᐅᓯᒃᓴᐅᑎᓪᓗᒋᑦ 
ᐊᒻᒪ ᓱᓕᔪᓂᒃ ᓄᐃᑎᕆᑎᓪᓗᒋᑦ ᐃᓄᐃᑦ ᐊᒻᒪ ᑳᓐᓱᕐ ᒥᒃᓵᓄᑦ. ᑖᒃᑯᐊ ᑎᑎᕋᖅᑕᐅᔪᑦ ᒪᑐᐃᕈᑕᐅᓚᐅᕐᑐᑦ ᐅᖃᐅᓯᖃᖅᑐᓴᐅᓂᕐᒧᑦ 
ᑳᓐᓱᖃᖅᐸᓐᓂᖏᑕ ᐃᓄᐃᑦ ᐃᑲᔪᕐᑕᐅᔾᔪᑎᖃᕆᐊᖃᓂᖏᓐᓄᑦ ᑲᓇᑕᒥ. ᐊᑐᓕᖁᔨᕗᖔᕈᑎᓕᐅᓚᐅᕐᑐᑦ ᐃᑲᔪᕈᑎᒃᓴᓂᒃ  ᑲᓐᓱᖃᖅᑐᓄᑦ, 
ᐊᒻᒪ ᐃᑲᔪᒃᑲᓐᓂᕈᑎᒃᓴᓂᒃ ᐃᓄᓐᓄᑦ. ᐊᑐᕐᑕᐅᖁᓪᓗᒋᑦ ᐃᑲᕈᑎᒃᓴᐅᓂᐊᕐᑎᓪᓗᒋᑦ ᐊᔾᔨᒌᖏᑦᑐᓄᑦ ᒐᕙᒪᓄᑦ ᐊᒻᒪ ᑲᓇᑕᒥ 
ᐱᓕᕆᔾᔪᓯᒃᓴᐅᔪᒧᑦ ᑳᓐᓱᓕᕆᓂᕐᒧᑦ (Canadian Strategy for Cancer Control). 

ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᓱᕈᕈᑎᖃᖅᐳᑦ ᑐᑭᓯᐅᒪᓂᕐᓴᐅᒋᐊᖃᓂᕐᒥᒃ ᐃᓄᐃᑦ ᐊᒻᒪ ᑳᓐᓱ ᒥᒃᓵᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ 
ᐃᖅᑲᓇᐃᔭᕐᑎᑖᓚᐅᕐᑐᑦ ᑳᓐᓱᕐ ᒥᒃᓵᓄ ᓱᖅᑯᐃᔭᐃᔨᒃᓴᓂᒃ (ᖃᐅᔨᓴᕐᑎᒃᓴᓂᒃ) ᐃᓄᐃᑦ ᑳᓐᓱᑖᕐᐸᓐᓂᖏᑕ ᒥᒃᓵᓄᑦ ᑲᑎᕐᓱᐃᓂᒃᑯᑦ 
ᑐᑭᓯᒋᐊᕐᕕᒃᓴᓂᒃ. 

ᑭᒍᑎᓕᕆᓂᖅ 

ᑭᐅᔾᔪᑎᒋᔭᐅᔪᓂᒃ ᑭᒍᑎᓕᕆᓂᕐᒧᑦ ᐃᓱᒫᓗᒍᑕᐅᔪᑦ ᐱᔾᔪᑎᒋᓪᓗᒋᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ, ᐃᓄᐃᑦ ᑕᐱᕇᒃᑯᑎᒍᓪᓗ, 
ᐊᒻᒪ ᑎᓕᔭᐅᓯᒪᓂᖏᑎᒍᑦ ᑲᓇᑕᒥ ᐃᓄᐃᑦ ᑕᐱᕇᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᓄᑦ, ᐋᖅᑭᒃᓱᐃᓚᐅᕐᑐᑦ ᑭᒍᓯᓕᕆᓂᕐᒧᑦ 
ᖃᐅᔨᒪᔨᐅᒐᔭᕐᑐᓂᒃ ᑲᑎᒪᔨᓂᒃ (Dental Expert Advisory Committee). ᑖᒃᑯᐊ ᑲᑎᒪᔨᐅᔪᑦ ᕿᒥᕐᕈᕙᑦᑐᑦ ᐊᒻᒪ ᐃᑲᔪᕐᑐᒃᓴᐅᓪᓗᑎᓪᓗ 
ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ ᐱᔾᔪᑎᖃᓗᑎᒃ ᐱᓕᕆᔾᔪᓯᒃᓴᓂᒃ ᐊᒻᒪ ᐋᖅᑭᒋᐊᕈᑎᒃᓴᓂᒃ 
ᐱᐅᓯᑎᑦᓯᒋᐊᕐᓂᕐᓴᐅᓂᕐᒧᑦ ᐊᑲᐅᓂᕐᓴᒧᑦ ᑭᒍᓯᓕᕆᓂᕐᒧᑦ ᐃᓄᓐᓄᐊᖓᔪᓂᒃ. 

ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᓇᓗᓇᐃᔭᐃᓚᐅᕐᑐᑦ ᐊᑐᐃᓐᓇᖃᖏᓗᐊᕐᓂᕐᒥᒃ ᑲᑎᕐᓱᕐᑕᐅᕙᑦᑐᓂᒃ 
ᑐᑭᓯᒋᐊᕐᕕᒃᓴᓂᒃ ᐱᔾᔪᑎᖃᓗᑎᒃ ᑭᒍᓯᓕᕆᓂᕐᒧᑦ ᐃᑲᔪᕐᑕᐅᔾᔪᑎᒋᔭᕆᐊᖃᖅᑕᖏᓐᓂᒃ ᐃᓄᐃᑦ ᑕᐃᒫᑦᓴᐃᓐᓇᖅ ᑲᓇᑕᒥᐅᑎᑐᑦ. 
ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᑐᑦ ᐊᓪᓚᕕᖓᓂᒃ ᑭᒍᓯᓕᕆᔩᑦ  ᑲᓇᑕᒥ ᐊᒻᒪ ᒐᕙᒪᑐᖃᒃᑯᑦ ᑭᓪᓕᓯᓂᐊᕐᑎᖏᓐᓂᒃ 
(Office of the Chief Dental Officer and Statistics Canada) ᐱᔾᔪᑎᖃᖅᓱᑎᒃ ᐊᑐᓕᕐᑎᑕᐅᑎᑦᓯᓪᓚᑦᑖᕆᐊᖃᓂᕐᒥᒃ 
ᑭᒍᑎᓕᕆᓂᕐᒧᑦ ᖃᐅᔨᓴᕐᑕᐅᓂᑯᓂᒃ ᑲᑎᕐᓱᕐᑕᐅᓪᓗᑎᒃ ᐃᓄᐃᑦ ᐃᓐᓇᐃᑦ ᐊᒻᒪ ᓱᕈᓯᖏᑕ ᒥᒃᓵᓄᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ. 
ᑕᒪᒃᑯᐊ ᑐᑭᓯᒋᐊᕐᕕᒃᓴᐃᑦ ᐃᓚᒋᓕᐅᑎᔭᐅᒐᔭᕐᑐᑦ ᓄᓇᕕᒻᒥ ᑐᑭᓯᒋᐊᕐᕕᒃᓴᐃᑦ ᑲᑎᕐᓱᕐᑕᐅᓯᒪᓂᖏᓐᓄᑦ ᑲᑎᑎᓪᓗᒋᑦ ᑲᓇᑕᒥ 
ᖃᐅᔨᒋᐊᓪᓚᒍᑕᐅᒐᔭᕐᒪᑕ. ᑖᒃᑯᐊ ᑲᑎᕐᓱᕐᑕᐅᓯᒪᔪᑦ ᑐᑭᓯᒋᐊᕈᑏᑦ ᕿᒥᕐᕈᔭᐅᒐᔭᕐᑎᓪᓗᒋᑦ ᖃᓄᖅ ᐊᔾᔨᒋᔭᐅᖏᑎᒋᒻᒪᖔᑕ 
ᐃᑲᔪᕈᑎᒃᓴᐃᑦ ᐊᑐᐃᓐᓇᐅᑎᑕᐅᔪᑦ ᖃᓪᓗᓈᑦ ᓄᓇᖏᓐᓂ ᑲᓇᑕᒥ, ᐋᖅᑭᒃᓱᐃᒋᐊᖃᖅᑎᓪᓗᒋᑦ ᐸᕐᓇᒃᑕᐅᒋᐊᓕᓐᓂᒃ ᐃᑲᔪᕈᑎᒃᓴᐅᓗᑎᒃ 
ᐊᑲᐅᖏᓕᐅᑕᐅᔪᓄᑦ. 

ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᐊᓄᑦ ᑮᓇᐅᔭᖃᖅᑎᑕᐅᔭᕆᐊᖃᓂᖏᑦ 

ᐃᓄᐃ ᑕᐱᕇᑦ ᑲᓇᑕᒥ ᐱᓕᕆᐊᖏᓐᑕ ᐃᓚᒋᑎᓪᓗᓂᐅᒃ ᑮᓇᐅᔭᖃᕆᐊᖃᓂᕐᒧᑦ ᐱᓕᕆᐊᓄᑦ, ᐃᓄᐃᑦ  ᑕᐱᕇᑦ ᑲᓇᑕᒥ 
ᐃᖅᑲᓇᐃᔭᕐᑎᖏᑦ ᐃᑲᔪᕐᓯᓯᒪᔪᕗᑦ ᐊᒻᒪ ᑲᔪᓯᑎᑦᓯᓯᒪᓪᓗᑎᒃ  ᐱᓕᕆᐊᖑᔪᓂᒃ ᐊᒻᒪ ᑐᓴᐅᒪᖃᑎᒌᑦᓯᐊᖁᓪᓗᒋᑦ ᐃᓄᐃᑦ ᓄᓇᖏᓐᓂ 



ᐃᓄᐃᑦ ᑕᐱᕇᐃᑦ ᑲᓇᑕᒥ

10

Inuit Tapiriit Kanatami

www.itk.ca

ᑎᓴᒪᓂ ᐊᕕᒃᑐᕐᓯᒪᔪᓂ ᐋᖅᑭᐅᒪᑎᑦᓯᔨᐅᔪᓂᒃ, ᐊᒻᒪ ᑲᑎᒪᑎᑦᓯᓚᐅᕐᑐᑦ ᒪᕐᕈᐃᖅᓱᑎᒃ ᐃᓄᐃᑦ ᑲᑎᒪᔨᖏᓐᓂᒃ ᑕᒪᑐᒧᖓ ᐸᕐᓇᐃᒋᐊᓯᖅ. 
ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᕐᑎᖏᑦ ᑲᒪᓚᐅᕐᒥᔪᑦ ᐃᑲᔪᕈᓐᓇᕐᓂᕐᒧᑦ ᑮᓇᐅᔭᑎᒍᑦ ᐊᖏᕈᑎᖓᓂᒃ ᐊᑐᕐᑕᐅᒐᔭᕐᑐᓂᒃ 
REC,ᑯᓐᓄᑦ, ᑲᑎᒪᑎᑦᓯᓂᖃᓚᐅᕐᓱᑎᓪᓗ ᐃᓄᐃᑦ ᐃᓚᐅᖃᑕᐅᓚᐅᕐᓂᖏᑎᒍᑦ ᓄᓇᖃᖅᑳᖅᓯᒪᔪᓄᐊᖓᔪᓂᒃ ᑮᓇᐅᔭᖃᕆᐊᖃᓂᕐᒥᒃ ᐊᒻᒪ 
ᓱᖏᐅᑎᒋᐊᖃᓂᕐᒧᑦ ᑲᑎᒪᔪᑦ (AHTF Integration and Adaptation Committees,) ᑲᒪᑎᓪᓗᒋᑦ ᐃᑲᔪᕐᓯᓚᐅᕐᑐᑦ ᑲᑎᒪᓂᖓᓂᒃ 
ᑲᑎᒪᔨᕈᓯᐅᔪᑦ, ᐊᒻᒪ ᑐᓴᐅᒪᑎᑦᓯᔨᐅᓪᓗᑎᒃ ᑕᒪᐃᓐᓄᑦ REC,ᑯᓐᓄᑦ ᐊᒻᒪ ᓄᓇᖃᖅᑳᖅᓯᒪᔪᑦ ᑮᓇᐅᔭᖃᖅᑎᑕᐅᔭᕆᐊᖃᓂᖏᓐᓄᑦ 
ᐸᕐᓇᐃᕕᒻᒧᑦ.  

ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᕐᑎᖏᑦ ᓇᓗᓇᐃᔭᐃᓚᐅᕆᕗᑦ ᐊᒻᒪ ᑐᓴᐅᒪᖃᑎᖃᖅᓱᑎᒃ ᐃᓄᐃᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᖃᐅᔨᓴᕈᑕᐅᕙᑦᑐᓂᒃ, ᑭᓐᖒᒪᔭᐅᔪᓂᒃ, ᑐᓗᕐᑕᐅᑕᐅᔪᓂᒃ, ᓯᕗᓪᓕᐅᔾᔭᐅᖁᔭᐅᔪᓂᒃ, ᐊᒻᒪ ᐃᑲᔫᑕᐅᔪᓐᓇᕐᑐᓂᒃ 
ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ ᑮᓇᐅᔭᖃᖅᑎᑦᓯᒋᐊᖃᓂᕐᒧᑦ ᑲᒪᕙᑦᑐᓂᒃ. ᐊᒻᒪ ᐱᓕᕆᐊᖃᓚᐅᕐᒥᔪᑦ 
ᐃᑲᔪᕐᓯᔾᔪᑎᒃᓴᓂᒃ ᓄᓇᓕᓐᓄᑦ ᒪᓕᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐋᖅᑭᒃᓱᕇᖅᓯᒪᔭᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᑮᓇᐅᔭᖃᖅᑎᑦᓯᕙᑦᑐᓂᑦ ᐊᑐᓕᕐᑕᐅᑎᑦᓯᓇᓱᐊᕐᓂᕐᒧᑦ ᐱᓕᕆᔾᔪᓯᒃᓴᓂᒃ ᐊᒻᒪ ᖃᐅᔨᓴᕐᓂᒃᑯᑦ ᑐᓐᖓᑯᒃᓴᓂᒃ. ᖃᐅᔨᓴᕐᓂᖅ 
ᐊᒻᒪ ᑎᑎᕋᖅᓯᒪᔪᓂᒃ ᕿᒥᕐᕈᒋᐊᖃᓂᖅ ᐱᔭᕇᖅᑕᐅᓚᐅᕐᒥᔪᑦ ᑎᓕᐅᕐᑕᐅᓯᒪᓪᓗᑎᒃ REC,ᑯᓐᓄᑦ ᐃᑲᔪᕐᓯᒍᑕᐅᓂᐊᕐᑎᓪᓗᒍ 
ᑲᑎᑎᕆᔭᕆᐊᖃᓂᕐᒧᑦ ᐊᒻᒪ ᐊᑐᓕᕐᑎᑕᐅᑎᑦᓯᒋᐊᖃᓂᕐᒧᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᑲᔪᕈᑎᒃᓴᓂᒃ ᓄᓇᖃᖅᑳᖅᓯᒪᔪᓄᑦ. 

ᐅᑭᐅᖅᑕᕐᑐᒥ ᑐᑭᓯᐊᓂᐊᖃᑎᒌᑦ

ᑖᒃᑯᐊ ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑦ, ᑐᓴᐅᒪᑎᑦᓯᓂᒃᑯᑦ ᐱᓕᕆᕕᐅᑦ (Network of Centres of Excellence of 
Canada) ᑲᓇᑕᒥ ᐱᓇᓱᐊᕐᕕᐅᕙᑦᑐᖅ ᖃᐅᔨᓴᕐᑎᒻᒪᕆᓐᓄᑦ ᐊᒻᒪ ᐊᐅᓚᑦᓯᕙᑦᑐᓄᑦ ᓄᓇᒥᐅᑕᓂᒃ/ᐃᒪᕐᒥᐅᑕᓂᒃ/ᐊᕙᑎᒥᒃ, 
ᖃᓄᐃᖏᑦᓯᐊᕋᓱᐊᕆᐊᖃᓂᒧᐊᖓᔪᓂᒃ ᐃᓅᓯᓕᕆᓂᕐᒧᓪᓗ ᖃᐅᔨᓴᕐᓂᕐᒧᑦ ᐱᓕᕆᖃᑎᖃᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᐅᑭᐅᕐᑕᕐᑐᒥ ᓄᓇᓕᓐᓂᒃ, ᑲᓇᑕᐅᑉ ᒐᕙᒪᖏᓐᓂᒃ ᐊᒻᒪ ᑲᓇᑕᐅᑉ ᐊᕕᒃᑐᕐᓯᒪᓂᖏᑎᒍᑦ ᑎᒥᐅᔪᓂᒃ ᐊᒻᒪ ᐃᒻᒥᒃᑰᕐᑐᓂᒃ ᖃᐅᔨᓴᕐᓂᕐᒧᑦ 
ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᕐᓂᓗᐃᒍᑕᐅᔪᓂᒃ ᑲᓇᑕᐅᑉ ᓯᒡᔭᖁᑎᖏᓐᓂ ᐅᑭᐅᕐᑕᕐᑐᒥ. ᑖᒃᑯᐊ ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑦ 
ᐱᓇᓱᐊᕐᕕᖃᖅᑎᑕᐅᕗᑦ ᓯᓚᒃᑐᕐᓴᕐᕕᒡᔪᐊᖓᓂ ᓚᕙᓪ ᐊᒻᒪ ᑐᓂᔭᐅᓯᒪᔪᑦ ᑮᓇᐅᔭᓂᒃ   $25.7-ᒥᓕᐊᓂᒃ ᖃᐅᔨᓴᕐᓂᓕᕆᓂᕐᒧᐊᖓᔪᓂᒃ 
2003-2008,ᒧᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᑦ ᑎᓴᒪᓂᒃ ᐃᓂᖃᖅᑎᑕᐅᔪᓄᑦ ᑖᒃᑯᓄᖓ ᐅᑭᐅᕐᑕᕐᑐᒥ 
ᑐᑭᓯᓂᐊᖃᑎᒌᑯᑦ ᑲᑎᒪᔨᖏᓐᓄᑦ. ᑖᒃᑯᐊ ᑲᑎᒪᔨᖏᑦ ᑎᓕᔭᐅᓯᒪᔪᑦ ᑲᒪᔪᒃᓴᐅᑎᓪᓗᒋᑦ ᐊᐅᓚᑕᐅᒍᓯᖓᓂᒃ ᐅᑭᐅᕐᑕᕐᑐᒥ 
ᑐᑭᓯᓂᐊᖃᑎᒌᑦᑯᑦ. ᐃᓄᐃᑦ ᑲᑎᒪᔨᐅᖃᑕᐅᔪᑦ ᐃᒃᐱᒍᓱᑦᑎᐅᒋᐊᖃᕋᒥᕐ ᑖᒃᑯᐊ ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑦᑯᑦ 
ᐃᓚᒋᓕᐅᑎᑦᓯᐊᕐᐸᒻᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐸᕐᓇᓕᑐᐊᕈᑎᒃ ᐱᓕᕆᐊᒃᓴᓂᒃ ᐊᒻᒪ ᓄᓇᓕᖏᑦ ᐃᓚᐅᖃᑦᑕᖁᓪᓗᒋᑦ 
ᐱᖃᓯᐅᑎᓗᒍᓗ ᐊᑯᓂᐅᔪᒃᑯᑦ ᐃᓕᓴᐃᔪᒃᓴᐅᓂᖅ ᐸᕐᓇᐃᓂᒃᑯᑦ ᐃᓄᓐᓂᒃ. ᐅᓪᓗᒥ ᑲᑎᒪᔨᐅᔪᑦ ᑖᒃᑯᓄᖓ ᐅᑭᐅᕐᑕᕐᑐᒥ 
ᑐᑭᓯᓂᐊᖃᑎᒌᑦᑐᑦ ᑲᑎᒪᔨᖏᓐᓄᑦ ᐅᑯᐊᖑᕗᑦ ᒥᐊᓕ ᓴᐃᒪᓐ (ᐃᓄᐃᑦ ᑕᐱᕇᑦ ᑲᓇᑕᒥ) ᑐᐃᓐ ᔅᒥᑦ (ᓯᓚᕐᔪᐊᒥ ᐃᓄᐃᑦ 
ᑲᑎᒪᔨᕐᔪᐊᖏᑦ), ᐲᑕ ᐋᑦᑕᒥ (ᒪᑭᕕᒃ), ᐊᒻᒪ ᔭᐃᒥᔅ ᐃᑦᑐᓗᒃ (ᓄᓇᕗᑦ ᑐᓐᖓᕕᒃ).  

ᐊᒻᒪ ᐃᓄᐃᑦ ᐃᓚᐅᕙᑦᑐᑦ ᖃᐅᔨᓴᕐᓂᓕᕆᓂᕐᒧᑦ ᐊᐅᓚᑦᓯᓂᕐᒧᑦ ᑲᑎᒪᔨᕈᓯᖏᓐᓄᑦ ᑖᒃᑯᐊ ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑯᑦ. ᑖᒃᑯᐊ 
ᑲᑎᒪᔨᖁᓰᑦ ᕿᒥᕐᕈᕙᑦᑐᑦ ᐱᓕᕆᐊᒃᓴᓂᒃ, ᓇᓗᓇᐃᔭᐃᓪᓗᑎᓪᓗ ᖃᐅᔨᓴᕐᑕᐅᖅᑳᕆᐊᓕᓐᓂᒃ, ᐊᒻᒪ ᐃᑲᔪᕐᐸᑦᑐᑦ ᐃᓱᒪᓕᐅᕐᓂᒃᑯᑦ 
ᑮᓇᐅᔭᐃᑦ ᓴᖅᑭᑕᐅᔭᕆᑕᐅᔭᕆᐊᖃᖅᑐᑦ ᑭᓱᒧᑦ ᐊᑐᕐᑐᒃᓴᐅᓂᖏᓐᓂᒃ. ᐅᓪᓗᒥ ᑲᑎᒪᔨᐅᔪᑦ ᑖᒃᑯᓄᖓ ᐅᑯᐊᖑᕗᑦ, ᓚᐅᕆ ᑳᐱᓐᑐᕐ 
(ᐃᓄᕕᐊᓗᐃᑦ ᑲᑐᔾᔨᖃᑎᒌᖏᑦ), ᔅᑳᑦ ᓂᑰᓪ (ᐃᓄᐃᑦ ᑕᐱᕇᑦ ᑲᓇᑕᒥ), ᐊᒻᒪ ᔅᑕᕙᓂ ᒦᑲᓐ (ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ).

ᐅᓪᓗᒥ ᐱᖓᓲᒻᒪᑕ ᐅᑭᐅᕐᑕᕐᑐᒥ ᑲᑐᔾᔨᖃᑎᒌᑦᓱᑎᒃ ᖃᐅᔨᓴᕐᓂᕐᒧᑦ ᐱᓕᕆᐊᑦ ᑮᓇᐅᔭᖃᖅᑎᑕᐅᔪᑦ ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑦᑐᓄᑦ 
ᐅᑯᐊ: 

ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᐃᓂᕐᓗᓐᓂᐅᔪᓐᓇᕐᑐᑦ ᑲᓇᑕᐅᑉ ᐅᑭᐅᕐᑕᕐᑐᐊᓂ ᐃᖃᓗᑉᐱᓂᒃ, ᑲᒪᒋᔭᐅᓪᓗᑎᒃ ᒪᐃᑯᓪ ᐸᐅᐊᕐᒧᑦ, 1.	
Michael Power ᐊᒻᒪ ᐱᓪ ᑐᐃᑦᔅᒧᑦ, Bill Doidge ᒪᑭᕕᒃᑐᓐᓂᑦ.  

ᓯᓚᐅᑉ ᐊᓯᔾᔨᕐᐸᓪᓕᐊᓂᐊ ᑯᐸᐃᑉ ᑕᕐᕋᖓᓂ ᐊᒻᒪ ᓄᓇᕕᒻᒥ: ᐊᑐᐃᓐᓇᖃᖅᑎᑕᐅᔭᕆᐊᖃᓂᒃᑯᑦ ᐅᑭᐅᕐᑕᕐᑐᒥ ᐃᑲᔪᒃᑲᓐᓂᕈᑎᒃᓴᓂᒃ, 2.	
ᐊᐅᓚᑕᐅᓪᓗᑎᒃ ᑯᕆᔅ ᕗᕐᑯᓪᒧᑦ, Chris Furgal  ᐊᒻᒪ ᒫᕐᑎᓐ ᑐᕋᒻᐱᓕ, Martin Tremblay ᑲᑎᕕᒃᑯᑦ ᒐᕙᒪᒃᑯᖏᓐᓂᑦ. 

ᓄᓇᑦᓯᐊᕗᑦ ᓄᓗᐊᖅ: ᕿᒥᕐᕈᓂᖅ ᐊᒻᒪ ᖃᐅᔨᓴᕐᓂᖅ ᐱᖓᓲᓕᖓᔪᓂᒃ ᓚᐸᑐᐊᒥ ᑲᖏᕐᓱᖏᓐᓂ ᐃᒪᕐᒥᐅᑕᓕᕆᓂᕐᒥᒃ, ᑲᔪᓯᑎᑕᐅᓪᓗᑎᒃ 3.	
ᑭᓐ ᕋᐃᒧᕐᒧᑦ, Ken Reimer ᐊᒻᒪ ᒪᕇᓇ ᐱᐊᓱᑦᑎᒧᑦ, Marina Biasutti ᓄᓇᑦᓯᐊᕗᑦ ᒐᕙᒪᒃᑯᖏᓐᓂᑦ.

ᐃᒪᕐᓗᒃ

ᐊᕐᕌᒍᒥ 2007-2008,ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓱᑎᒃ ᑎᓴᒪᓂᒃ ᐃᓄᐃᑦ ᐊᕕᒃᑐᕐᓯᒪᓂᖏᓐᓂᒃ ᕿᒥᕈᔭᕇᓚᐅᕐᑐᑦ 
ᑲᓇᑕᓕᒫᒥ ᐱᓕᕆᔾᔪᓯᒃᓴᓂᒃ ᐊᐅᓚᑦᓯᓂᕐᒧᑦ ᓄᓇᓕᓐᓂ ᐃᒪᕐᓗᓕᕆᓂᕐᒧᑦ. ᐊᒻᒪ ᐱᓕᕆᐊᖃᓚᐅᕆᕗᑦ ᕿᒥᕐᕈᓂᖏᒥᒃ ᒐᕙᒪᑐᖃᒃᑯᑦ 
ᐊᕙᑎᓕᕆᔨᖏᑕ ᑐᓐᖓᕕᒃᓴᓕᐊᕆᓇᓱᐊᕐᑕᖏᓐᓂᒃ ᐃᒪᕐᓗᓕᕆᓂᕐᒧᑦ ᐊᑐᕐᑐᒃᓴᓂᒃ ᐊᑦᑕᓇᕐᑐᑦ ᐊᒃᑐᐃᕐᓂᓪᓗᖃᑐᐃᓐᓇᕆᐊᖃᓂᖏᓐᓂᒃ 
ᒪᕐᓗᑯᓄᑦ ᐃᒪᕐᓗᓐᓄᑦ ᐃᓄᐃᑦ ᖃᓄᐃᖏᑦᓯᐊᕆᐊᖃᓂᖏᓐᓄᑦ ᐊᒻᒪ ᐊᕙᑎᒧᑦ.  

ᑭᒡᒐᕐᑐᕐᑎᐅᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓄᑦ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᖃᐃᖁᔭᐅᓚᐅᕐᒥᔪᑦ 
ᒐᕙᒪᑐᖃᒃᑯᑦ ᐊᕙᑎᓕᕆᔨᖏᓐᓄᑦ ᑲᑎᒪᖃᑕᐅᖁᓪᓗᒋᑦ ᐊᔾᔨᒌᖏᑦᑐᓂ ᓄᓇᓕᓐᓂ ᑲᑎᒪᓂᖃᖅᑎᓪᓗᒋᑦ. ᑲᑎᒪᖃᑕᐅᑎᓪᓗᒋᑦ ᐃᓄᐃᑦ 
ᓄᓇᖏᓐᓂ ᐊᕕᒃᑐᕐᓯᒪᓂᖏᑎᒍᑦ ᑭᒡᒐᕐᑐᕐᑎᐅᔪᑦ ᐊᒻᒪ ᐃᓄᐃᑦ ᑕᐱᕇᒃᑯᑦ ᑲᑎᒪᑉᐸᑕ ᐊᑲᐅᔪᒻᒪᕆᐅᔪᕆᔭᐅᕗᖅ ᒐᕙᒪᑐᖃᒃᑯᑦ 
ᐊᕙᑎᓕᕆᔨᖏᓐᓄᑦ. ᑭᓯᐊᓂᑦᑕᐅᖅ, ᐊᑲᐅᖏᓛᖑᔪᕆᔭᐅᓚᐅᕐᑐᖅ ᐱᓕᕆᒍᓯᐅᓚᐅᕐᑐᖅ,  ᐱᔾᔪᑎᖃᓗᑎᒃ ᑭᒡᒐᕐᑐᕐᑎᖃᕆᐊᖃᓂᕐᒥᒃ, 
ᓈᒻᒪᓈᕐᑐᒃᑯᑦ ᐱᓕᕆᖃᑦᑕᕆᐊᖃᓂᕐᒥᒃ, ᓄᓇᓕᓐᓂᓗ ᑭᒡᒐᕐᑐᕐᑎᖃᕆᐊᖃᓂᕐᒥᒃ ᐊᒻᒪ ᑮᓇᐅᔭᑎᓂᒃ ᐃᑲᔪᕈᑎᒃᓴᐃᑦ 
ᓴᖅᑭᑕᐅᔭᕆᐊᖃᓂᖏᑕ ᒥᒃᓵᓄᑦ. 

ᑕᐃᒪᐃᒻᒪᑦ ᑕᒪᒃᑯᐊ ᐊᑲᐅᖏᓕᐅᑕᐅᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ, ᐃᓄᐃᑦ ᓄᓇᓕᖏᓐᓂ ᐊᕕᒃᑐᕐᓯᒪᔪᑎᒍᑦ 
ᑲᑐᔾᔨᖃᑎᒌᓄᑦ, ᐊᒻᒪ ᐃᓄᐃᑦ ᓄᓇᓕᖏᓐᓄᑦ ᐊᓯᔾᔨᕐᑐᐃᒍᓐᓇᕆᕗᑦ ᐊᓯᔾᔨᕐᑐᐃᒋᐊᖅ ᐱᔾᔪᑎᒋᔭᒥᓂᒃ ᖃᖓᑐᐃᓐᓇᒃᑯᑦ, ᐱᓗᐊᕐᑐᒥᒃ 
ᐊᓯᔾᔨᕐᑐᕐᑕᐅᒌᕐᓯᒪᓕᕐᑎᓪᓗᒋᑦ ᑎᑎᕋᖅᑕᐅᕙᓪᓕᐊᓂᖏᑦ ᒪᓕᒐᐃᑦ ᓴᖅᑭᑕᐅᖅᑳᓚᐅᕐᓗᑎᒃ ᑭᒃᑯᑐᐃᓐᓇᕐᓄᑦ. ᐊᒻᒪ, ᑲᓇᑕᒥ ᐃᓄᐃᑦ 
ᑕᐱᕇᒃᑯᑦ ᐊᒻᒪ ᑭᒡᒐᕐᑐᕐᑎᖏᑦ ᑎᓴᒪᓂᑦ ᐃᓄᐃᑦ ᓄᓇᑖᕐᓯᒪᓂᒃᑯᑦ ᓄᓇᖏᓐᓂ, ᐃᓱᒪᒋᔭᐅᒻᒪᑦ ᑕᒪᓐᓇ ᐱᔭᕇᕋᑖᓚᐅᕐᓂᖓ ᑲᓇᑕᒥ 
ᐊᕙᑎᓕᕆᔨᒃᑯᑦ ᓈᒻᒪᒐᓱᒋᓇᒍ ᐊᒻᒪ ᐃᓱᒪᒃᓴᕐᓯᐅᕈᑎᖃᓚᐅᖏᒻᒪᑕ ᑲᓇᑕᐅᑉ ᒐᕙᒪᒃᑯᖏᑕ ᐅᖃᖃᑎᖃᕆᐊᖃᓂᖏᓐᓂᒃ.. ᐃᓄᐃᑦ 
ᑕᐱᕇᑦ ᑲᓇᑕᒥ ᑎᑎᕋᓚᐅᕐᑐᑦ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 

ᓱᕈᓰᑦ ᐊᒻᒪ ᒪᒃᑯᑦᑐᑦ 

ᒥᐊᓕ ᓴᐃᒪᓐ ᑕᒪᑐᒥᖓ ᐊᕐᓱᕈᕈᑎᖃᖅᓯᒪᕗᖅ ᓯᕗᓪᓕᐅᔾᔭᐅᑎᓯᒪᓪᓗᒍ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ ᐊᖓᔪᖅᑳᖑᓪᓗᓂ. 
ᑕᕝᕙᓃᓐᓂᖓᓂ ᒪᕐᕉᒃ ᐃᒃᐱᓐᓇᓗᐊᕐᑑᒃ ᐱᓕᕆᐊᕆᔭᐅᓚᐅᕐᐴᒃ. ᓯᕗᓪᓕᖅ ᑐᓪᓕᕆᓕᕐᑕᖓᓂ (2) ᑲᑎᒪᕐᔪᐊᕐᓂᖃᖅᑎᓪᓗᒋᑦ 
ᓄᓇᖃᖅᑳᖅᓯᒪᔪᑦ ᓱᕈᓯᖏᑕ ᖃᓄᐃᖏᑦᓯᐊᕆᐊᖃᓂᖏᑕ ᒥᒃᓵᓄᑦ ᒪᓐᑐᕆᐊᓪᒥ. ᑐᓪᓕᖓᓂ ᑲᑎᒪᕐᔪᐊᕐᑎᓪᓗᒋᑦ ᑲᓇᑕᒥ ᓘᑦᑖᑦ 
ᑲᑎᒪᔨᕐᔪᐊᖏᑦ ᓱᕈᓰᑦ ᖃᓄᐃᖏᑦᓯᐊᕆᐊᖃᓂᖏᑕ ᒥᒃᓵᓄᑦ ᐋᑐᕗᐊᒥ. 

ᑖᒪᒃᑯᓇᓂ ᑲᑎᒪᓂᕐᓂ, ᐅᖃᐅᓯᖃᓚᐅᕐᑐᑦ ᐊᑲᐅᖏᓕᐅᑎᒻᒪᕆᐊᓗᓐᓂᒃ ᐃᓅᓯᖏᓐᓄᐊᖓᔪᓂᒃ ᐃᓄᐃᑦ ᒪᒃᑯᑦᑐᑦ ᐊᒻᒪ ᓱᕈᓰᑦ 
ᐅᑭᐅᕐᑕᕐᑐᒥ ᐊᒻᒪ ᐊᕐᕌᕈᖃᑎᒌᑦᑐᑦ ᑲᓇᑕᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓱᐃᒐᓱᐊᕐᐳᑦ ᐊᑲᐅᖏᓕᐅᕈᑕᐅᔪᓂᒃ ᐃᓄᐃᑦ ᓱᕈᓯᖏᓐᓄᑦ 
ᐊᒻᒪ ᒪᒃᑯᑦᑐᓄᑦ ᐅᑯᐊ ᐊᑐᕐᓱᒋᑦ:

ᐋᖅᑭᒃᓱᐃᓂᒃᑯ ᐱᓕᕆᔾᔪᓯᒃᓴᓂᒃ ᑲᑐᑎᓗᑎᒃ ᐃᓄᐃᑦ ᓱᕈᓯᖏᓐᓄᑦ ᐊᒻᒪ ᒪᒃᑯᑦᑐᓄᑦ ᐃᓅᓯᖓᒍᑦ ᐊᑲᐅᖏᓕᐅᕈᑕᐅᔪᓄᐊᖓᔪᓂᒃ ᐊᒻᒪ ��
ᑮᓇᐅᔭᓕᐅᕋᓱᐊᕈᑎᒃᓴᓄᐊᖓᔪᓂᒃ. ᑕᐃᒪᓐᓇ ᐋᖅᑭᒃᓱᐃᒐᔭᕐᒪᑕ ᐊᑕᖏᕐᓯᑦᓯᐊᕐᓗᑎᒃ ᐱᓕᕆᔾᔪᓯᒃᓴᒥᒃ ᑲᒪᒍᑎᒃᓴᓗᐅᑎᒃ ᐃᓱᒫᓗᒍᑕᐅᔪᓂᒃ 
ᐃᓪᓗᓕᕆᓂᕐᒧᑦ, ᐃᓕᓐᓂᓐᐊᕐᓂᓕᕆᓂᕐᒧᑦ, ᐊᒻᒪ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐃᓄᐃᑦ ᓄᓇᖏᓐᓄᐊᖏᓂᕐᓴᓂᒃ ᑲᓇᑕᒥ.

ᐋᖅᑭᒃᓱᐃᓗᑎᒃ ᑭᒃᑯᑐᐃᓐᓇᕐᓄᐊᖓᔪᓂᒃ/ᐃᒻᒥᒃᑰᕐᑐᓄᓪᓗ ᐱᓕᕆᖃᑎᒌᒃᑐᒃᓴᐅᓂᕐᒧᑦ ᐱᓇᓱᐊᕈᑎᒃᓴᓂᒃ ᐱᔾᔪᑎᖃᓗᑎᒃ ᐃᒥᐊᓗᒻᒧᑦ/��
ᐊᖓᓇᕐᑐᓄᓪᓗ ᐃᑲᔪᕐᑕᐅᕕᒃᓴᓕᐅᕆᐊᖃᓂᕐᒧᑦ ᐅᑭᐅᕐᑕᕐᑐᒥ ᐊᒻᒪ ᐃᑲᔪᕐᑕᐅᔾᔪᑎᒃᓴᓂᒃ ᑐᕌᖓᓗᑎᒃ ᐃᓄᐃᑦ ᓱᕈᓯᖏᓐᓄᑦ ᐊᒻᒪ 
ᒪᒃᑯᑦᑐᖏᓐᓄᑦ ᓴᖅᑭᑎᑦᓯᒋᐊᖃᓂᕐᒧᑦ. ᑕᐃᒫᒃ ᑲᒪᒍᓐᓇᕐᓂᓴᐅᒐᔭᕐᒪᑕ ᐊᖏᔪᐊᓗᒻᒥᒃ ᐊᑲᐅᖏᓕᐅᕈᑕᐅᓕᕐᑐᒧᑦ ᐃᒥᐊᓗᒻᒧᑦ/ᐋᖓᓇᕐᑐᓄᓪᓗ 
ᐊᑐᕐᑐᓄᑦ ᐊᒻᒪ ᐃᒻᒥᓂᕐᐸᓐᓂᒃᑯᑦ, ᐅᓄᕐᓂᕐᓴᐅᑎᒋᒻᒪᑕ 11,ᕕᑦᓱᒋᑦ ᓲᕐᓗ ᑲᓇᑕᒥ ᑲᑎᓪᓗᒋᑦ ᐃᒻᒥᓂᒃ ᐃᔮᕆᕙᑦᑐᑦ ᐃᓄᐃᑦ ᓄᓇᖏᓐᓂᑦ. 

ᑲᓇᑕᐅᑉ ᒐᕙᒪᒃᑯᖏᑦ ᑎᓕᔭᐅᓗᑎᒃ ᐋᖅᑭᒃᓯᒋᐊᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓄᑦ ᐊᒻᒪ ᒪᒃᑯᑦᑐᓄᑦ ᑭᒡᒐᕐᑐᕐᑐᒃᓴᒥᒃ, ᐅᖃᖅᑎᒃᓴᒥᒃ. ��

ᐊᓪᓚᐃᑦ ᐃᓄᐃᓪᓗ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᐱᓕᕆᔾᔪᓯᕆᔭᖓ (ᑐᓐᖓᕕᖓ)

2007 ᐅᑭᐊᒃᓵᖓᓂ ᑮᓇᐅᔭᖏᑦ ᐊᓪᓚᓄᑦ ᐃᓄᓐᓄᓪᓗ ᐱᓕᕆᔾᔪᓯᒃᓴᓄᑦ ᑐᕌᖓᔪᑦ ᓇᑲᑕᐅᓚᐅᕐᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑕ 
ᑮᓇᐅᔭᑎᒍᑦ ᐸᕐᓇᒃᓯᒪᔭᖏᑎᒍᑦ. ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐃᓱᒪᓕᐅᓚᐅᕐᓯᒪᔪᑦ ᐋᖅᑭᒃᓯᒍᒪᒋᐊᖅ 
ᑭᒡᒐᕐᑐᓂᒃᑯᑦ ᐱᓕᕆᔾᔪᓯᒃᓴᒥᓂᒃ. 2008 ᐱᒋᐊᕐᑎᓪᓗᒍ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐊᖏᕈᑎᖃᓚᐅᕐᓯᒪᔪᖅ 
ᐋᖅᑭᒃᓯᒋᐊᖅ ᐃᓄᐃᑦ ᓯᒡᒐᓕᐊᕐᑐᓗᐊᕐᑕᐃᓕᓂᒧᑦ ᐃᑲᔪᕐᑕᐅᔾᔪᑎᒃᓴᓂᒃ ᐱᓕᕆᔾᔪᓯᐅᓕᕋᔭᕐᑐᒥᒃ.  

ᐃᓄᐃᑦ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᐱᓕᕆᔾᔪᓯᖓ, Inuit Tobacco Reduction Strategy ᐋᖅᑭᒃᑕᐅᓚᐅᕐᓯᒪᕗᑦ ᑲᓇᑕᒥ ᐃᓄᐃᑦ 
ᓯᒡᒐᓗᐊᕐᑐᓗᐊᕐᑕᐃᓕᓂᕐᒧᑦ ᐃᑲᔪᕈᑎᒃᓴᓕᕆᓂᕐᒧᑦ ᑲᑎᒪᔨᖏᓐᓄᑦ, National Inuit Tobacco Task Group, ᐊᒻᒪ ᑭᒡᒐᕐᑐᕐᑎᐅᔪᑦ 
ᑎᓴᒪᓂᑦ ᐃᓄᐃᑦ ᓄᓇᓕᖏᓐᓂᑦ ᐊᕕᒃᑐᕐᓯᒪᔪᓂᑦ ᑲᓇᑕᒥ ᐊᒻᒪ ᑲᓇᑕᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. 

ᑖᒃᑯᐊ ᐃᓄᐃᑦ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᐃᑲᔪᕈᑎᒃᓴᖏᑦ ᐋᖅᑭᒃᑕᐅᓯᒪᔪᑦ ᒪᓕᑦᓱᒋᑦ ᐱᒻᒪᕆᐅᑎᑕᐅᔪᑦ. ᓯᒡᒐᓕᐊᕐᑐᕐᐸᑦᑐᑦ ᐃᓄᐃᑦ 
ᐊᒥᓲᓂᕐᓴᒻᒪᕆᐊᓘᒻᒪᑕ ᑲᓇᑕᒥᐅᓕᒫᑦ ᓯᒡᒐᓕᐊᕐᑐᕐᐸᑦᑐᑦ ᓴᓂᐊᓂ. ᓲᕐᓗ ᐃᒫᒃ 70%,ᓗᐊᖏᑦ ᐃᓄᐃᑦ ᐃᓐᓇᐃᑦ ᐊᒻᒪ ᒪᒃᑯᑦᑐᑦ 
ᓯᒡᒐᓕᐊᕐᑐᕐᐸᒻᒪᑕ, ᐊᔾᔨᒋᔭᐅᖏᓐᓂᖃᖅᓱᑎᒃ ᑲᓇᑕᒥ ᖃᓪᓗᓈᑦ ᓄᓇᖏᓐᓂ ᑭᓯᐊᓂ ᓯᒡᒐᓕᐊᕐᑐᕐᐸᑦᑐᑦ 20%,ᑐᐃᓐᓇᐅᑎᓪᓗᒋᑦ. 
ᓯᓚᕐᔪᐊᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᕐᔪᐊᑦ ᑐᓐᖓᕕᖓᓂ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ (WHO Framework Convention 
on Tobacco Control (FCTC)) ᐊᒻᒪ ᐅᖃᖅᓯᒪᒻᒥᒻᒪᑦ ᓄᓇᖃᖅᑳᖅᓯᒪᔪᑦ ᓯᒡᒐᓕᐊᕐᑐᓗᐊᕐᐸᓐᓂᖏᓐᓂᒃ. ᑖᓐᓇ ᐱᓕᕆᔾᔪᓯᖓ 
ᐋᖅᑭᒃᓱᕐᑕᐅᓯᒪᔪᖅ ᓯᓚᑐᓂᖏᑦ ᐊᒻᒪ ᖃᐅᔨᒪᔭᖏᑦ ᐃᓄᐃᑦ ᐊᑐᕐᓱᒋᑦ ᖃᓄᖅ ᓯᒡᒐᓕᐊᕐᑐᕐᐸᓚᐅᖏᓐᓂᖏᑦ ᐊᒻᒪ ᖃᓄᖅ 
ᑐᕌᒐᖃᕈᒪᓂᖏᑦ ᐃᓄᐃᑦ ᐊᒻᒪ ᐃᓄᐃᑦ ᓄᓇᓕᖏᑦ ᓯᒡᒐᓕᐊᕐᑐᕐᐸᒍᓐᓇᐃᕐᓂᕐᒧᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᓱᒋᐊᓪᓚᒍᑎᖃᓚᐅᕐᐳᑦ ᐊᑐᓕᕐᑕᐅᑎᑦᓯᒋᐊᖃᓂᕐᒧᑦ ᐱᓕᕆᔾᔪᓯᒃᓴᓂᒃ (ᑐᓐᖓᕕᒃᓴᓂᒃ) ᐱᒋᐊᕐᓂᐊᕐᓗᑎᒃ 
2008-2009,ᒥ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᖏᓐᓇᕐᓯᒪᕗᑦ ᐋᖅᑭᒃᓱᐃᔪᓄᑦ ᑲᓇᑕᒥ ᐳᕙᓪᓗᑉᐸᓐᓂᕐᒧᑦ ᐃᑲᔪᕈᑎᒃᓴᓕᐅᕐᑐᓄᑦ (Canadian 
Lung Framework) ᓂᕆᐅᒋᔭᐅᔪᓄᑦ ᓴᖅᑭᑕᐅᓛᕆᐊᖏᑦ ᑭᖑᓪᓕᕐᐹᒥ ᐋᖅᑭᒃᓱᕐᓯᒪᓕᕐᑎᓪᓗᒋᑦ 2008,ᒥ. ᐱᓇᓱᐊᖃᑎᖃᖅᓱᑎᒃ 
ᐸᕐᓇᐃᓂᕐᒧᑦ ᑲᑎᒪᔨᐅᔪᓂᒃ ᑖᓐᓇ ᐱᓕᕆᔾᔪᓯᐅᔪᖅ ᐃᓕᑕᖅᓯᒍᑕᐅᕗᖅ ᐊᑲᐅᖏᓕᐅᕈᑕᐅᕙᑦᑐᓂᒃ ᐳᕙᒃᑯᑦ ᐊᔾᔨᒌᖏᓐᓂᖏᓐᓂᒃ 
ᖃᓪᓗᓈᑦ ᓄᓇᖓᓂᕐᒥᐅᑦ ᐊᒻᒪ ᐃᓄᐃᑦ ᓄᓇᖏᓐᓂᕐᒥᐅᑦ. ᑖᓐᓇ ᑐᓐᖓᕕᒋᔭᐅᔪᖅ ᐃᓕᑕᖅᓯᒍᑕᐅᕗᖅ ᐊᑲᐅᖏᓕᐅᕈᑕᐅᔪᑦ 
ᖃᓄᐃᖏᑦᓯᐊᕋᓱᐊᕆᐊᖃᓂᕐᒧᑦ ᓲᕐᓗ ᐊᕙᑎᓕᕆᓂᖅ, ᓱᒃᑰᓂᖅ, ᐃᓪᓗᑭᒃᓴᕐᓂᑦ/ᐃᓪᓗᕐᓗᓐᓂᖅ ᐊᒻᒪ ᓂᕿᑦᓯᐊᕙᖃᖏᓐᓂᖅ 
ᑲᒪᒋᔭᐅᓪᓚᑦᑖᕆᐊᖃᓕᕐᓂᖏᓐᓂᒃ ᓴᖅᑭᑎᑦᓯᓂᐊᕐᐸᑕ ᐃᑲᔪᕈᑎᒃᓴᑦᓯᐊᕙᓐᓂᒃ. 

ᐃᓱᒪᒃᑯᑦ ᐊᕐᓱᕈᕈᑎᖃᓂᖅ 

ᐃᓄᓐᓄᑦ ᓯᕗᓪᓕᕐᐸᐅᔾᔭᐅᖁᔭᐅᕗᑦ ᐃᓄᓐᓄᑦ ᖃᓄᐃᖏᑦᓯᐊᕋᓱᐊᕐᓂᖅ, ᐃᓱᒪᒃᑯᓪᓗ ᐊᕐᓱᕈᕈᑎᖃᓂᖅ ᐱᒻᒪᕆᐅᑎᑕᐅᓚᐅᕐᑐᖅ 
ᐊᕐᕌᒍᒋᓚᐅᕐᑕᑦᑎᓐᓂ. ᑕᐃᔭᐅᔪᑦ “ᐊᓕᐊᓇᐃ” ᐃᓄᓐᓄᑦ ᐃᓱᒪᒃᑯᑦ ᐊᕐᓱᕈᕐᑎᖃᖅᐸᓐᓂᕐᒧᑦ ᐃᑲᔪᕋᓱᐊᕐᓂᕐᒧᑦ ᑲᑎᒪᔨᐅᔪᑦ ᑐᓂᓯᓚᐅᕐᑐᑦ 
ᐋᖅᑭᒃᓱᓚᐅᕐᑕᒥᓂᒃ ᐱᓕᕆᔭᕆᐊᖃᖅᑕᒥᓄᑦ ᐸᕐᓇᒃᓯᒪᔪᓂᒃ ("Alianait" Inuit Mental Wellness Task Group presented its 
Strategic Action Plan) ᑐᓂᓯᓚᐅᕐᑐᑦ ᐊᓪᓚᓄᑦ ᐊᒻᒪ ᐃᓄᓐᓄᑦ ᐃᓱᒪᒃᑯᑦ ᐃᑲᔪᕐᑎᐅᓂᕐᒧᑦ ᑲᑎᒪᔨᐅᖏᓐᓄᑦ (First Nations and 
Inuit Mental Wellness Advisory Committee (MWAC)) ᒪᐃ 2007,ᒥ. ᑕᒪᒃᑯᐊ ᐸᕐᓇᒃᑕᐅᓯᒪᔪᑦ ᓯᕗᓪᓕᕐᐹᒥ ᐊᖏᕈᑎᒋᓚᐅᕐᑕᖏᑦ. 
ᐊᒻᒪ ᑭᖑᓂᐊᒍᑦ ᑐᓂᔭᐅᓚᐅᕐᑐᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᑲᑎᒪᕐᔪᐊᕐᑐᓄᑦ, ᐊᒻᒪ ᐱᖃᓯᐅᑎᓪᓗᒋᑦ ᐃᓱᒪᒃᑯᑦ ᐊᕐᓱᕈᖅᐸᑦᓄᑦ 
ᐃᑲᔪᕆᐊᖃᓂᕐᒧᑦ ᑲᒥᓴᐅᔪᓄᑦ ᑲᓇᑕᒥ.  

ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᐱᓕᕆᖃᑎᖃᐃᓐᓇᕐᑐᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐃᓄᓐᓂᒃ ᐊᖅᑯᑎᖃᖅᓱᑎᒃ ᐊᓕᐊᓇᐃᒃᑯᓐᓂᒃ 
ᐊᒻᒪ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ, ᐋᖅᑭᒃᓱᐃᒋᐊᖃᒪ ᑭᓐᖒᒪᔭᐅᔪᓂᒃ ᐋᖅᑭᒋᐊᕈᑎᒃᓴᐅᓗᑎᒃ 
ᐊᒻᒪ ᐱᐅᓯᒋᐊᕐᑎᑦᓯᒋᐊᖃᓂᕐᒧᑦ ᐱᓕᕆᐊᖑᔪᓂᒃ ᐊᒻᒪ ᐃᑲᔪᕈᑎᒃᓴᓂᒃ ᑕᒪᑐᒧᖓ. ᐅᓪᓗᒥ ᐃᓄᐃᑦ ᓄᓇᓕᖏᓐᓂ ᐊᕕᒃᑐᕐᓯᒪᔪᓂ 
ᕿᒥᕐᕈᕗᑦ ᓴᖅᑭᑕᐅᓯᒪᔪᓂᒃ ᐃᑲᔪᕈᑎᒃᓴᐅᖁᓪᓗᒋᑦ ᑲᓇᑕᒥ ᐃᒥᐊᓗᓗᐊᕐᓂᕐᒧᑦ/ᐊᖓᓇᕐᑐᓄᓪᓗ ᐊᕐᓱᕈᕈᑎᖃᓕᕐᓂᕐᒧᑦ ᐃᑲᔪᕈᑎᒃᓴᓄᑦ 
ᐱᓕᕆᔾᔪᓯᒃᓴᓕᐅᕐᓂᕐᒧᑦ ᑐᕌᖓᔪᓂᒃ. 

ᓯᓚᐅᑉ ᐊᓯᔾᔨᕐᐸᓪᓕᐊᓂᖓ 

ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐅᖃᐅᓯᕆᔭᐅᕙᓪᓕᐊᑐᐃᓐᓇᕐᒪᑦ ᓯᓚᕐᔪᐊᒥ. ᐊᕐᕌᓂ ᐱᓗᐊᕐᑐᒥᒃ ᐃᒃᐱᒋᔭᒃᓴᐅᔪᑦ ᑲᓇᑕᒥ ᐃᓄᐃᑦ 
ᑕᐱᕇᒃᑯᖏᑕ ᐃᓚᐅᕕᒋᓚᐅᕐᒪᐅᒃ ᐱᔾᔪᐊᕐᑐᐊᓗᓪᓗᑎᒃ ᑲᑎᒪᔨᓄᑦ. ᑲᑎᒪᖃᑕᐅᓚᐅᕐᑐᑦ ᓯᓚᕐᔪᐊᒥ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ 
ᑲᑎᒪᕐᔪᐊᕈᑎᖃᖅᑐᓄᑦ ᑕᐃᔭᐅᓪᓗᓂ ᖃᓪᓗᓈᑐᑦ  COP-13 Climate Change ᑲᑎᒪᕐᔪᐊᓂᖅ ᐸᓕ ᐃᓐᑐᓂᓯᐊᒥ, Bali Indonesia, 
ᐊᒻᒪ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ ᑲᑎᒪᔾᔪᑎᖃᓚᐅᕐᒥᔪᑦ ᐃᓄᓐᓂᒃ ᓄᓇᕗᒻᒥᐅᓂᒃ ᕕᕗᐊᕆ 2008,ᒥ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᑦ ᓂᕈᐊᕐᑕᐅᓚᐅᕐᓯᒪᕗᖅ ᐃᑲᔪᕐᑎᐅᓂᐊᕐᑎᓪᓗᒍ ᑲᓇᑕᒥ ᐊᕙᑎᓕᕆᔨᓂᕐᒧᑦ 
ᒥᓂᔅᑕᖓᓄᑦ ᔮᓐ ᐱᐅᕐᒧᑦ, John Baird ᑲᑎᒪᕐᔪᐊᕐᓂᖃᖅᑎᓪᓗᒋᑦ (COP-13 Climate Change),ᒥᒃ ᑎᓯᐱᕆ 2007,ᒥ ᐹᓕ, 
ᐃᓐᑐᓂᓯᐊᒥ. ᑕᐃᑲᓂ ᐹᓕᒥ, ᒥᓂᔅᑕ ᐱᐅᕐᑦ ᑐᒃᓯᕋᓚᐅᕐᑐᖅ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᑎᑦᓯᖁᓪᓗᒋᑦ ᐃᖃᓗᓐᓂ ᐊᑐᕐᓗᑎᒃ 
ᑮᓇᐅᔭᓂᒃ ᐅᖃᐅᓯᕆᔭᐅᓚᐅᕐᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐹᓕᒥ. ᑮᓇᐅᔭᐃᑦ ᑐᕌᖓᒻᒪᑕ ᐅᑭᐅᕐᑕᕐᑐᒥ 
ᐊᒻᒪ ᐊᓪᓚᐃᑦ ᓄᓇᓕᖏᓐᓄᑦ ᐊᑐᕐᓂᐊᕐᑎᓪᓗᓂᒋᑦ ᕿᒥᕐᕈᒋᐊᖃᓂᕐᒧᑦ ᐊᑑᑎᖃᑦᓯᐊᕈᓐᓇᕐᑐᓂᒃ ᐊᒻᒪ ᐱᕕᒃᓴᖃᕕᐅᔪᓐᓇᕐᑐᓂᒃ, ᐊᒻᒪ 
ᑲᑎᒪᔾᔪᑎᖃᕈᓐᓇᖁᓪᓗᒋᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᓱᖏᐅᑎᔭᐅᔭᕆᐊᖃᓂᐊᕐᑐᑦ ᐃᑲᔪᕈᑎᒃᓴᐃᑦ ᒥᒃᓵᓄᑦ ᐃᓄᐃᑦ ᓄᓇᖏᓐᓂ 
ᐊᑐᕐᑕᐅᔪᓐᓇᕋᔭᕐᑐᓂᒃ. 

ᐃᖃᓗᓐᓂ ᑲᑎᒪᖃᑎᖃᓚᐅᕐᐳᖅ ᒥᓂᔅᑕ ᐱᐅᕐᑦ, ᕕᕗᐊᕆ 8, 2008,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐃᓄᐃᑦ ᓄᓇᓕᖏᓐᓂ 
ᐊᕕᒃᑐᕐᓯᒪᔪᑎᒍᑦ ᑲᑐᔾᔨᖃᑎᒌᑦ ᑕᒪᕐᒥᒃ ᑲᑎᒪᖃᑕᐅᓚᐅᕐᑐᑦ, ᐊᒻᒪ ᑭᒡᒐᕐᑐᕐᑎᐅᔪᑦ ᐊᑕᐹᔅᑲ ᐅᑭᐅᕐᑕᕐᑐᒧᑦ ᑲᑎᒪᔨᕐᔪᐊᖏᑦ, ᔫᑳᓐᒥ 
ᐊᓪᓚᐃᑦ, ᐊᒻᒪ ᑯᐃᑦᓯᓐ ᐊᓪᓚᐃᑦ, ᓯᓚᕐᔪᐊᒥ ᑲᑎᒪᕐᔪᐊᒥᐅᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ. ᑕᒪᓐᓇ ᑲᑎᒪᕐᔪᐊᕐᓂᖅ ᐱᕕᒃᓴᖃᕐᕕᐅᓚᐅᕐᒪᑦ 
ᑲᑎᒪᔪᓄᑦ ᐅᖃᖅᕕᖃᕈᓐᓇᕆᐊᖅ ᒥᓂᔅᑕᒥᒃ ᑕᑯᓐᓇᓪᓚᑦᑖᕐᓗᒍ, ᐱᔾᔪᑎᖃᓗᑎᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᕐᑕᐅᓂᖏᓐᓂᒃ 

ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ, ᑲᓇᑕᒥ ᐊᒻᒪ ᓯᓚᕐᔪᐊᒥ. 

ᐃᓄᐃᑦ ᑕᐱᕇᑦ ᑲᓇᑕᒥ ᑕᐃᒪᖓᑦ ᐱᓇᓱᐊᖃᑎᖃᖅᐳᑦ ᓂᐊᕐᐳᓪᓗ ᐃᓄᐃᑦ ᓄᓇᓕᖏᑎᒍᑦ ᐊᕕᒃᑐᕐᓯᒪᔪᒃᑯᑦ ᐋᖅᑭᒃᓱᐃᕙᓪᓕᐊᓗᑎᒃ 
ᐃᓄᐃᑦ ᓄᓇᓕᖏᓐᓄᑦ ᐱᕙᓪᓕᐊᕈᑕᐅᔪᓐᓇᕋᔭᕐᑐᓂᒃ ᑮᓇᐅᔭᑎᒍᑦ ᓴᖅᑭᑕᐅᓚᐅᕐᑐᓄᑦ ᐹᓕᒥ. ᐃᓄᐃᑦ ᑕᐱᕇᑦ ᑲᓇᑕᒥ 
ᑲᔪᓯᑎᑦᓯᒋᐊᓚᖓᔪᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓄᐃᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᑲᑎᒪᔨᐅᒐᔭᕐᑐᓂᒃ ᐊᕐᕌᒍᒋᓂᐊᕐᑕᑦᑎᓐᓂ. 

ᓱᕈᕐᓇᖅᑐᑦ (ᐊᑦᑕᓇᕐᑐᑦ)

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᒻᒪᕆᑉᐸᑦᑐᑦ ᐅᑭᐅᕐᑕᕐᑐᒥ ᓱᕈᓇᕐᑐᓕᓂᕐᒧᐊᖓᔪᓄᑦ (Northern Contaminants Program 
(NCP)) ᐱᓇᓱᐊᖃᑎᖃᖅᓱᑎᒃ ᓯᓚᕐᔪᐊᒥ ᐃᓄᐃᑦ ᑲᑎᒪᔨᕐᔪᐊᖏᓐᓂᒃ (ᑲᓇᑕᒧᑦ) ᐊᒻᒪ ᐃᓄᐃᑦ ᓄᓇᓕᖏᓐᓂᒃ ᐊᕕᒃᑐᕐᓯᒪᔪᑎᒍᑦ. 
ᒫᓐᓇ ᐊᕐᕌᒍᒋᔭᑦᑎᓐᓂ ᐃᒃᐱᒋᔭᖃᓗᐊᓚᐅᕐᑐᑦ ᐸᕐᓇᒃᐸᓪᓕᐊᒋᐊᖅ ᓄᑖᓂᒃ ᐃᓕᓐᓂᐊᕐᓂᓕᕆᓂᒃᑯᑦ ᐊᒻᒪ ᑐᓴᐅᒪᖃᑎᒌᑦᓯᐊᕐᓂᒃᑯᑦ 
ᑎᑎᕋᕐᓂᒃᑯᑦ ᐊᑐᕐᑕᐅᒐᔭᕐᑐᓂᒃ ᑐᓐᖓᕕᒋᔭᐅᓗᑎᒃ ᐱᓕᕆᐊᒃᓴᓄᑦ ᑐᕌᖓᔪᓂᒃ ᐱᔾᔪᑕᐅᔪᓄᑦ ᐊᒻᒪ ᐃᓱᒫᓗᒍᑕᐅᔪᓄᑦ ᐃᓄᓐᓄᑦ. 

ᐅᑭᐅᕐᑕᕐᑐᒥ ᓱᕈᔪᓐᓇᕐᑐᓕᕆᓂᕐᒧᑦ ᐱᓕᕆᐊᖑᔪᑦ 15,ᕆᓕᕐᑕᖓᓂᒃ ᐊᕐᕌᒍᑦ ᖁᕕᐊᓱᒍᑎᖃᖅᑎᓪᓗᒋᑦ ᐅᖃᐅᓯᖃᓚᐅᕐᒪᑕ 
ᖃᓄᐃᓕᐅᕐᓂᕆᓯᒪᓕᕐᑕᖏᓐᓂᒃ ᐊᕐᕌᒎᓯᒪᓕᕐᑐᓂ 15,ᓂ ᐱᔾᔪᑎᖃᖅᓱᑎᒃ ᓱᕈᔪᓐᓇᕐᑐᓂᒃ ᐅᑭᐅᕐᑕᕐᑐᒥ. ᐅᑭᐅᕐᑕᕐᑐᒥᐅᑦ 
ᓯᕗᓕᐅᕐᑏᑦ ᑕᐃᒪᖓᑦ ᐅᖃᐅᓯᖃᖃᑦᑕᕐᓯᒪᔪᑦ ᐊᕙᑎᒧᑦ ᓱᕈᔪᒍᑕᐅᔪᑦ ᒥᒃᓵᓄᑦ ᐊᔾᔨᒋᔭᐅᖏᒻᒪᑦ ᐊᒻᒪ ᓴᖅᑭᑎᑦᓯᒍᑕᐅᒋᐊᖃᒪᑦ 
ᐊᑑᑎᖃᖅᓯᐊᕐᓂᐊᕐᑐᓂᒃ ᖃᐅᔨᓴᕐᓂᒃᑯᑦ (ᓱᖅᑯᐃᔭᐃᓂᒃᑯᑦ) ᐱᓕᕆᔭᕆᐊᖃᓂᖏᓐᓂᒃ. ᑖᒃᑯᐊ ᐅᑭᐅᕐᑕᕐᑐᒥ ᓱᕈᔪᓐᓇᕐᑐᓕᕆᓂᕐᒧᑦ 
ᐱᓕᕆᐊᖑᔪ ᐃᓚᐅᑎᑦᓯᓯᒪᔪᑦ ᐃᓄᓐᓂᒃ ᖃᐅᔨᓴᕐᓂᒃᑯᑦ ᑕᐃᒫᑦᓴᐃᓐᓇᖅ ᐃᓚᐃᓐᓈᖏᓐᓂᒃᑯᑦ ᐱᓕᕆᖃᑕᐅᔭᕆᐊᖃᓂᖏᓐᓂᒃ.

ᐊᕙᑎᒧᑦ ᓱᕈᕐᓇᖅᑐᑦ ᐃᓄᓐᓄᑦ ᒥᒃᖠᒋᐊᕐᓯᒪᓕᕐᓂᕋᖅᑕᐅᔫᒐᓗᐊᑦ, ᐅᖃᐅᓯᕆᔭᐅᓪᓗᑎᒃ 15,ᕆᓕᕐᑕᖓᓂ ᓴᖅᑭᔮᓕᕐᓂᖏᑕ 
ᓇᓪᓕᐅᑎᓂᐊᓂ ᑲᑎᒪᑎᓪᓗᒋᑦ, ᐊᒻᒪ ᖃᐅᔨᓴᕐᑎᐅᔪᑦ ᐃᓱᒪᓯᒪᔪᑦ ᐃᓄᐃᑦ ᐊᓯᔾᔩᔪᒃᓴᖏᓐᓂᕋᖅᓱᒋᑦ ᓂᕿᖃᖅᐸᓐᓂᕐᒥᓂᒃ 
ᓂᕿᑦᓯᐊᕙᓐᓂᒃ ᓄᓇᒥᑦ ᐃᓄᑦᑎᑐᑦ. ᑕᐃᒪ ᐃᓱᒫᓗᒍᑕᐅᓗᐊᕐᑐᖅ ᖃᐅᔨᓴᕐᑎᐅᔪᓄᑦ ᓴᕕᕋᔭᒃᓴᖅ ᒧᕐᑯᕆ ᐊᒻᒪ ᓄᑖᑦ 
ᐊᑐᕐᑕᐅᕙᓪᓕᐊᒻᒪᑕ ᓴᓇᔭᐅᓯᒪᔪᑦ ᓄᓇᒥᑦ ᓱᕈᔪᓐᓇᐅᑕᐅᔪᓄᑦ ᐅᑭᐅᕐᑕᕐᑐᒥ. 

ᐅᑭᐅᕐᑕᕐᑐᒥ ᓱᕈᔪᓐᓇᕐᑐᓕᕆᓂᕐᒧᑦ ᐱᓕᕆᐊᖑᔪᑦ ᑲᔪᓯᖏᓐᓇᕐᓂᐊᕐᐳᑦ ᖃᐅᔨᓴᕐᓂᒃᑯᑦ ᓱᕈᕐᓇᕐᑐᓂᒃ ᐊᕐᕌᒎᓂᐊᕐᑐᓂ ᐊᒻᒪ 
ᖃᐅᔨᓴᕈᑕᐅᖃᑦᑕᕋᔭᕐᑐᑦ ᖃᓄᐃᑦᑐᑐᐃᓐᓇᕐᓂᒃ ᓱᕈᕐᓇᖅᑐᓂᒃ ᐆᒪᔪᓄᑦ ᖃᓄᐃᑦᑐᑐᐃᓐᓇᕐᓄᑦ ᐅᑭᐅᕐᑕᕐᑐᒥ.

ᐃᓄᐃᑦ ᑕᐱᕇᒃᑯᖏᓐᓂ ᑕᒪᒃᑯᐊ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᑦ ᐊᒻᒪ ᐊᕙᑎᓕᕆᓂᕐᒧᑦ ᑲᒪᒋᔭᐅᓕᕐᓂᖏᑎᒍᑦ ᐊᑕᐅᓯᕐᒥ 
ᐊᑲᐅᓂᕐᓴᐅᓕᕐᑐᖅ ᑐᓴᐅᒪᑎᑦᓯᒋᐊᖅ ᓱᕈᔪᓐᓇᕐᑐᑦ ᒥᒃᓵᓄᐊᖓᔪᑦ ᑲᒪᒋᔭᐅᒋᐊᖃᓂᖏᑎᒍᑦ ᐊᑕᖏᕐᓗᒋᑦ. ᐊᒥᓱᒻᒪᕆᐅᒻᒪᑕ 
ᐱᓇᐃᓗᑕᐅᔪᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐃᓱᒫᓗᒍᑕᐅᔪᑦ ᐅᑭᐅᕐᑕᕐᑐᒥ ᐃᓱᒪᒋᔭᐅᔪᑦ ᑐᐊᕕᕐᓇᕐᑐᒃᑰᑦ ᑲᒪᒋᔭᐅᔭᕆᐊᖃᓕᕐᓂᖏᑦ 
ᐱᔾᔪᑎᒋᓪᓗᒋᑦ ᐊᑯᓂᐅᔪᒧᑦ ᐊᑲᐅᖏᓕᐅᑕᐅᔪᓐᓇᕐᓂᖏᑦ ᐊᑦᑕᓇᕐᑐᑦ ᐊᕙᑎᒧᑦ ᐃᓄᓐᓄᓪᓗ. ᐃᓄᐃᑦ ᑕᐱᕇᑦ ᑲᓇᑕᒥ 
ᑲᑎᒪᖃᑎᖃᖃᑦᑕᕐᓂᖏᑎᒍᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂᑦ ᐱᔾᔪᑎᖃᖅᓱᑎᒃ ᑐᑭᓯᑎᑦᓯᒋᐊᖃᓂᕐᒥᒃ ᑕᒪᒃᑯᐊ ᓱᕈᕐᓇᖅᑐᑦ 
ᒥᒃᓵᓄᑦ ᐊᔾᔨᒌᖏᑦᑐᓂᒃ ᐊᑐᕐᓗᑎᒃ. ᑕᒪᕐᒥᒃ ᐊᖏᖃᑎᒌᒃᓯᒪᕗᑦ ᑐᓴᕐᑎᑦᓯᒋᐊᖃᓂᖅ ᓱᕈᕐᓇᖅᑐᑦ ᒥᒃᓵᓄᑦ ᐊᑕᖏᕐᓯᖏᓪᓗᓂ 
(ᓲᕐᓗ ᑐᑭᓯᑎᑦᓯᒋᐊᖃᓂᖅ ᐊᑦᑕᕐᓇᓕᕐᐸᓪᓕᐊᓂᖏᓐᓂᒃ ᓯᓚᐅᑉ ᐊᓂᕐᓂᖃᕐᓇᕐᑑᑉ, ᓂᖀᑦ, ᐃᒪᐅᑦ, ᐆᒪᔪᑦ ᐊᒻᒪ ᐃᓄᖏᑕ) 
ᐊᑲᐅᖏᓕᐅᕈᑕᐅᒋᐊᓪᓚᒍᓐᓇᕐᓂᖓᓂᒃ. ᑕᐃᒪᐃᒻᒪᑕ ᐅᓪᓗᒥ, ᓯᓚᑐᖅᑰᖏᒻᒪᑦ ᐃᓄᐃᑦ ᓄᓇᖏᓐᓄᐊᑲᓪᓚᑐᐃᓐᓇᖃᑦᑕᕐᓂᖅ 
ᑐᑭᓯᒋᐊᕈᑎᒃᓴᓂᒃ ᓱᕈᕐᓇᕐᑐᑦ ᒥᒃᓵᓄᑦ, ᐃᓱᒫᓗᒍᑕᐅᒻᒪᑦ. ᑕᐃᒪᓕ ᑐᑭᓯᑎᑦᓯᒋᐊᖃᓂᒃᑯᑦ ᐃᓱᒪᒋᔭᐅᖃᓯᐅᑎᖏᑉᐸᑕ ᐃᓱᒫᓗᒋᔭᐅᔪᑦ 
ᓲᕐᓗ ᓂᕿᑦᓯᐊᕙᖃᕆᐊᖃᓂᖅ ᑎᒥᒧᑦ ᐱᐅᔪᓂᒃ, ᓂᕿᖃᐃᓐᓇᕆᐊᖃᓂᖅ, ᐊᒻᒪ ᐃᓕᖅᑯᓯᖏᑎᒍᑦ ᐱᖅᑯᓯᐅᕙᑦᑐᑦ, ᐊᑲᐅᓈᕋᔭᖏᒻᒪᑕ 
ᐱᓕᕆᐊᕆᔭᐅᓇᓱᐊᕐᑐᑦ.  

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᔪᑦ ᐱᒻᒪᕆᐊᓗᒃᑯᑦ ᖃᐅᔨᓴᕆᐊᖃᓂᒃᑯᑦ ᐱᓕᕆᐊᕆᔭᐅᔪᓂᒃ ᓲᕐᓗ ᐅᑭᐅᕐᑕᕐᑐᒥ 
ᓱᕈᕐᓇᕐᑐᓕᕆᓂᒃᑯᑦ, ᓯᓚᕐᔪᐊᒥᓗ ᐅᑭᐅᕐᑕᕐᑐᒧᑦ ᐊᕐᕌᒍᒋᔭᐅᔪᒃᑯᑦ, ᐅᑭᐅᕐᑕᕐᑐᒥ ᓄᓇᒧᑦ/ᐱᕈᖅᑐᓄᓪᓗ ᐱᓕᕆᐊᖑᔪᑦ, ArcticNet, 
ᐊᒻᒪ ᓇᓯᕝᕕᒃᑯᓐᓄᑦ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᐊᒍᑦ ᐊᒻᒪ ᐊᕙᑎᑦᑕ ᐊᓯᔾᔨᕐᐸᓪᓕᐊᓂᐊᓄᑦ ᐱᓕᕆᐊᖑᔪᓂᒃ ᐊᑕᖏᕐᓗᒋᑦ 
ᑐᓴᕐᑎᑦᓯᒋᐊᖃᓂᒃᑯᑦ, ᐊᒻᒪ ᐸᕐᓇᐃᒋᐊᖃᓂᕐᒧᑦ ᐱᓕᕆᐊᒃᓴᓄᑦ ᑐᒃᓯᕋᐅᑎᑎᒍᑦ ᐃᑲᔪᕈᑕᐅᓂᐊᕐᑐᓂᒃ ᑐᓴᐅᒪᖃᑦᑕᐅᑎᑦᓯᐊᕆᐊᖃᓂᒃᑯᑦ 
ᖃᐅᔨᓴᕐᓂᖅ ᐱᔾᔪᑎᒋᓗᒍ ᐅᑭᐅᕐᑕᕐᑐᓕᒫᒥ.   

ᖃᐅᔨᓴᕐᓂᖅ (ᓱᖅᑯᐃᔭᐃᓂᖅ) 

ᐃᓄᐃᑦ ᑕᐱᕇᑦ ᑲᓇᑕᒥ ᐱᒻᒪᕆᐊᓘᕗᖅ ᐋᖅᑭᐅᒪᑎᑦᓯᓂᕐᒥᒍᑦ ᖃᐅᔨᓴᕐᓂᒃᑯᑦ ᐃᓄᐃᑦ ᐃᓚᐅᓪᓚᑦᑖᖃᑦᑕᕆᐊᖃᓂᖏᓐᓂᒃ ᓄᓇᓖᑦ 
ᑎᓴᒪᑦ ᐊᕕᒃᑐᕐᓯᒪᓂᖏᑎᒍᑦ. ᐅᓪᓗᒥᒧᑦ ᐃᓄᐃᑦ ᑕᐱᕇᑦ ᑲᓇᔪᑕᒥ ᐋᖅᑭᐅᒪᑎᑦᓯᓯᒪᕗᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐃᓄᐃᑦ 
ᖃᐅᔨᓴᕐᓂᕐᒧᑦ ᐃᑲᔪᕐᑎᒋᒐᔭᕐᑕᖏᓐᓂᒃ (Regional Inuit Research Advisor (IRA)) ᐱᓕᕆᐊᖃᓂᒃᑯᑦ, ᑮᓇᐅᔭᖃᖅᑎᑕᐅᓪᓗᑎᒃ,  
ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒋᑦᑐᓄᑦ ᓇᓯᕝᕕᒃᑯᑦ ᐱᓕᕆᕕᐊᑎᒍᑦ ᐃᓄᐃᑦ ᖃᓄᐃᖏᑦᓯᐊᕋᓱᐊᕆᓂᓕᕆᓂᐊᒍᑦ ᐊᒻᒪ ᐊᕙᑎᐅᑦ 
ᐊᓯᔾᔨᕐᐸᓪᓕᐊᓂᐊᓂᒃ ᑲᒪᓂᒃᑯᑦ, ᐊᒻᒪ ᐅᑭᐅᕐᑕᕐᑐᒥ ᓱᕈᕐᓇᖅᑐᓄᑦ ᐱᓕᕆᐊᖑᔪᑎᒍᑦ. 

ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᑎᒍᑦ ᖃᐅᔨᓴᕐᓂᕐᒧᑦ ᐃᑲᔪᕐᑎᐅᔪᑦ (IRA) ᓴᖅᑭᑕᐅᓚᐅᕐᓯᒪᒻᒪᑕ ᑲᒪᓂᐊᕐᑎᓪᓗᒋᑦ ᖃᐅᔨᓴᕆᐊᖃᓂᕐᒥᒃ 

ᐃᓄᐃᑦ ᓄᓇᖏᑎᒍᑦ ᐊᕕᕐᑐᕐᓯᒪᔪᑎᒍᑦ ᓱᕈᕐᓇᕐᑐᓂᒃ, ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ ᐊᒻᒪ ᐊᕙᑎᓕᕆᓂᕐᒥᒃ ᐊᒻᒪ ᐃᓄᐃᑦ 
ᐃᓚᐅᓪᓚᑖᖃᑦᑐᖁᓪᓗᒋᑦ ᖃᐅᔨᐅᓴᕐᓂᒃᑯᑦ ᐱᒻᒪᕆᐅᔪᓂᒃ ᓄᓇᓕᖏᓐᓂ.  

2007-2008,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐃᓱᒪᓕᐅᓚᐅᕐᑐᑦ ᑖᒃᑯᐊ ᐅᑭᐅᕐᑕᕐᑐᒥ ᓱᕈᕐᓇᕐᑐᓕᕆᓂᕐᒧᑦ ᐃᑲᔪᕐᑎᐅᔪᑦ ᐱᓕᕆᐊᕆᔭᖏᑦ 
ᖃᓄᖅ ᐃᓱᒪᒋᔭᐅᒻᒪᖔᑕ ᐃᓄᓐᓄᑦ ᓇᓗᓇᐃᕐᓯᒍᑕᐅᓂᐊᕐᒪᑕ ᐋᖅᑭᒋᐊᕈᑎᒃᓴᓂᒃ ᐱᐅᓂᕐᓴᒧᑦ, ᐊᒻᒪ ᐊᑲᐅᓂᕐᓴᒧᑦ ᐸᕐᓇᐃᒋᐊᖅ, ᐊᒻᒪ 
ᓴᖅᑭᑎᕆᓂᕐᒧᑦ ᐊᑲᐅᖏᓕᐅᕈᑎᒋᔭᖏᓐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᖃᖅᓯᒪᕗᑦ ᑮᓇᐅᔭᕐᑖᕐᑎᑦᓯᕙᑦᑐᓄᑦ ᑕᒪᑐᒧᖓ ᕿᒥᕐᕈᒋᐊᖃᓂᕐᒧᐊᖓᔪᓂᒃ. ᒪᓕᓪᓗᒋᑦ ᖃᐅᔨᔭᐅᓯᒪᔪᑦ 
ᕿᒥᕈᓂᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᒥ ᓂᕆᐅᑉᐳᑦ ᓇᓗᓇᐃᕐᓯᒋᐊᖃᓂᕐᒥᒃ ᑮᓇᐅᔭᖃᖅᑎᑕᐅᔭᕆᐊᖃᓂᖓᓂᒃ ᐊᑲᐅᓂᕐᐸᐅᒋᐊᕐᑐᒃᑯᑦ 
ᐅᑯᓄᖓ ᑐᕌᖓᔪᓂᒃ: ᐸᕐᓇᐃᕙᓪᓕᐊᓂᕐᓴᐅᒋᐊᖃᓂᕐᒧᑦ; ᓄᓇᓕᓐᓂ ᖃᐅᔨᓴᕐᓂᒃᑯᑦ ᐃᓚᐅᓂᕐᓴᐅᒋᐊᖃᓂᖏᓐᓄᑦ; ᐊᒻᒪ 
ᐊᑲᐅᓈᕐᓂᕐᓴᐅᑎᑕᐅᒋᐊᖃᓂᖓᓄᑦ ᖃᐅᔨᓴᕐᓂᐅᑉ ᐋᖅᑭᐅᒪᑎᑕᐅᒋᐊᖃᓂᖏᑕ.

ᖃᐅᔨᓴᕐᓂᖅ ᐊᒻᒪ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᓂᕐᒧᑦ ᐱᓕᕆᐊᖓᔪᑦ

ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᓇᖏᓐᓂᓕᕆᔨᕐᔪᐊᒃᑯᖏᑦ/ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᓂᕐᒧᑦ ᑲᑎᒪᔨᖏᑦ ᐋᖅᑭᒃᑕᐅᓚᐅᕐᑐᑦ 
ᐊᐃᕆᓕ, 2007,ᒥ ᐱᖓᓲᔪᕐᑐᓄᑦ (6) ᑕᖅᑭᓄᑦ ᐹᕐᓇᒃᑕᐅᔪᓂ ᐋᖅᑭᒃᓱᐃᓂᐊᕐᑎᓪᓗᒋᑦ ᐃᓄᓐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ. 
ᑕᐃᒪ ᐃᓚᖏᑦ ᓇᓗᓇᐃᔭᕐᑕᐅᓚᐅᕐᑐᖅ ᑐᕌᖓᔪᑦ ᑐᑭᓯᒋᐊᕐᕕᒃᓴᓂᒃ ᐃᓄᓐᓄᐊᖓᔪᑦ ᑲᑎᕐᓱᐃᒋᐊᖃᓂᕐᒧᑦ, ᑐᑭᓯᒋᐊᕐᕕᒃᓴᖃᕆᐊᖃᓂᖅ 
ᐊᒻᒪ ᖃᐅᔨᓴᓂᓕᕆᓂᖅ. ᐱᓗᐊᕐᑐᒥᒃ, ᑖᒃᑯᐊ ᑎᒥᐅᔪᑦ ᓇᓗᓇᐃᔭᐃᓚᐅᕐᒥᔪᑦ ᖃᐅᔨᓴᕆᐊᖃᓂᕐᒥᒃ ᐱᓕᕆᔾᔪᓯᐅᒐᔭᕐᑐᓂᒃ 
ᑲᑎᕐᓱᐃᕐᑕᐅᓯᒪᔪᓂᒃ ᑕᐅᖅᓰᖃᑎᒌᑦᑐᒃᓴᐅᓂᕐᒧᑦ ᐊᒻᒪ ᑲᒪᑦᓯᐊᕐᓂᕐᓴᐅᒋᐊᖃᓂᖅ ᑐᑭᓯᒋᐊᕐᕕᒃᓴᒃᓕᕆᓂᕐᒥᒃ ᐱᓕᕆᕕᐅᒐᔭᕐᑐᒥᒃ. 
ᑕᐃᒪᑦᑕᐅᖅ ᓇᓗᓇᐃᖅᓯᓚᐅᕐᒥᔪᑦ ᑖᒃᑯᓇᓂ ᐊᑯᓂᐅᖏᑦᑐᒧᑦ ᑐᕌᖓᓂᕐᓴᓂᒃ ᐃᓚᒋᔭᐅᑎᓪᓗᒋᑦ ᑲᑎᕐᓱᐃᒋᐊᖃᓂᕐᒧᑦ/
ᑐᑭᓯᒋᐊᕐᕕᒃᓴᓕᕆᓂᕐᒧᑦ/ᖃᐅᔨᓴᕐᓂᕐᒧᓪᓗ ᑲᑎᒪᒍᑎᖃᕆᐊᖃᓂᖓ ᐃᓱᒪᒃᓴᕐᓯᐅᕈᑎᖃᓂᐊᕐᓗᑎᒃ ᐃᓄᓐᓄᐊᖓᔪᓂᒃ 
ᐋᓐᓂᐊᕐᓇᖏᓐᓂᓕᕆᓂᒃᑯᑦ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᓂᖅ ᐊᒻᒪ ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᖃᕆᐊᖃᓂᖅ. 

ᑲᓇᑕᐅᑉ ᒐᕙᒪᖏᑕ ᐋᓐᓂᐊᕐᓂᓕᕆᓂᓕᕆᔨᒃᑯᖏᒃ ᐸᕐᓇᐃᓯᒪᒋᕗᑦ ᑎᑎᕋᖅᓯᒪᔪᓂᒃ ᐊᑐᐃᓐᓇᕈᖅᑎᑕᐅᓚᐅᕐᑐᓂᒃ ᐃᓄᐃᑦ 
ᒥᒃᓵᓄᑦ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᕐᓯᒪᓪᓗᑎᒃ ᐊᒻᒪ ᐊᖏᓪᓕᒋᐊᕆᐊᕐᑎᑕᐅᓇᓱᐊᕐᓂᖓᑕ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐊᒻᒪ ᓱᕈᕐᓇᖅᑐᓄᑦ ᓴᖅᑭᑉᐸᓪᓕᐊᒍᓐᓇᕐᑐᓄ ᑐᕌᖓᔪᓂᒃ. ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᖃᓄᐃᖏᑦᓯᐊᕋᓱᐊᕐᓂᒧᓪᓗ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑰᔾᔪᐊᒥ ᔭᓄᐊᕆᐅᑎᓪᓗᒍ, ᒥᓂᔅᑕ ᒃᓕᒥᑦ,  Minister Clement ᑐᓴᕐᑎᑦᓯᓚᐅᕐᑐᖅ ᑮᓇᐅᔭᖃᖅᑎᑦᓯᓂᐊᕐᓂᕐᒥᒃ 
ᐃᓱᓕᑦᑕᕐᑐᓄᑦ ᐱᓕᕆᐊᒃᓴᓄᐊᖓᔪᓂᒃ ᕿᒥᕐᕈᒍᑕᐅᓂᐊᕐᓗᑎᒃ ᓄᑖᓂᒃ ᐱᓕᕆᔾᔪᓯᒃᓴᓂᒃ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᖃᓄᐃᖏᑦᓯᐊᕋᓱᐊᕐᓂᕐᒧᓪᓗ ᑐᑭᓯᒋᐊᕐᕕᒃᓴᖏᓐᓂᒃ. ᑎᓴᒪᐃᑦ ᐱᓕᕆᐊᒃᓴᐃᑦ ᓇᓗᓇᐃᔭᕐᑕᐅᓚᐅᕐᑐᑦ, ᐊᒻᒪ ᑲᑎᒪᔾᔪᑕᐅᓛᕐᑐᑦ ᑲᓇᑕᒥ 
ᐃᓄᐃᑦ ᐋᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓄᑦ ᖃᓄᐃᓕᐅᕐᑐᕐᓴᐅᓕᕐᒪᖔᕐᒥᒃ ᕿᒥᕐᕈᓗᑎᒃ.

ᑲᓇᑕᒥ ᓄᓇᖃᖅᑳᖅᓯᒪᔪᑦ ᑲᑎᒪᔨᕐᔪᐊᖏᑦ ᐆᒪᔪᑦ ᓄᖑᓐᓂᐅᔭᕐᑐᒋᔭᐅᔪᑦ ᒥᒃᓵᓄᑦ

2007-2008,ᒥ ᐊᕐᕌᒎᒃ ᒪᕐᕉᓐᓂ ᐃᓂᖏᑦ ᑲᑎᒪᔨᐅᔪᑦ ᑖᒃᑯᓄᖓ ᐃᓱᓕᑦᑐᑦ ᑭᓯᐊᓂ ᒥᔅᑕ ᓚᐅᕆ ᑳᐱᓐᑐᕐ, Mr. Larry Carpenter, 
ᑎᒃᑯᐊᕐᑕᐅᓚᕐᑐᖅ ᐃᓄᐃᑦ ᑲᓇᑕᒥ ᑕᐱᕇᒃᑯᖏᓐᓄᑦ ᑎᓕᔭᐅᓚᐅᕐᑐᖅ ᒥᓂᔅᑕᖓᓄᑦ ᐊᕙᑎᓕᕆᔨᒃᑯᑦ. ᒪᕐᔨ 1, 2008,ᒥ, ᑎᓴᒪᐃᑦ ᓄᑖᑦ 
ᑖᒃᑯᓄᖓ ᑲᑎᒪᔨᐅᔪᒃᓴᐃᑦ ᑎᒃᑯᐊᕐᑕᐅᓚᐅᕐᑐᑦ, ᑭᖑᕝᕕᐅᑎᓪᓗᑎᒃ ᑎᓴᒪᐅᓚᐅᕐᑐᓄᑦ ᑲᑎᒪᔨᓄᑦ, ᑖᓐᓇ ᓚᐅᕆ ᑳᐱᓐᑐᕐ ᐊᒻᒪ ᐱᕗᕐᓕ 
ᔭᐃᑯᑉ, Beverly Jacobs ᒪᕐᕉᓐᓄᑦ ᐊᕌᒎᓐᓄᑦ ᑎᒃᑯᐊᕐᑕᐅᓯᒪᓂᐊᕐᑎᓪᓗᒋᒃ.  

ᐃᓄᐃᑦ ᑕᐱᕇᑦ ᑲᓇᑕᒥ ᖁᕕᐊᓱᒃᐳᑦ ᒥᔅᑕ ᑳᕐᐱᓐᑐᕐ ᖃᐅᔨᒪᓂᕐᒥᒍᑦ ᐱᓕᕆᓗᓂ ᐃᓄᓐᓂᒃ ᑭᒡᒐᕐᑐᕐᑎᐅᓂᐊᕐᒪᑦ ᑲᑎᒪᔨᖏᓐᓂ. 
ᖃᐅᒪᓂᖓ ᐆᒪᔪᑦ ᒥᒃᓵᓄᑦ, ᓄᓇᑖᕐᓯᒪᓂᐅᓪᓗ, ᐃᓕᖅᑯᓯᒃᑯᓪᓗ ᖃᐅᔨᒪᓂᖓ, ᐊᒻᒪ ᐊᐅᓚᑦᓯᖃᑎᒌᒋᐊᖃᓂᕐᒧᑦ ᐊᑑᑎᓕᕐᔪᐊᕌᓗᒻᒪᑦ 
ᐊᐅᓚᑦᓯᒋᐊᖃᖅᑎᓪᓗᒋᑦ ᐆᒪᔪᓄᑦ ᓄᖑᓐᓂᐅᔭᕐᑐᒋᔭᐅᔪᓄᑦ ᐱᖁᔭᕐᒥᒃ (ᒪᓕᒐᖓᓂᒃ), Species at Risk Act (SARA). ᓄᑖᓂᒃ 
ᑲᑎᒪᔨᖃᓕᕐᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐃᒃᐱᒍᓱᑦᓯᐊᕋᔭᕐᒪᑕ ᐃᓄᐃᑦ ᑭᒡᒐᕐᑐᕐᑕᐅᑦᓯᐊᕋᓗᐊᕐᒪᖔᑕ ᑖᒃᑯᓇᓂ ᑲᓇᑕᒥ 
ᑖᒃᑯᓅᓇᑎᒍᑦ ᐆᒪᔪᓄᑦ ᓄᖑᓐᓂᐅᔭᕐᑐᒋᔭᐅᔪᓄᑦ ᐱᖁᔭᑎᒍᑦ ᐊᒻᒪ ᖃᐅᔨᓴᕆᐊᖃᖅᑎᓪᓗᒋᑦ ᓄᓇᖅᑲᖅᑳᖅᓯᒪᔪᑦ ᐃᓱᒫᓗᒍᑎᒋᔭᖏᓐᒃᓂ 
ᐃᓚᐅᑎᑕᐅᖃᑦᑕᕆᐊᖃᓂᕐᒧᑦ  ᐊᒻᒪ ᐃᓱᒪᓕᐅᕆᐊᖃᖅᑎᓪᓗᒋᑦ ᐊᒻᒪ ᐃᓱᒪᓕᐅᕈᑎᖃᕆᐊᖃᖅᑎᓪᓗᒋᑦ ᐱᒻᒪᕆᐅᔪᓂᒃ 
ᓄᖑᓐᓂᐅᔭᕐᑐᒋᔭᐅᔪᑦ ᐆᒪᔪᑦ ᒥᒃᓵᓄᑦ, ᓲᕐᓗ ᑐᑦᑐᐃᑦ ᐊᔾᔨᒌᖏᑦᑐᑦ (Barren Land, Peary Caribou) ᐱᔾᔪᑎᒋᓗᒋᑦ, ᕿᓚᓗᒐᐃᑦ 
ᑑᒑᖃᖏᑦᑐᑦ, ᓇᑦᓰᑦ, ᐊᒻᒪ ᓇᓄᐃᑦ.

ᖃᕆᑕᐅᔭᐅᒃᑯᑦ ᐋᓐᓂᐊᕐᓇᖏᓐᓂᓕᕆᓂᖅ (e-Health)

ᑐᓴᕐᑎᑦᓯᒍᑕᐅᔪᑦ ᑕᐃᔭᐅᓪᓗᑎᒃ, The e-Health Status in Inuit Regions, Environmental Scan, ᖃᕆᑕᐅᔭᒃᑯᑦ ᐋᓐᓂᐊᕐᓂᓕᕆᓂᖅ 
ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂ, ᐊᕙᑎᓕᕆᓂᕐᒥᒃ ᕿᒥᕐᕈᓂᖅ: ᐱᔭᕇᖅᑕᐅᓚᐅᕐᑐᑦ. ᑖᒃᑯᐊ ᑐᓴᕐᑎᑦᓯᒍᑕᐅᔪᑦ ᑎᑎᕋᖅᓯᒪᔪᑦ 
ᓄᓇᓖᑦ ᐊᕕᒃᑐᕐᓯᒪᔪᓂ ᐃᓄᐃᑦ ᓄᓇᖏᓐᓂ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᖅ ᖃᓄᐃᓕᖓᓕᕐᒪᖔᑦ ᐅᓪᓗᒥ. ᐊᒻᒪ ᑖᕝᕘᓇ 
ᐱᓕᕆᒍᓯᐅᔪᑎᒍᑦ ᐋᖅᑭᒃᓯᓯᒪᒻᒥᔪᑦ ᓯᕗᓪᓕᐅᔾᔭᐅᖁᔭᐅᔪᓂᒃ, ᓇᓗᓇᐃᔭᐃᓯᒪᓪᓗᑎᓪᓗ ᐅᓪᓗᒥ ᖃᓄᐃᓕᐅᕐᑐᒃᓴᐅᓂᖏᓐᓂᒃ ᐸᕐᓇᐃᓗᑎᒃ 
ᐃᓄᓐᓄᐊᖓᔪᓂᒃ ᐋᓐᓂᐊᕐᓂᓕᕆᓂᕐᒧᑦ ᖃᕆᑕᐅᔭᒃᑯᑦ (Inuit e-Health) ᐊᒻᒪ ᑲᔪᓯᑦᓯᐊᕐᓯᒪᓕᕐᑐᓂᒃ ᐊᒻᒪ ᐱᕕᒃᓴᒋᐊᓪᓚᐅᒍᓐᓇᕐᑐᓂᒃ 
ᐃᓕᖅᐅᖅᑲᕐᑕᐅᒐᔭᕐᑎᓪᓗᒋᑦ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐸᕐᓇᐃᓂᒃᑯᑦ ᑮᓇᐅᔭᓕᐅᕈᑕᐅᔪᓐᓇᕐᑎᓪᓗᒍ. 

ᑖᒃᑯᐊ ᑐᓴᕐᑎᑦᓯᒍᑕᐅᔪᑦ ᓇᓗᓇᐃᖅᓯᓯᒪᕗᑦ ᖃᐅᔨᓴᕐᑕᐅᓯᒪᓂᖏᑎᒍᑦ ᐱᔾᔪᑕᐅᓗᐊᕐᑐᓂᒃ ᑕᒪᐃᓐᓂ ᐃᓄᐃᑦ ᓄᓇᓕᖏᓐᓂ 
ᐊᕕᒃᑐᕐᓯᒪᔪᓂ. ᑕᒪᓐᓇ ᑐᓴᐅᒪᐅᑎᒍᓐᓇᕆᐊᖃᓂᖅ ᓯᕗᓪᓕᕐᐸᐅᑎᑕᐅᒻᒪᑦ ᐃᓱᒪᒋᔭᐅᓪᓗᓂ, ᓲᕐᓗ ᖃᕆᑕᐅᔭᒃᑯᑦ ᐱᑐᒃᓯᒪᖃᑎᒌᒋᐊᖃᓂᖅ 
ᖃᓄᕐᓗ ᐊᑭᖃᕋᔭᕐᓂᖓ, ᐃᓕᐅᖅᑲᕐᑕᐅᓇᔭᕐᓂᖏᓐᓄᑦ ᐊᒻᒪ ᓱᕋᒃᓯᒪᓕᕐᐸᑕ ᐋᖅᑭᒃᓱᕐᑕᐅᖃᑦᑕᕆᐊᖃᓂᖏᓐᓄᑦ ᐱᔾᔪᑎᖃᖅᑐᓂᒃ. ᑖᒃᑯᐊ 
ᐸᕐᓇᒃᑕᐅᔭᕆᐊᖃᖅᑐᑦ ᐊᑐᐃᓐᓇᕈᖅᑎᑕᐅᒐᓱᐊᕐᑎᓪᓗᒋᑦ ᐱᑐᐃᓐᓇᐅᓂᐊᖏᑦᑐᑦ ᓴᖅᑭᑕᐅᓪᓚᑦᑖᓚᐅᖏᓐᓂᖓᓂ ᑖᓐᓇ ᖃᕆᑕᐅᔭᒃᑯᑦ 
ᐋᓐᓂᐊᕐᓂᓕᕆᔪᓐᓇᕐᓯᓂᖅ. 

ᐊᒻᒪ ᓇᓗᓇᐃᔭᐃᓚᐅᕐᑐᑦ ᐃᖅᑲᓇᐃᔭᕐᑎᖃᕆᐊᖃᓂᕐᒥᒃ ᐱᓇᓱᐊᕋᔭᕐᑐᓂᒃ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒥᒃ, ᐊᒻᒪ 
ᑲᔪᓯᖏᓐᓇᕈᓐᓇᕆᐊᖃᓂᖓ ᐊᑐᕐᑕᐅᓕᕈᓂ. ᑲᓇᑕᐅᑉ ᐊᕕᒃᑐᕐᓯᒪᓂᖓᒍᑦ ᐊᒻᒪ ᐅᑭᐅᕐᑕᕐᑐᒥ ᐱᔾᔪᑕᐅᔪᑦ ᑲᑎᑕᐅᒋᐊᖃᓂᖏᑦ 
ᐱᒻᒪᕆᐅᒻᒪᑕ ᐋᖅᑭᒃᓱᐃᓕᕐᐸᑕ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᔾᔪᓯᐅᒐᔭᕐᑐᒃᑯᑦ; ᐊᒻᒪ ᐋᖅᑭᒃᓱᐃᒋᐊᖃᒪᑕ ᐃᓄᓐᓄᐊᖓᓂᕐᓴᓂᒃ 
ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ. ᑕᒪᕐᒥᒃ ᐃᓄᐃᑦ ᓄᓇᓕᖏᓐᓂ ᐊᕕᒃᑐᕐᓯᒪᔪᓂᒃ ᑲᒪᕗᑦ ᖃᕆᑕᐅᔭᒃᑯᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᐊᒃᓴᓂᒃ ᓄᓇᕕᒻᒥ, ᐋᖅᑭᒃᓯᓯᒪᓕᕇᕐᒪᑕᓕ ᖃᕆᑕᐅᔭᒃᑯᑦ ᐋᓐᓂᐊᕐᓇᖏᓐᓂᓕᕆᓂᕐᒥᒃ ᐊᕐᕌᒍᑦ 
ᐱᖓᓲᔪᕐᑐᑦ (6) ᐊᓂᒍᖅᓯᒪᓕᕐᑐᑦ ᐊᒻᒪ ᐊᑐᓕᕐᑕᐅᑎᑕᐅᓂᐅᔭᓕᕐᑐᑦ ᐋᖅᑭᒃᓱᕐᓯᒪᔭᖏᑦ. 

ᓇᑦᓯᓕᕆᓂᖅ ᐊᒻᒪ ᓇᓄᓕᕆᓂᖅ

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᒻᒪᕆᖃᑦᑕᕐᓯᒪᕗᑦ ᐃᓄᐃᑦ ᐆᒪᔪᕐᓯᐅᕈᓐᓇᕐᓂᕐᒧᑦ ᐱᔪᓐᓇᐅᑎᖏᓐᓂᒃ ᓇᑦᓯᓯᐅᕈᓐᓇᕐᓂᕐᒧᑦ, ᐊᒻᒪ 
ᓇᓐᓂᐊᕈᓐᓇᕐᓂᕐᒧᑦ ᐱᔾᔪᑎᒋᓪᓗᒋᑦ. 2007-2008,ᒥ ᐅᖃᐅᓯᕆᔭᐅᖃᑦᑕᕐᓯᒪᕕᔾᔪᐊᕐᒪᑕ ᑖᒃᑯᐊ ᐆᒪᔪᐃᑦ, ᐅᖃᐅᓯᕆᔭᐅᖏᓐᖔᕐᓱᑎᒃ 
ᐃᓄᓐᓄᑦ ᐊᓐᓇᐅᒪᒍᑕᐅᕙᓐᓂᖏᑦ ᑕᐃᒪᖓᑦ ᑐᓴᕋᒃᓴᑎᒍᑦ. 

ᐊᕐᕌᓂᐅᓚᐅᕐᑐᖅ ᐃᓄᐃᑦ ᓯᕗᓕᐅᕐᑎᖏᑦ ᓵᖓᑦᓯᖃᑦᑕᕐᓯᒪᔪᑦ ᑲᓇᑕᐅᑉ ᐊᑭᐊᓂ ᑲᑎᒪᔨᐅᔪᓂᒃ (European Union) ᐊᑭᕋᖅᑐᕐᓱᑎᒃ 
ᑲᓇᑕᒥ ᓇᑦᓯᔭᓂᒃ ᓴᓇᓯᒪᔪᓂᒃ ᓂᐅᕕᐊᒃᓴᖃᖅᑎᑦᓯᑕᐃᓕᑎᓪᓗᒋᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᑎᑕᐅᓚᐅᖏᒃᑲᓗᐊᕐᑎᓪᓗᒋᑦ 
2008,ᒥ ᑲᓇᑕᐅᑉ ᐊᑭᐊᓄᐊᕐᑐᓄᑦ ᓵᖓᑦᓯᒋᐊᕐᑐᕐᓱᑎᒃ ᑲᑎᒪᔨᕐᔪᐊᖏᓐᓂᒃ ᓄᖅᑲᕐᑎᑦᓯᓇᓱᐊᕐᓯᒪᔪᓂᒃ ᓂᐅᕕᐊᒃᓴᓕᐅᕐᓂᕐᒥᒃ ᓇᑦᓯᔭᓂᒃ, 
ᑭᓯᐊᓂ ᓵᖓᑦᓯᒍᑎᒋᖃᑦᑕᕐᓯᒪᔭᕗᑦ, ᐊᒻᒪ ᖃᐅᔨᒪᔪᒍᑦ ᐃᓄᐃᑦ ᑭᒡᒐᕐᑐᕐᑕᐅᓂᖃᑦᓯᐊᓚᐅᕐᑐᑦ ᓄᓇᕗᒻᒥ ᓯᕗᓕᐅᕐᑎᐊᓄᑦ ᐹᓪ ᐅᑲᓕᕐᒧᑦ, 
ᒪᓕᒃᑎᖃᓚᐅᕐᒪᓪᓗ ᑲᓇᑕᒥ ᑭᒡᒐᕐᑐᕐᑎᒻᒪᕆᐅᑎᑕᐅᔪᒥᒃ ᐃᒪᕐᒥᐅᑕᓕᕆᓂᕐᒧᑦ, ᓗᔪᓚ ᓱᕕᓚᓐᒧᑦ, Loyola Sullivan.

ᐱᒋᐊᕐᑎᓪᓗᒋ 2007, ᐃᓄᐃᑦ ᑕᐱᕇᑦ ᑲᓇᑕᒥ ᓴᖅᑭᑎᑦᓯᓚᐅᕐᓯᒪᔪᑦ ᑐᓴᒐᒃᓴᑎᒍᑦ ᑲᓇᑕᐅᑉ ᒐᕙᒪᒃᑯᖏᑦ ᓱᒋᐊᓪᓚᐅᑎᖃᖁᓪᓗᒋᑦ 
ᑲᓇᑕᐅᑉ ᐊᑭᐊᓂ ᓄᖅᑲᕐᑎᑦᓯᒐᓱᐊᕐᓱᑎᒃ ᓇᑦᓯᔭᕐᓂᒃ ᓂᐅᕕᐊᒃᓴᓕᐅᕐᐸᓐᓂᐊᓂᒃ ᐊᖏᕈᑎᖃᖅᓯᒪᒻᒪᑕ, ᐱᓗᐊᕐᑐᑎᒥᒃ ᐱᓪᔨᒻ, Belgium 
ᐊᒻᒪ ᓂᑐᕐᓚᓐᓂᔅ, The Netherlands. ᑲᓇᑕᒥ ᑭᐅᓚᐅᕐᓯᒪᔪᑦ ᔪᓚᐃ, 2007,ᒥ ᓇᓗᓇᐃᕐᓯᓪᓗᑎᒃ ᓵᖓᓛᕐᑐᒃᓴᐅᒋᐊᖅ ᓲᕐᓗ 
ᓯᓚᕐᔪᐊᒥ ᑕᐅᖅᓰᖃᑦᑕᐅᑎᓕᕆᓂᕐᒧᑦ ᑲᑐᔾᔨᖃᑎᒌᕐᔪᐊᓄᑦ, World Trade Organization (WTO). ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᖁᔭᓕᒻᒪᕆᓚᐅᕐᑐᑦ ᑕᒪᑐᒥᖓ ᓴᓐᖏᔪᒃᑯᑦ ᑲᒪᒋᐊᓕᓚᐅᕐᓂᖏᓐᓂᒃ. ᑲᓇᑕᐅᒥᐅᑦ ᓵᖓᑦᓯᒋᐊᓕᓚᐅᕐᑐᑦ ᓯᓚᕐᔪᐊᒥ 
ᑕᐅᖅᓰᖃᑦᑕᐅᑎᓂᕐᒧᑦ ᑲᑎᒪᔨᕐᔪᐊᓂᒃ ᓯᑎᐱᕆ 2007,ᒥ.

ᐆᒪᔪᓂᒃ ᓯᕐᓈᕐᑎᑦ ᑎᒥᖁᑎᖏᑦ, ᑮᓇᐅᔭᖃᖅᑎᑕᐅᕐᔪᐊᕐᐸᑦᑐᑦ ᓄᖅᑲᕐᑎᑦᓯᓇᓱᐊᕐᓂᖏᓐᓄᑦ, ᓱᓕ ᐅᓪᓗᒥ ᓄᖅᑲᕐᑎᑦᓯᓇᓱᐊᕐᒪᑕ 
ᐊᐅᓚᑕᐅᓂᖃᕋᑎᒃ ᐳᕋᓱᓪᒥ, Brussels ᑖᒃᑯᐊ ᑲᓇᑕᐅᑉ ᐊᑭᐊᓂ ᑲᑎᒪᔨᐅᔪᑦ ᒪᓕᒐᒃᑯᑦ ᐊᐅᓚᑕᐅᖁᓪᓗᒋᑦ ᓄᖅᑲᕐᑎᑦᓯᓇᓱᐊᕐᐸᑦᑐᑦ 
ᑲᓇᑕᒥ ᓇᑦᓯᔭᕐᓂᒃ ᓂᐅᕕᐊᒃᓴᓕᐅᕐᐸᑦᑐᓂᒃ. ᐃᓄᐃᑦ ᑕᒪᑐᒥᖓ ᐱᔾᔪᑎᖃᖅᓱᑎᒃ ᓲᖑᔪᒃᑯᑦ ᐊᕐᓱᕈᕈᑎᖃᖅᓯᒪᒻᒪᑕ ᓲᕐᓗ 
ᓄᖅᑲᕐᑎᑦᓯᓇᓱᐊᕐᓂᕐᒥᒃ, ᐅᖃᐅᑎᔭᐅᖃᑦᑕᕐᓯᒪᒐᓗᐊᕋᒥᒃ ᐃᓄᐃᑦ ᓂᐅᕕᐊᕐᓴᓕᐅᕐᐸᓐᓂᖏᑕ ᓇᑦᓯᔭᕐᓂᒃ ᓄᖅᑲᕐᑎᑕᐅᓂᐅᔭᕐᓂᖓᓂᒃ, ᐊᒻᒪ 
1980 ᐊᖏᕐᑕᐅᓯᒪᓪᓚᕆᓚᐅᕋᓗᐊᕐᒥᑎᓪᓗᒋᑦ ᑕᒪᑐᒧᖓ ᑐᕌᖓᔪᓂᒃ ᐊᒻᒪ ᓂᐅᕕᐊᒃᓴᓕᐅᖁᔨᖏᑦᑐᓂᒃ, ᐃᓄᐃᑦ ᐱᖃᓯᐅᑎᓪᓗᒋᑦ.

ᑕᐃᒫᑦᓴᐃᓐᓇᑲᓴᒃ, ᐊᒥᐊᓕᒃᑲᑦ ᓄᓇᖓᓂ, ᐊᕙᑎᓕᕆᔨᐅᔪᑦ ᓵᖓᑦᓯᓯᒪᒻᒥᔪᑦ ᐊᒥᐊᓕᒃᑲᒥ ᐃᖃᓗᓕᕆᓂᕐᒧᑦ ᐆᒪᔪᓕᕆᓂᕐᒧᓪᓗ 
ᑲᑎᒪᔨᕐᔪᐊᓂᒃ (United States Fish and Wildlife Service (USFWS)) ᓇᓄᐃᑦ “ᓄᖑᓐᓂᐅᔭᕐᑐᕆᔭᐅᓂᕋᕈᒪᓪᓗᒋᑦ” ᒪᓕᓪᓗᒋᑦ 
ᐊᒥᐊᓕᒃᑲᑦ ᓄᓇᖓᓂ ᐆᒪᔪᓄᑦ ᓄᖑᓐᓂᐅᔭᕐᑐᒋᔭᐅᔪᓄᑦ ᐱᖁᔭᕐᔪᐊᒥᒃ (US Endangered Species Act). ᓱᓕ, ᐃᓄᐃᑦ ᑲᑐᑎᓪᓗᑎᒃ 
ᐸᕐᓇᒃᓯᒪᔪᑦ ᑕᒪᑐᓂᒥᖓ ᐊᑭᕋᖅᑐᕐᓂᒥᓂᒃ, ᖃᐅᔨᒪᓇᕇᕐᒪᑦ ᓇᓄᐃᑦ ᐊᐅᓚᑕᐅᒐᓱᐊᓕᕐᒥᒻᒪᑕ ᐊᒥᐊᓕᑲᑦ ᓄᓇᖓᓂ ᐊᕙᑎᓕᕆᓂᕐᒧᑦ 
ᑎᒥᐅᔪᓄᑦ ᐊᒥᐊᓕᑲᒥᐅᑦ ᓴᓐᖏᓂᕐᓴᒥᒃ ᓴᖅᑭᑦᓯᖁᒧᑦ ᓱᒋᐊᕈᑎᒃᓴᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ ᒥᒃᓵᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᐸᑦᑐᑦ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ (ᑲᓇᑕ) ᐸᕐᓇᐃᓪᓗᑎᒃ 
ᖃᓄᐃᓕᖓᓂᐊᕐᓂᕐᒥᓂᒃ ᑲᑐᑎᓗᑎᒃ, ᑐᓴᒐᒃᓴᓕᐅᕐᑎᓪᓗᒋᓪᓗ, ᐊᒻᒪ ᑎᑎᕋᕆᐊᖃᑐᐊᕐᒪᑕ ᐊᒥᐊᓕᒃᑲᑦ ᓄᓇᖓᓂ ᒪᓕᒐᓕᐅᕐᑎᑦ 

ᑲᑎᒪᔨᖏᓐᓄᑦ ᐊᕙᑎᓕᕆᓂᕐᒧᑦ ᐊᒻᒪ ᒐᕙᒪᒃᑯᑦ ᐱᓇᓱᐊᕐᑕᖏᓐᓄᑦ (US Senate Committee on Environment and Public 
Works), ᐊᒻᒪ ᑲᑎᒪᑎᑦᓯᖃᑦᑕᒍᑎᒋᓚᐅᕐᑕᖓ. ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᑲᑎᒪᔨᕐᐊᑦ (ᑲᓇᑕ) ᑎᑎᕋᖅᓯᒪᔭᒥᓂᒃ 
ᐊᐅᓪᓚᕐᑎᑦᓯᓚᐅᕐᓯᒪᔪᑦ ᑖᒃᑯᓄᖓ ᑲᑎᒪᔨᕈᓯᕐᓄᑦ ᕕᕗᐊᕆ, 2008,ᒥ.  

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᓐ ᑐᓴᒐᒃᓴᑎᒎᖃᑦᑕᕐᓯᒪᓕᕐᑐᖅ ᐊᒥᓱᐊᕐᑎᕐᓱᓂ ᐊᐱᖅᓱᕐᑕᐅᓪᓗᓂ ᑕᒪᓐᓇ 
ᓇᓄᓕᕆᓂᖅ ᐱᔾᔪᑎᒋᓪᓗᒍ ᑲᓇᑕᒥ, ᐊᒻᒪ ᐊᒥᐊᓕᒃᑲᑦ ᓄᓇᖓᓂ ᑐᓴᒐᒃᓴᓕᐅᕐᑎᑎᒍᑦ. ᐊᒻᒪ ᑲᑎᒪᖃᑎᖃᖅᓯᒪᔪᑦ ᑲᓇᑕᒥ ᒥᓂᔅᑕᖓᓂᒃ 
ᐊᕙᑎᓕᕆᓂᕐᒧᑦ, ᔮᓐ ᐱᐅᑦᒥᒃ, John Baird, ᐊᒻᒪ ᑲᑎᒪᖃᑕᐅᖃᑦᑕᓚᐅᕐᑐᖅ ᒥᓂᔅᑕ ᐱᖁᑦ ᐊᒻᒪ ᐊᒥᐊᓕᒃᑲᒥ ᐊᖓᔪᖅᑳᖑᔫᑎᑦ 
ᑲᑎᒪᑎᓪᓗᒋᑦ ᑕᒪᓐᓇ ᐱᔾᔪᑎᒋᓪᓗᒍ. 

ᒪᐃ 14, 2008,ᒥ ᐊᒥᐊᓕᒃᑲᑦ ᓄᓇᐊᓂ ᑐᓴᕐᑎᑦᓯᓚᐅᕐᓯᒪᕗᑦ ᓇᓄᐃᑦ “ᓄᖑᓐᓂᐅᔭᕐᓂᕋᖅᑕᐅᓪᓗᑎᒃ” ᒪᓕᓪᓗᒋᑦ ᐊᒥᐊᓕᒃᑲᒥ ᐆᒪᔪᑦ 
ᓄᖑᓐᓂᐅᔭᕐᑐᒋᔭᐅᓂᖏᓐᓄᑦ ᐱᖁᔭᖅ. ᐃᓄᐃᑦ ᑕᐱᕇᑦ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᑦ ᐊᑲᐅᒃᓴᓚᐅᖏᓚᑦ ᑖᑦᓱᒥᖓ 
ᑲᔪᓯᒋᐊᕈᑕᐅᔪᒥᒃ.  

ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓇᓱᐊᕐᕕᖓᓂ ᐃᖅᑲᓇᐃᔭᕐᑎ  
ᐊᖓᔪᖅᑳᖅ: ᐆᓇᓕ ᕌᓐᑐᓪᓗ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒪᓕᒐᓕᐅᕐᓂᕐᒧᑦ ᐋᖅᑭᐅᒪᑎᑦᓯᔨ: ᐃᓕᓴᐱ ᕗᐊᕐᑦ 
ᐊᕙᑎᓕᕆᓂᕐᒧᑦ ᒪᓕᒐᒃᓴᒥᒃ ᐋᖅᑭᐅᒪᑎᑦᓯᔨ: ᔮᓐ ᓯᓱ 
ᒪᓕᒐᓕᕆᔨᒻᒪᕆ/ᖃᐅᔨᓴᕐᑎᐅᔪᓪᓗ (ᓱᖅᑯᐃᔭᐃᔩᑦ): ᑲᑐᕆᓐ ᑖᓚᔅ, ᐃᓴᐱᐊᓪ ᓵᒻᐸᐃᓐ-ᓯᐅᓪᔅ, ᐃᐅᕆᒃ ᓗᐊᕆᖏ, ᓲᐊ ᑮᓐ 
ᐋᖅᑭᐅᒪᑎᑦᓯᔨᒻᒪᕇᑦ; ᑯᐃᓐ ᑐᕆᓪᕙᓪᐱ, ᑎᕇᓯ ᐳᕋᐅᓐ 
ᐱᓕᕆᐊᖑᔪᓂᒃ ᐋᖅᑭᐅᒪᑎᑦᓯᔨᐅᔪᑦ: ᓯᓪᒪ ᕗᐊᕐᑦ, ᓗᐃ ᐅᑲᓕᖅ, ᔨᒻ ᓯᓐᑰᑕ 
ᐱᑐᐃᓐᓇᐅᖏᑦᑐᓕᕆᓂᕐᒧᑦ ᐃᑲᔪᕐᑎ- ᐋᓐᓂᐊᕐᓇᖏᓐᓂᓕᕆᓂᕐᒧᑦ: ᔨᐊᓂᕗᕐ ᕗᐊᕐᓯᔅ 
ᐱᓕᕆᐊᒃᓴᓄᑦ ᐃᑲᔪᕐᑎ- ᐃᓄᐃᑦ ᒥᒃᓵᓄᑦ ᑐᑭᓯᒋᐊᕐᕕᒃᓴᓕᕆᓂᕐᒧᑦ: ᐃᑐᕐ ᑕᐃᑦ  
ᐅᑭᐅᖅᑕᖅᑐᒥ ᑐᓴᐅᒪᖃᑎᒌᑦᑐᑦᓄᑦ, ᐋᖅᑭᐅᒪᑎᑦᓯᔨ: ᒥᒑᓐ ᒪᑭᓇᓐ 
ᐊᓪᓚᕕᓕᕆᓂᕐᒧᑦ ᐃᑲᔪᕐᑎ: ᓕᐊᓇ ᔅᑏᓐ



ᐃᓄᐃᑦ ᑕᐱᕇᐃᑦ ᑲᓇᑕᒥ

17

Inuit Tapiriit Kanatami

www.itk.ca

ᐃᓅᓯᓕᕆᓂᖅ/ᑮᓇᐅᔭᓕᐅᕋᓱᐊᕐᓂᓕᕆᓂᖅ

2007-2008,ᒥ ᐃᓱᒪᒋᔭᐅᓯᒪᔪᑦ ᑲᔪᓯᑦᓯᐊᕐᓯᒪᔪᒻᒪᕆᐊᓘᔪᕆᓪᓗᒍ ᐊᐅᓚᑕᐅᓂᖓ ᒪᒃᑯᑦᑐᓄᑦ, ᑲᔪᓯᑦᓯᐊᕐᑐᓄᑦ, ᓴᓐᖏᔪᓄᓪᓗ, ᐊᐅᓚᑦᓯᔨᖃᕐᓱᑎᒃ 
ᑉᓕᓐᑕ ᕗᐃᑉᒥᒃ. ᐃᖅᑲᓇᐃᔭᕐᑎᒋᔭᕗᑦ ᐅᓄᕐᓯᒋᐊᕐᓯᒪᔪᑦ ᑎᓴᒪᐅᕙᓚᐅᕐᓱᑎᒃ ᓯᑕᒪᐅᔪᕐᑐᓄᑦ ᕿᓚᒥᐊᐱᒃ. ᐊᕐᕌᒍᑦ ᐊᓂᒍᕐᑎᓪᓗᒍ ᐱᓇᓱᐊᕐᕕᖓᓂ 
ᐸᕐᓇᐃᓯᒪᔪᑦ, ᐊᕐᕌᒍᓄᑦ ᑕᓪᓕᒪᓄᑦ ᑐᕌᖓᔪᓂᒃ ᐋᖅᑭᒃᓱᐃᓯᒪᓪᓗᑎᒃ, ᑐᓐᖓᕕᒋᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᑐᕌᒐᕆᕙᓪᓕᐊᒍᒪᔭᖏᖏᑦ. 

ᐃᓪᓗᓕᕆᓂᖅ 

ᐅᒃᑐᐱᕆ 2007,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᓵᖓᑦᓯᓚᐅᕐᑐᑦ ᓯᓚᕐᔪᐊᒥ ᐱᔪᓐᓇᐅᑎᓕᕆᓂᕐᒧᑦ ᑲᑎᒪᔨᕐᔪᐊᓂᒃ ᐃᓪᓗᓕᕆᓂᕐᒧᑦ, ᒥᓘᓐ 
ᑯᑕᕆᒥᒃ, Miloon Kothari,ᒥᒃ. ᑖᓐᓇ Kothari ᐳᓛᓚᐅᕐᑐᖅ ᑲᓇᑕᒥ ᕿᒥᕐᕈᒍᒪᓪᓗᓂ ᐱᔪᓐᓇᐅᑎᒋᔭᐅᔪᓂᒃ ᐃᓪᓗᖃᑦᓯᐊᕐᓂᕐᒧᑦ, 
ᐃᒃᐱᒋᔭᖃᓗᓂ ᐊᖏᕐᕋᖃᖏᑦᑐᓂᒃ ᑲᓇᑕᒥ, ᐊᕐᓇᓂᒃ, ᐊᒻᒪ ᓄᓇᖃᖅᑳᖅᓯᒪᔪᓂᒃ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᕕᒃᓴᖃᓂᕐᒥᒍᑦ ᓇᓗᓇᐃᕐᓯᓚᐅᕐᑐᑦ ᐃᓄᐃᑦ ᐃᓪᓗᑭᒃᓴᕐᓂᖏᑕ ᒥᒃᓵᓄᑦ ᑲᓇᑕᒥ ᐊᒻᒪ 
ᐊᑲᐅᖏᓕᐅᑕᐅᕙᓪᓕᐊᕙᑦᑐᓂᒃ ᐃᓪᓗᑭᒃᓴᕐᓂᖅ ᐱᔾᔪᒋᓪᓗᒍ, ᓲᕐᓗ ᖃᓂᓴᓇᕐᑐᓂᒃ, ᐊᑦᑕᓇᕐᑕᓂᓪᓗ “ᐃᓪᓘᑉ ᐃᓗᐊᓂ” 
ᖃᓂᒪᓇᕐᓂᕋᖅᑕᐅᔪᓂᒃ, ᐊᒻᒪ ᐃᓅᓯᓕᕆᓂᒃᑯᑦ ᐊᑲᐅᖏᓕᐅᑕᐅᕙᓪᓕᐊᑐᑎᐃᓐᓇᕐᓂᖓᓂᒃ ᐃᓪᓗᑭᒃᓴᕐᓂᐅᑉ.

ᐃᓄᐃᑦ ᓄᓈᓂ ᐆᑦᑑᑎᑦᓯᐊᕙᐃᑦ ᐊᑐᕐᑕᐅᓚᐅᕐᑐᑦ ᑕᑯᑎᑦᓯᓇᓱᐊᕐᓂᒃᑯᑦ ᐃᓪᓗᑭᒃᓴᕐᓂᕐᒥᒃ, ᖃᓄᕐᓗ ᐃᓪᓗᕐᓗᓐᓂᖏᓐᓂᒃ, ᐊᒻᒪ 
ᐱᐅᖏᓗᐊᕆᔭᐅᒐᔭᕐᑐᓂᓪᓕ ᑲᓇᑕᓕᒫᒥ ᐊᑐᕋᒃᓴᐅᖏᒋᐊᖅ. ᐃᓄᐃᑦ ᑕᐱᕇᑦ ᑲᓇᑕᒥ ᓂᐱᖃᓗᐊᕈᑎᖃᓚᐅᕐᓂᖓ ᓱᒋᐊᕈᔾᔨᓪᓗᑎᒃ 
ᐃᓄᐃᑦ ᐃᓪᓗᖃᑦᓯᐊᖏᓐᓂᐊᓄᑦ ᐊᒻᒪ ᐅᖃᖃᑎᒌᒋᐊᖃᒻᒪᕆᓐᓂᐊᓄᑦ ᐃᓄᐃᑦ, ᑲᓇᑕᐅᑉ ᒐᕙᒪᒃᑯᖏᑕ, ᐊᒻᒪ ᐅᑭᐅᕐᑕᕐᑐᒥ ᒐᕙᒪᐃᑦ 
ᐊᒻᒪ ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ. ᓂᐅᕐᕈᓯᒪᓚᐅᕐᑎᓪᓗᒍ ᑲᓇᑕᒧᑦ ᑭᒡᒐᕐᑐᕐᑎᐅᔪᖅ, ᓴᖅᑭᑎᕆᓚᐅᕐᑐᑦ ᐊᑐᓕᕐᑕᐅᖁᔭᐅᔪᓂᒃ ᓯᕗᓪᓕᕐᐹᒥ, 
ᐱᓗᐊᕐᑐᒥᖃᐃ ᑐᒃᕋᓚᐅᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐋᖅᑭᒃᓱᐃᕙᓪᓕᐊᖁᓪᓗᒋᑦ ᐱᓕᕆᔾᔪᓯᒃᓴᓂᒃ ᐊᑐᕐᑕᐅᒐᔭᕐᑐᓂᒃ “ᑲᓇᑕᒥ 
ᐃᓪᓗᖃᑦᓯᐊᖏᓐᓂᕐᒥᒃ”, ᐃᒃᐱᒋᓗᐊᕐᓗᒋᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ.

ᑲᓇᑕᒥ ᓘᑦᑖᑦ ᑲᑐᔾᔨᖃᑎᒌᖏᑕ ᑐᓴᒐᒃᓴᓕᐅᕆᕙᑦᑕᖏᑦ (Canadian Medical Association Journal) ᓴᖅᑭᑕᐅᓚᐅᕐᑐᑦ 
ᔪᓚᐃ 2007,ᒥ ᑕᐃᔭᐅᓪᓗᑎᒃ ᐃᓪᓘᑉ ᐃᓗᐊᓂ (Indoor) ᐊᓂᕐᓂᖃᕐᓇᕐᑑᑉ ᐊᑦᑕᓇᕐᓂᐊᑕ ᐳᕙᓐᓄᑦ ᖃᓂᒪᓇᕐᑖᕈᓐᓇᐅᑎᐊᑕ 
ᒥᒃᓵᓄᑦ ᑲᓇᑕᒥ ᐃᓄᓐᓄᑦ ᒪᒃᑯᑦᑐᓄᑦ, ᐊᒻᒪ ᐃᒃᐱᒋᔭᐅᒻᒪᕆᓚᐅᕐᑐᖅ ᑐᓴᒐᒃᓴᓕᐅᕐᑎᓄᑦ. ᑕᒪᓐᓇᐅᓚᐅᕐᑎᓪᓗᒍ ᐃᓄᐃᑦ 
ᑕᐱᕇᒃᑯᑦ ᑲᓇᑕᒥ ᓱᕈᓯᓄᑦ ᓘᑦᑖᑦ ᑲᑐᔾᔨᖃᑎᒌᖏᓐᓂᒃ (Canadian Paediatric Society (CPS) ᑲᑎᒪᖃᑎᖃᓚᐅᕐᑐᑦ ᐊᒻᒪ 
ᓱᖅᑯᐅᔨᐃᔨᒻᒪᕆᒻᒥᒃ (ᖃᐅᔨᓴᕐᑎᒥᒃ) ᓗᑦᑖᒥᒃ ᑖᒪᔅ ᑯᕙᓯ, Dr Thomas Kovesi MD. ᓘᑦᑖᖅ ᑯᕕᓯ, Dr. Kovesi ᐳᕙᓕᕆᔨᒻᒪᕆᐅᒻᒪᑦ 
ᐱᓇᓱᐊᕐᓱᓂ ᐋᓐᑎᐊᕆᐅᒥ ᓱᕈᓯᕐᓄᑦ ᐋᓐᓂᐊᕕᒻᒥ, Children’s Hospital of Eastern Ontario (CHEO) ᕿᑭᕐᑖᓗᒻᒥ ᓱᕈᓰᑦ 
ᑲᒪᒋᔭᐅᕕᒋᓯᒪᓕᕐᑕᖓᓄᑦ ᑕᐃᒪᖓᓂᑦ 1980,ᓂᑦ.

ᑕᒪᕐᒥᒃ ᑎᒥᐅᔪᑦ, ᐊᒻᒪ ᐱᓕᕆᐊᖑᔪᖅ ᑕᐃᔭᐅᓪᓗᓂ  Many Hands One Dream Initiative ᐱᓕᕆᖃᑕᐅᒻᒪᑕ ᓱᕈᓯᕐᓄᑦ 
ᐋᓐᓂᐊᕕᒻᒧᑦ, ᑕᒪᕐᒥᒃ ᐃᒃᐱᒍᓱᒃᑲᒥᒃ ᐱᓇᓱᐊᖃᑎᒌᑦᑐᒃᓴᐅᒋᐊᖅ ᐃᑲᔪᕈᑎᒃᓴᑎᒍᑦ. ᐱᓇᓱᐊᖃᑎᖃᖃᑦᑕᕐᓯᒪᔪᒍᑦ ᑕᒪᒃᑯᓂᖓ 
ᐋᖅᑭᒃᓱᐃᓪᓗᑕ ᐅᖃᐅᐅᓯᒃᓴᓂᒃ ᓴᖅᑭᑕᐅᒐᔭᕐᑐᓂᒃ CPS ᐅᖃᓕᒫᒐᒃᓴᓕᐊᕆᕙᑦᑕᖏᑎᒍᑦ ᓱᕈᓯᓕᕆᓂᕐᒧᑦ ᐊᒻᒪ ᓱᕈᓰᑦ 
ᖃᓄᐃᖏᑦᓯᐊᕆᐊᖃᓂᖏᑕ ᒥᒃᓵᓄᑦ. ᑖᒃᑯᐊ ᐅᖃᐅᓯᖏᑦ ᐱᔾᔪᑎᖃᓛᕐᑐᑦ ᐊᓂᕐᓂᖃᕐᓇᕐᑑᑉ ᓴᓗᒪᒋᐊᖃᓂᖓᓂᒃ ᐊᒻᒪ 
ᐃᓪᓗᖃᑦᓯᐊᖏᓐᓂᒃᑯᑦ ᐊᑦᑕᕐᓇᕐᓂᖓᓂᒃ ᑎᒥᒧᑦ ᐱᓗᐊᕐᑐᒥᒃ ᐳᕙᓪᓗᒍᑕᐅᔪᓐᓇᕐᓂᐊᓂᒃ ᐊᔾᔨᒌᖏᑦᑐᓂᒃ (Respiratory syncytial virus 
(RSV), pneumonia and Tuberculosis) ᐅᑯᐊ ᐱᖃᓯᐅᑎᓪᓗᒋᑦ: 

ᐳᕙᒃᑯᑦ ᖃᓂᒪᑖᕐᓂᖅ (ᕿᑭᕐᑖᓗᒻᒥ 40,ᕕᑦᓱᒍ ᐅᓄᕐᑎᒋᓂᕐᓴᐅᒻᒪᑕ ᐋᑐᕗᐊᒥᐅᓂᑦ) ��

ᓱᕈᓰᑦ ᐳᕙᒃᑯᑦ ᖃᓂᒪᑖᖃᑦᑕᕐᓂᖏᑦ ᐊᒻᒪ ᐊᑯᓂᐅᔾᔪᑕᐅᓂᐊᕐᑐᓂᒃ ᐳᕙᒃᑯᑦ ᖃᓂᒪᑖᕐᐸᓐᓂᖅ��

	ᐃᓪᓘᑉ ᐃᓗᐊᓂ ᐊᓂᕐᓂᖃᕐᓇᕐᓂᖏᑦ ᐃᓪᓗᐃᑦ ᐊᑲᐅᖏᒻᒪᑕ ᐊᒻᒪ ᖃᓂᒪᑖᕐᓴᕋᐃᓐᓂᕐᓴᐅᒍᑕᐅᕙᑦᑐᖅ��

ᑭᐅᔾᔪᑎᒃᓴᕐᓯᐅᕐᓗᑎᒃ ᐃᓪᓗᓕᐅᒃᑲᓐᓂᕐᑐᒃᓴᐅᓂᕐᒧᑦ ᐊᒻᒪ ᐃᓪᓘᑉ ᐃᓗᐊᓂ ᐊᓂᕐᓂᖃᕐᓇᕐᑐᓕᕆᓂᕐᒧᑦ ᐋᖅᑭᒋᐊᕈᑎᒃᓴᓂᒃ ᐊᒻᒪ ᐅᓪᓗᒥ ��
ᐃᓪᓗᑭᒃᓴᕐᓂᕐᒧᐊᖓᔪᓂᒃ 

2010,ᒥ ᕚᓐᑯᕙᒥ ᐅᑭᐅᒃᑯᑦ ᐱᓐᖑᐊᕕᒡᔪᐊᕐᓂᖅ (ᕿᑎᓐᓂᖅ)

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓯᒪᓕᕐᑐᑦ ᕚᓐᑯᕙᒥ ᐸᕐᓇᐃᓂᕐᒧᑦ ᑲᑎᒪᔨᐅᔪᓂᒃ ᐊᕐᕌᒍᒥ 2010,ᒥ ᐱᓐᖑᐊᕕᒡᔪᐊᕐᑐᒃᓴᐅᓂᕐᒧᑦ 
ᐊᒻᒪ ᑎᒥᒃᑯᑦ ᐱᐅᓯᕐᓱᖏᑦᑐᓄᑦ ᐱᓐᖑᐊᕕᒡᔪᐊᕐᓂᐅᒐᔭᕐᑐᒧᑦ 2007-2008,ᒥ, ᐃᓄᐃᑦ ᐃᓚᐅᑦᓯᐊᖁᓪᓗᖏᑦ ᐱᓐᖑᐊᕕᔾᔪᐊᓕᕐᐸᑕ 
ᐊᕐᕌᒍᖓᓂ 2010. ᐱᒻᒪᕆᐅᒻᒪᑕ ᑕᒪᒃᑯᐊ, ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᓂᒃ ᐊᑐᐃᓐᓇᕈᖅᑎᑦᓯᓚᐅᕐᑐᑦ ᐅᒃᑐᐱᕆ 2007,ᒧᑦ 
ᐱᓇᓱᐊᕈᑎᒃᓴᓂᒃ ᕙᓐᑯᕙᒥ 2010 ᐱᓐᖑᐊᕕᔾᔪᐊᕐᓂᐅᒐᔭᕐᑐᒧᑦ ᐸᕐᓇᐃᓗᑎᒃ. ᑕᒪᓐᓇ ᐃᑲᔪᕐᓯᔭᐅᓂᖃᓚᐅᕐᑐᖅ ᐃᓄᐃᑦ ᑕᐱᕇᑦ 
ᑲᓇᑕᒥ ᑲᑎᒪᔨᖏᓐᓄᑦ ᐊᖏᕈᑎᖃᓚᐅᕐᒪᑕ ᐱᖁᔨᕗᖔᕈᑎᒥᒃ ᑕᐱᕇᒃᑯᑦ ᑎᓕᔭᐅᒍᑎᖓᓂᒃ ᐱᓕᕆᖃᑕᐅᔪᒃᓴᐅᓂᖏᓐᓄᑦ ᐃᓄᐃᑦ 
ᒥᒃᓵᓄᐊᔪᑦ ᐱᔾᔪᑎᒋᓗᒋᑦ ᐊᒻᒪ ᐱᓐᖑᐊᕕᒡᔪᐊᕐᓂᐅᒐᔭᕐᑐᒧᑦ 2010,ᒥ. ᐊᑐᓕᖁᔨᕗᖔᕈᑎᓕᐊᖑᓯᒪᔪᖅ ᑐᕌᖓᔪᖅ ᐃᓄᐃᑦ ᓄᓇᖏᓐᓂ 
ᐊᕕᒃᑐᕐᓯᒪᔪᓂ ᐃᓚᐃᓐᓈᕐᑕᐅᖁᓇᒋᑦ ᐊᒻᒪ ᐱᕕᒃᓴᖃᑦᓯᐊᖁᓪᓗᒋᑦ ᐱᓐᖑᐊᖃᑕᐅᒋᐊᖅ ᐱᓐᖑᐊᕕᔾᔪᐊᕐᑐᓂ. ᐃᓄᐃᑦ ᑕᐱᕇᑦ ᑲᓇᑕᒥ 
ᑲᔪᓯᑎᑦᓯᒋᐊᕐᓯᒪᓕᕐᑐᑦ ᓱᓕᕆᔪᒃᓴᐅᓂᕐᒥᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ.

ᐊᒻᒪ, ᕙᓐᑯᕙᒥ ᐅᑭᐅᕐᑕᕐᑐᒥ ᐱᓐᖑᐊᕕᔾᔪᐊᕐᓂᕐᒥ ᑐᕌᒐᖃᓚᖓᒻᒪᑕ ᐱᐅᓯᕆᔭᐅᓚᐅᕐᓯᒪᖏᑦᑐᒥ ᓄᓇᖃᖅᑳᖅᓯᒪᔪᓄᑦ 
ᐃᓚᐅᓪᓚᑦᑖᓕᕐᐊᑕ 2010,ᒥ. ᑕᒪᑐᒪᓂ ᕿᑎᕕᒡᔪᐊᕐᑎᓪᓗᒋᑦ ᕙᓐᑯᕙᒥ ᐱᓇᓱᐊᖃᑎᖃᕋᔭᕐᒪᑕ ᑎᓴᒪᓂᒃ ᓄᓇᖃᖅᑳᖅᓯᒪᔪᓂᒃ 
ᑐᓐᖓᓱᑦᑎᑦᓯᔨᐅᖃᑕᐅᓂᐊᕐᑎᓪᓗᒋᑦ. ᑖᒃᑯᐊ ᑲᑐᔾᔨᖃᑎᒌᖑᔪᑦ ᐋᖅᑭᒃᑕᐅᓯᒪᔪᑦ ᐱᓇᓱᐊᖃᑎᒋᓪᓗᒋᑦ ᓄᓇᖃᖅᑳᖅᓯᒪᔪᑦ ᑲᓇᑕᒥᐅ 
2010,ᒥ ᐱᓇᓱᒐᐅᓂᐊᕐᑐᓄᑦ. ᑕᒪᓐᓇ ᐊᖅᑐᑎᒋᓗᒍ ᑐᓴᐅᒪᖃᑎᒌᑦᓯᐊᕐᓂᖅ ᐊᒻᒪ ᐱᓇᓱᐊᖃᑎᒌᓐᓂᖅ, ᑖᒃᑯᐊ ᐃᓄᐃᑦ ᑕᐱᕇᑦ ᑲᓇᑕᒥ 
ᐊᒻᒪ FHFN,ᑯᑦ ᐊᖏᖃᑎᒌᒍᑎᒥᓂᒃ ᑐᑭᓯᐊᖃᑦᑕᐅᑎᓂᒃᑯᑦ ᐋᖅᑭᒃᓯᓚᐅᕐᑐᑦ. ᑕᐃᒪᐃᒻᒪᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᕚᓐᑯᕙᒥ 
ᐱᓐᖑᐊᕕᔾᔪᐊᕐᑐᓕᕆᓂᕐᒧᑦ ᑲᑎᒪᔨᐅᔪᑦ ᐊᒻᒪ ᑖᒃᑯᐊ FHFN,ᑯᑦ ᐋᖅᑭᒃᓱᐃᓯᒪᔪᑦ ᐱᓇᓱᐊᕋᒃᓴᒥᓂᒃ. ᑖᒃᑯᐊ ᐊᑐᕐᓗᒋᑦ ᐸᕐᓇᒃᓯᒪᔭᖏᑦ 
ᐱᓇᓱᐊᕆᐊᖃᖅᑕᒥᓄᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᓚᐅᕐᒥᔪᑦ 2008,ᒥ ᓴᐃᓃᓰᑦ ᓄᓇᖓᓂ ᐱᔨᖕᒥ (Beijing) ᐱᓐᖑᐊᕕᔾᔪᐊᕐᑐᓄᑦ, 
ᐊᐃᑎᑦᓯᓚᐅᕐᒪᑕ ᐃᓄᓐᓂᒃ ᕿᓚᐅᔾᔭᐅᑎᖓᓂᒃ ᑕᑯᒃᓴᐅᑎᑕᐅᖃᓯᐅᑎᒐᔭᕐᑐᒥᒃ ᑕᑯᒃᓴᐅᑎᑕᐅᑎᓪᓗᒋᑦ “ᕿᓚᐅᑏᑦ ᐆᑦᑐᕋᕆᐅᕐᕕᒻᒥ”,  
“Drum Experience Area”, ᐳᕐᑎᔅ ᑯᓚᒻᐱᐊ ᓴᖅᑭᔮᕐᑎᑦᓯᕕᒋᒐᔭᕐᑕᖓᓂ ᐊᔾᔨᒌᖏᑦᑐᓂᒃ ᐊᐅᔭᒥ ᕿᑎᕕᔾᔪᐊᕐᕕᐅᔪᒥ. ᓂᕆᐅᑦᑐᑦ ᑖᓐᓇ 
ᕿᓚᐅᑎᒥᒃ ᑕᑯᒃᓴᐅᑎᑦᓯᑲᓐᓂᕈᒫᖁᓪᓗᒋᑦ 2010,ᒥ ᑐᑦᑕᕐᕕᐊᓂ, 2010 Commerce Centre ᐱᓐᖑᐊᕕᔾᔪᐊᓕᕐᐸᑕ 2010,ᒥ ᐊᒻᒪ 
ᐱᓐᖑᐊᕐᑎᑕᐅᑎᓪᓗᒋᑦ (ᕿᑎᒃᑎᑕᐅᑎᓪᓗᒋᑦ) ᑎᒥᒃᑯᑦ ᐱᐅᓯᕐᓱᖏᑦᑐᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᔪᓯᑎᑦᓯᓚᐅᕆᕗᑦ ᑲᓇᑕᒥ ᐃᓄᐃᑦ ᑲᑎᒪᔨᒃᓴᖏᓐᓂᒃ ᐸᕐᓇᐃᓂᒃᑯᑦ ᕚᓐᑯᕙᒥ ᐱᓐᖑᐊᕕᔾᔪᐊᕐᑐᓄᑦ, 
National Inuit Committee on the Vancouver Olympics (NICoVO), ᐊᒻᒪ ᑐᕌᒐᖃᖅᑐᑦ ᐃᓄᐃᑦ ᓄᓇᖏᓐᓂᑦ ᐊᕕᒃᑐᕐᓯᒪᔪᓂᑦ 
ᐱᕕᒃᓴᖃᖁᓪᓗᒋᑦ ᐱᓕᕆᖃᑕᐅᒋᐊᖅ 2010,ᒥ ᐱᓐᖑᐊᕕᔾᔪᐊᕐᓂᐅᒐᔭᕐᑐᒧᑦ ᐊᒻᒪ ᐱᕕᒃᓴᖃᑦᓯᐊᕐᕕᒋᔪᓐᓇᕐᓂᕐᒥᓂ ᐊᑐᕐᑕᒃᓴᕆᒻᒪᐅᒃ. 
ᑖᒃᑯᐊ ᑲᑎᒪᔨᐅᔪᑦ ᑭᒡᒐᕐᑐᕐᑎᖃᖅᑐᑦ ᑕᒪᐃᓐᓂ ᓯᑕᒪᓂᑦ ᐃᓄᐃᑦ ᓄᓇᓕᖏᓐᓂᑦ ᐊᕕᒃᑐᕐᓯᒪᔪᑎᒍᑦ ᑲᓇᑕᒥ, ᐊᒻᒪ ᐱᓕᕆᖃᑕᐅᓂᐊᕐᑐᑦ 
2010,ᒧᑦ, ᐊᒻᒪ ᑖᒃᑯᐊ ᐃᓄᐃᑦ ᑲᑎᒪᔨᖏᑦ ᐸᕐᓇᐃᓂᕐᒧᑦ ᑲᔪᓯᑎᑦᓯᔨᐅᓛᕐᑐᑦ ᐃᓄᐃᑦ ᐃᓚᐅᖃᑕᐅᒋᐊᖃᓂᖏᓐᓂᒃ. 

ᐃᓕᓐᓂᐊᕐᓂᓕᕆᓂᖅ 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ (National Inuit Committee on Education (NICE)), 
ᓴᖅᑭᔮᓪᓚᕆᖏᒃᑲᓗᐊᕐᓱᑎᒃ ᑲᔪᓯᖏᓐᓇᓚᐅᕐᑐᑦ ᐊᕐᕌᒍᓕᒫᒥ ᓴᖅᑭᑎᕆᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪ ᐊᓯᖏᓐᓄᑦ 
ᑐᑭᓯᒋᐊᕐᕕᒃᓴᓂᒃ, ᓲᕐᓗ ᓱᖅᑯᐃᔭᐃᓂᓕᕆᓂᕐᒧᑦ (ᖃᐅᔨᓴᕐᓂᓕᕆᓂᕐᒧᑦ), ᐃᓕᓐᓂᐊᕐᑐᑦ ᐃᑲᔪᕐᑕᐅᔾᔪᑎᒃᓴᖏᑕᓗ ᒥᒃᓵᓄᑦ ᐊᒻᒪ 
ᑮᓇᐅᔭᐃᑦ ᐊᑐᐃᓐᓇᐅᔪᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᖏᓐᓇᕐᐳᑦ ᐅᑭᐅᕐᑕᕐᑐᒥ ᐋᖅᑭᐅᒪᑎᑦᓯᔨᐅᓪᓗᑎᒃ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᕕᐊᑕ 
ᑐᑦᑕᕐᕕᐊᓄᑦ, Aboriginal Learning Knowledge Centre (ABLKC), ᐊᒻᒪ ᐱᓕᕆᖃᑎᖃᖅᓱᑎᒃ ᑲᓇᑕᒥ ᑲᑎᒪᔨᕐᔪᐊᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ, Canadian Council on Learning (CCL) ᐊᕐᕌᒍᓐᓄᑦ ᒪᕐᕉᓐᓄᑦ ᑐᕌᖓᔪᓂᒃ 2007-2009,ᒧᑦ ᑐᕌᖓᔪᓂᒃ 
ᐊᖏᖃᑎᖃᕈᑎᖃᖅᓯᒪᓪᓗᑎᒃ ᑖᒃᑯᓂᖓ ABLKC,ᑯᓐᓂᒃ ᐊᒻᒪ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ 
ᐊᓪᓚᕕᖓᓂ ᐋᑐᕗᐊᒥ ᐃᖅᑲᓇᐃᔭᕐᑎᖃᖅᑐᑦ ᐃᖅᑲᓇᐃᔭᐃᓐᓇᖏᑦᑐᒥᒃ ᐊᒻᒪ ᑐᓂᐅᖅᑲᐃᔨᐅᕙᑦᑐᒥᒃ ᑐᑭᓯᒋᐊᕐᕕᒃᓴᓂᒃ, ᓱᓚᖓᔪᓄᓪᓗ 
ᐋᖅᑭᐅᒪᑎᑦᓯᔨᐅᕙᑦᓱᓂ ᐊᒻᒪ ᐱᓇᓱᐊᕐᑎᐅᓪᓗᓂ. ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᖃᑕᐅᓚᐅᕐᒥᔪᑦ ᐃᓄᓐᓂᒃ ᐋᖅᑭᒃᓱᐃᑎᓪᓗᒋᑦ 
ᐃᓄᐃᑦ ᐃᓅᓯᓕᒫᒥ ᐃᓕᓐᓂᐊᕈᓐᓇᕐᓂᕐᒧᑦ ᐱᖅᑯᓯᒃᓴᖏᓐᓂᒃ. ᑕᒪᓐᓇ ᑲᑎᒪᓂᖅ ᑲᔪᓯᓚᐅᕐᑐᖅ ᐃᖃᓗᓐᓂ ᒪᐃ 2-3,ᒥ, 2007,ᒥ.

ᑖᒃᑯᐊ ABLKC,ᑯᑦ ᐱᓇᓱᐊᕐᑕᖏᓐᓂ ᐃᒃᐱᓐᓇᓗᐊᖃᑕᐅᓚᐅᕐᑐᖅ ᑲᑎᒪᕐᔪᐊᕐᑎᑦᓯᓚᐅᕐᓂᖓ 2007-2008,ᒥ ᑐᓪᓕᕆᓕᖅᑕᖓᓂ 
ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᐊᑕ ᒥᒃᓲᓄᑦ ᕚᓐᑯᕙ, ᐳᕐᑎ ᑯᓚᒻᐱᐊᒥ. ᕕᕗᐊᕆ 27,ᒥᑦ ᒪᕐᔨ 1, 2008,ᒧᑦ. ᑲᑎᒪᔾᔪᑎᕕᓃᑦ 
ᑎᑎᕋᖅᑕᐅᓯᒪᓂᖏᑦ ᐊᑐᐃᓐᓇᐅᕗᑦ ᐅᕙᖓᑦ, www.ccl-cca.ca. ᐊᒻᒪ ᑐᑭᓯᒋᐊᕐᕕᒃᓴᐃᑦ ᓴᖅᑭᑕᐅᓯᒪᔪᑦ ᖃᐅᔨᓴᔭᑐᖃᓄᖅ ᑲᑎᕐᓱᐃᕕᒻᒥ 
(Knowledge Centre) ᐊᕐᕌᒍᓕᒫᑉ ᐃᓗᐊᓂ ᐊᑐᐃᓐᓇᐅᒋᕗᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕕᐅᔪᑦ ᑐᕌᕈᑎᖓᒍᑦ ᖃᕆᑕᐅᔭᒃᑯᑦ (CCL 
website).

ᐊᕐᕌᒍᒥ 2007-2008,ᒥ ᑲᔪᓯᕕᐅᓚᐅᕐᒪᑦ ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕐᑕᖏᓐᓄᑦ, ᓯᕗᓕᐅᕐᑎᖃᖅᓱᒃ 
ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᓱᒪᓕᐅᕐᓂᒃᑯᑦ ᑲᑎᒪᔨᖏᓐᓂᒃ. ᑖᓐᓇ ᐱᖓᓱᐃᓕᖓᑎᓪᓗᒍ ᑐᓪᓕᕇᓂᒃ 
ᐱᓕᕆᐊᕆᔭᐅᓂᖓ ᓴᖅᑭᑎᑦᓯᒍᑕᐅᓚᐅᕐᑐᖅ ᓯᑕᒪᓂᒃ ᑎᑎᕋᖅᓯᒪᔪᓂᒃ ᐃᓄᐃᑦ ᐃᓕᓐᓂᐊᕐᓂᓕᕆᓂᐊᑕ ᒥᒃᓵᓄᐊᖓᔪᓂᒃ. ᑕᒪᒃᑯᐊ 

ᐊᓪᓚᑕᐅᓚᐅᕐᑐᑦ ᖃᐅᔨᓴᕐᑕᐅᖅᑳᓚᐅᕐᓂᖏᑦ (ᓱᖅᑯᐃᔭᕐᑕᐅᓚᐅᕐᓂᖏᑦ) ᑲᔪᓯᒍᓐᓇᓚᐅᕐᐳᑦ ᑮᓇᐅᔭᖃᖅᑎᑕᐅᓚᐅᕐᓂᖏᓐᓄᑦ ᑲᓇᑕᒥ 
ᐃᓕᓐᓂᐊᕐᑐᓄᑦ ᐃᑲᔪᕐᑎᐅᔪᓄᑦ, Canada Millennium Scholarship Foundation. 

ᑕᒪᒃᑯᐊ ᖃᐅᔨᓴᕐᑕᐅᓚᐅᕐᑐᑦ ᑎᑎᕋᖅᑕᐅᓯᒪᓂᖏᑦ ᐃᑲᔪᓚᐅᕐᑐᑦ ᑐᓐᖓᕕᒋᔭᐅᓕᓚᐅᕐᒪᑕ ᑲᑎᒪᔾᔪᑎᖃᖅᑎᓪᓗᒋᑦ ᐃᓄᓐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ  ᑲᑎᒪᕕᒡᔪᐊᕐᑎᓪᓗᒋᑦ. ᑕᓐᓇ ᑲᑎᒪᕐᔪᐊᕐᓂᖅ ᑲᔪᓯᓚᐅᖏᑎᓪᓗᒍ ᓱᓕ, ᐱᖓᓲᔪᕐᑐᑦ (6) ᑎᒥᐅᔪᑦ ᐊᒻᒪ 
ᖃᐅᔨᒪᔨᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐃᓚᐅᓚᐅᕐᑐᑦ ᓄᓇᓖᑦ ᓯᑕᒪᑦ ᐊᕕᒃᑐᕐᓯᒪᓂᖏᓐᓂᒃ, ᑲᓇᑕᐅᑉ ᐊᕕᒃᑐᕐᓯᒪᓂᖏᓐᓂᑦ, ᐅᑭᐅᕐᑕᕐᑐᒥ 
ᐊᕕᒃᑐᕐᓯᒪᓂᖏᓐᓂᑦ, ᕿᒥᕐᕈᔭᕐᑐᕐᓱᑎᒃ ᐅᑯᓂᖓ ᐊᔾᔨᒌᖏᑦᑐᓂᒃ: 1) ᐸᕐᓇᐃᓂᖅ ᐃᒻᒥᓂᕿᓂᕐᒧᑦ,  2) ᐃᓕᓐᓂᐊᕇᖅᐸᓪᓕᐊᔪᑦ 
ᐊᑐᕐᓗᑎᒃ ᐊᑕᐅᓯᐅᖏᑦᑐᒥᒃ ᐅᖃᐅᓯᕐᒥᒃ, 3) ᒪᑭᒋᐊᕐᑎᑦᓯᓂᖅ ᐱᓇᓱᐊᖃᑎᒋᕙᑦᑕᑦᑎᓐᓂᒃ ᐃᓕᓐᓂᐊᕐᓂᓕᕆᓂᒃᑯᑦ, 4) 
ᐃᓕᓐᓂᐊᖁᑎᒃᓴᓕᐅᕐᓂᖅ ᐊᒻᒪ ᐃᓕᓴᐃᒍᓰᑦ, 5) ᐃᓕᓐᓂᐊᒃᑲᓐᓂᕐᓂᒃᑯᑦ ᑲᔪᓯᑦᓯᐊᕐᓂᖅ ᐊᒻᒪ 6) ᐱᒻᒪᕆᐅᓂᖓ ᑲᑎᕐᓱᐃᓂᐅᑉ 
ᑐᑭᓯᒋᐊᕐᕕᒃᓴᓂᒃ ᐊᒻᒪ ᑕᐅᖅᓰᖃᑦᑕᐅᑎᓂᕐᒧᑦ ᑐᑭᓯᒋᐊᕐᕕᒃᓴᓂᒃ. 

ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᒥ ᑮᓇᐅᔭᖃᖅᑎᑦᓯᔨᐅᔪᓄᑦ, Canada Millennium Foundation, ᑲᓇᑕᒥ ᑲᑎᒪᔨᕐᔪᐊᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ, Canadian Council on Learning, ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᓂᒃ 
ᓄᐊᑦᓯᕕᒻᒧᑦ, Aboriginal Learning Knowledge Centre, ᐊᒻᒪ ᒐᕙᒪᑐᖃᒃᑯᑦ ᐃᓄᓕᕆᕕᐊᓄᑦ, Inuit Relations Secretariat, ᑕᒪᓐᓇ 
ᐃᓕᓐᓂᐊᕐᓂᓕᕆᓂᒃᑯᑦ ᑲᑎᒪᕐᔪᐊᕐᓂᒃᑯᑦ ᐃᒃᐱᒋᔭᖃᓗᐊᓚᐅᕐᑐᑦ ᐸᕐᓇᒃᑕᐅᔪᓂᒃ ᑕᒪᐃᓐᓄᑦ ᐱᖓᓲᔪᕐᑐᓄᑦ (6) ᑲᑎᒪᒍᑕᐅᓚᐅᕐᑐᓄᑦ 
ᐊᔾᔨᒌᖏᑦᑐᓄᑦ. 

ᑲᑎᒪᕐᔪᐊᕐᓂᖃᖅᑎᓪᓗᒋᑦ 85 ᑲᑎᒪᖃᑕᐅᓚᐅᕐᑐᑦ ᑎᓴᒪᓂᑦ (4) ᐊᕕᒃᑐᕐᓯᒪᔪᓂᑦ ᑲᓇᑕᒥ ᐊᒻᒪ ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᖏᑎᒍᑦ, 
ᐃᓄᐃᓪᓗ ᓄᓇᖏᓐᓂ ᐊᕕᒃᑐᕐᓯᒪᔪᓂ ᑲᑐᔾᔨᖃᑎᒌᓂᑦ, ᑲᓇᑕᐅᓪᓗ ᒐᕙᒪᒃᑯᖏᑕ ᑭᒡᒐᕐᑐᕐᑎᖏᑦ, ᐊᒻᒪ ᐊᓯᖏᑦ 
ᑲᑐᔾᔨᖃᑎᒌᖏᓐᓂᖔᕐᑐᑦ. ᐊᒻᒪ ᑲᑎᒪᔪᓄᑦ ᐃᓚᐅᓚᐅᕆᕗᑦ ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᐃᑦ, ᐊᓪᓚᕕᒻᒥ ᐊᐅᓚᑦᓯᔨᐅᔪᑦ, 
ᒪᓕᒐᒃᓴᓕᐅᕐᑏᑦ, ᐊᒻᒪ ᐊᓯᖏᑦ ᑲᓇᑕᐅᑉ ᐊᕕᒃᑐᕐᓯᒪᓂᖏᓐᓂᑦ, ᐅᑭᐅᕐᑕᕐᑑᓪᓗ ᐊᕕᒃᑐᕐᓯᒪᓂᖏᓐᓂᑦ ᑭᒡᒐᕐᑐᕐᑎᐅᔪᑦ, ᐃᓄᐃᑦ 
ᓄᓇᖏᓐᓂᑦ ᐊᕕᒃᑐᕐᓯᒪᔪᓂᑦ ᑲᑐᔾᔨᖃᑎᒌᓂᖔᕐᑐᑦ, ᐊᒻᒪ ᑐᓵᔭᕐᑐᑐᐃᓐᓇᕐᑐᑦ. ᑲᑎᒪᕐᔪᐊᕐᓂᕐᒥ ᐃᒃᐱᓐᓇᓗᐊᓚᐅᕐᐳᖅ ᑯᐃᑉ 
ᑭᒡᒐᕐᑐᕐᑎᐊ ᑲᓇᑕᒥ, ᒥᓯᐊᓪ ᔭᓐ, Her Excellency Michaëlle Jean, ᐊᒻᒪ ᑲᑎᒪᖃᑕᐅᓚᐅᕐᓂᖓ ᐊᕕᒃᑐᕐᓯᒪᔪᓂ ᑲᑎᒪᑎᑦᓯᑎᓪᓗᒋᑦ 
ᐊᑕᐅᓯᐅᖏᑦᑐᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓐᓂᐊᕐᓂᐅᑉ ᒥᒃᓵᓄᑦ.

ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᑲᑎᒪᑎᑦᓯᓚᐅᕐᑐᖅ ᒥᓂᔅᑕᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ 
ᐊᒻᒪ ᓄᓇᑦᓯᐊᕐᒥ, ᐊᖓᔪᖅᑳᖑᔪᓂᒃ ᐃᓄᓕᕆᔨᑐᖃᒃᑯᓐᓂᑦ, ᐊᒻᒪ ᑭᒡᒐᕐᑐᕐᑎᐅᔪᑦ ᒪᑭᕕᒃ ᑯᐊᐳᕇᓴᒃᑯᖏᓐᓂᑦ, ᑲᑭᕙᒃᑯᑦ ᑲᑎᒪᔨᖏᓐᓂᑦ, 
ᓄᓇᕗᑦ ᑐᓐᖓᕕᒃ, ᓛᐸᕐᑐᐊᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᐅᔪᓂᑦ, ᐊᒻᒪ ᐸᐅᒃᑑᑎᒃᑯᑦ ᐊᕐᓇᐃᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᑲᓇᑕᒥ, 
ᑲᑎᒪᔾᔪᑎᖃᖅᓱᑎᒃ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᒐᕆᔪᒪᔭᖏᓐᓂᒃ ᐊᒻᒪ ᐃᑲᔪᕐᓯᒋᐊᖃᓂᕐᒧᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐊᖏᖃᑐᑎᒌᒍᑎᒋᔭᖓᓂᒃ ᐊᒻᒪ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᒋᔪᒪᔭᖓᓂᒃ (Inuit Education Accord and 
National Inuit Education Strategy).

ᑲᑎᒪᕐᔪᐊᕐᑎᓪᓗᒋᑦ ᐅᖃᐅᓯᖃᓚᐅᕐᑐᑦ ᑐᐊᕕᕐᓇᕐᑐᒃᑯᑦ ᐋᖅᑭᒃᓱᐃᒋᐊᖃᓪᓚᕆᓕᕐᓂᖏᓐᓂᒃ ᐱᐅᓂᕐᓴᒧᑦ ᐃᓄᓐᓄᐊᖓᔪᓂᒃ 
ᐃᓕᓐᓂᐊᕐᓂᕐᒧᑦ.  ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᓯᔾᔨᕈᓐᓇᕐᑐᓂᒃ ᐊᖏᕈᑎᒃᓴᒥᒃ ᓴᖅᑭᑎᑦᓯᓚᐅᕐᑐᑦ ᐋᖅᑭᒋᐊᕐᑕᐅᓛᕐᑐᒥᒃ ᐊᐅᔭᖓᓂ 
2008.  

ᑲᑎᒪᓕᕐᒥᑉᐸᑕ ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ, ᐋᖅᑭᒃᓯᓛᕐᑐᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓂᒃ 
ᑲᒪᒐᔭᕐᒪᑕ ᐋᖅᑭᒃᓱᐃᕙᓪᓕᐊᓂᒃᑯᑦ ᐊᒻᒪ ᓴᖅᑭᑎᑦᓯᓂᒃᑯᑦ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᖓᓂᒃ 
(ᓯᕗᒧᒐᓱᐊᕋᔭᕐᓂᖓᓂᒃ), National Inuit Education Strategy. 

“ᐊᕐᕌᒍᒥᒃ ᓱᓕ, ᑕᖅᑭᒥᒃ ᓱᓕ, ᓱᓕ ᐅᑕᖅᑭᒋᐊᖃᕋᑦᑖ...ᐅᓪᓗᒥ ᓱᒋᐊᓪᒪᒋᐊᖃᓕᖅᑯᒍᑦ...ᐊᓯᔾᔩᓪᓚᑦᑖᒋᐊᖃᓕᖅᑯᒍᑦ ᐃᓕᓐᓂᐊᕐᓂᓕᕆᓂᕐᒥᒃ 
ᕿᑐᕐᖓᑦᑎᓐᓄᑦ.”  

-ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᓐ, ᐅᖃᐅᓯᓐᖓᐅᑎᒋᓚᐅᕐᑕᖏᑦ, ᑲᑎᒪᔪᓄᑦ ᐃᓄᐃᑦ ᑕᐱᕇᑦ ᑲᓇᑕᒥ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᑎᑦᓯᑎᓪᓗᒋᑦ ᑲᓇᑕᒥ.  

ᒪᒃᑯᑦᑐᑦ

ᒪᒃᑯᑦᑐᓕᕆᔨᐅᑉ ᐃᓂᖓ ᑮᓇᐅᔭᖃᖅᑎᑕᐅᕙᑦᑐᖅ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᔨᒃᑯᖏᓐᓄᑦ ᐊᒻᒪ ᐱᓕᒻᒪᒃᓴᐃᓂᒃᑯᑦ 
ᐃᓕᓐᓂᐊᕐᓂᓕᕆᔨᒃᑯᑦ (Human Resources and Skills Development Canada (HRSDC)). ᑕᕝᕘᓇ ᐊᖏᖃᑎᒌᒃᓯᒪᓂᒃᑯᑦ 
ᒪᒃᑯᑦᑐᓕᕆᔨ ᐋᖅᑭᐅᒪᑎᑦᓯᒍᓐᓇᕐᐸᑦᑐᖅ ᐊᒻᒪ ᑲᔪᓯᑎᑦᓯᓗᓂ ᒪᒃᑯᑦᑐᑦ ᐱᔾᔪᑎᒋᔭᖏᓐᓂᒃ ᐱᓇᓱᐊᖃᑎᖃᓗᓂ ᑲᓇᑕᒥ ᐃᓄᐃᑦ 
ᒪᒃᑯᑦᑐᑦ ᑲᑎᒪᔨᕐᔪᐊᖏᓐᓂᒃ. ᑲᑎᖃᑎᖃᓚᐅᕐᓱᑎᒃ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᕐᔪᐊᖏᓐᓂᒃ ᕕᕗᐊᕆ 19, 2008,ᒥ, ᒪᒃᑯᑦᑐᑦ 
ᑲᑎᖃᑎᖃᓚᐅᕐᑐᑦ ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᖏᓐᓂᒃ ᕕᕗᐊᕆ 20,ᒥ ᕿᒥᕐᕈᖃᑎᒌᑦᓱᑎᒃ ᐃᓄᐃᑦ ᒪᒃᑯᑦᑐᑦ ᖃᓄᖅ 
ᐱᓕᕆᖃᑎᖃᕈᓐᓇᕐᓂᕐᓴᐅᒐᔭᕐᒪᖔᑕ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᓂᕐᒧᑦ ᐊᖏᖁᑕᐅᓯᒪᔪᒥᒃ ᑲᒪᔪᓪᓗ ᓄᓇᓕᓐᓂ ᐊᕕᒃᑐᕐᓯᒪᔪᓂ. 
ᓂᕆᐅᓐᓂᖃᖅᐳᑦ ᐱᓇᓱᐊᖃᑎᒌᓐᓂᕆᓂᐊᕐᑕᖓᓂᒃ ᒪᒃᑯᑦᑐᐃᑦ ᐊᒻᒪ ᐃᑲᔪᕐᐸᑦᑐᑦ. ᐊᒻᒪ ᐊᕐᓱᕈᕈᑎᖃᒥᔪᑦ ᓇᓗᓇᐃᔭᐃᒐᓱᐊᕐᓱᑎᒃ 
ᐱᓇᐃᓗᑕᐅᔪᓂᒃ ᐋᖅᑭᒃᓱᒋᐊᕈᒪᓪᓗᒋᑦ ᐱᐅᓂᕐᓴᒧᑦ ᐃᖅᑲᓇᐃᔭᕐᓂᓕᕆᓂᒃᑯᑦ, ᐃᓕᓴᐃᓂᒃᑯᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ 

ᒪᒃᑯᑦᑐᓄᐊᖓᔪᓂᒃ ᐊᒻᒪ ᐱᓗᐊᕐᑐᒥᒃ ᐃᓅᓯᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐃᓄᓐᓄᐊᖓᔪᓂᒃ.

ᒪᒃᑯᑦᑐᓕᕆᔨ ᐸᕐᓇᐃᖃᑕᐅᓚᐅᕐᑐᖅ ᑯᐃᓐ ᑭᒡᒐᕐᑐᕐᑎᐊᑕ ᓂᐅᕐᕈᓂᕆᓚᐅᕐᑕᖓᓄᑦ ᐱᖓᓱᓄᑦ ᐃᓄᐃᑦ ᓄᓇᓕᖏᓐᓄᑦ ᐊᕕᒃᑐᕐᓯᒪᔪᑎᒍᑦ 
(ᑰᔾᔪᐊᖅ, ᑯᐸᐃᒃ; ᐃᖃᓗᐃᑦ, ᓄᓇᕗᑦ; ᐊᒻᒪ ᐃᓄᕕᐊᓗᐃᑦ, ᓄᓇᑦᓯᐊᖅ) ᐊᒻᒪ ᑲᑎᒪᖃᑎᖃᓚᐅᕐᓂᐊᓄᑦ ᒪᒃᑯᑦᑐᓂᒃ ᓄᓇᓕᓐᓂ. ᑕᒪᓐᓇ 
ᑲᑎᒪᓂᖅ ᑲᔪᓯᑎᑕᐅᑎᓪᓗᒍ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᑎᑦᓯᓪᓗᐊᓚᐅᕐᒥᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᐃᕆᓕ 2008,ᒥ ᐃᓅᕕᒻᒥ. 
ᒪᒃᑯᑦᑐᓕᕆᔨ ᑲᑎᒪᖃᑕᐅᓚᐅᕐᑐᖅ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᐊᓄᑦ ᐊᒻᒪ ᐃᓅᕕᒻᒥ ᒪᒃᑯᑦᑐᓄᑦ ᑲᑎᒪᖃᑕᐅᓪᓗᓂ. 

ᒪᒃᑯᑦᑐᓕᕆᔨ ᐃᓅᕕᒻᒧᐊᖃᑕᐅᓚᐅᕐᑐᖅ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᕕᕗᐊᕆ 12-14, 2008,ᒥ ᐊᒻᒪ ᑐᓴᕐᑎᑦᓯᓯᐊᓚᐅᕐᑐᖅ ᒪᒃᑯᑦᑐᑦ 
ᐱᔾᔪᑎᒋᔭᖏᑕ ᒥᒃᓵᓄᑦ ᑲᑎᒪᔪᓄᑦ. ᐊᒻᒪ, ᐊᒥᓱᐃᑦ ᒪᒃᑯᑦᑐᑦ ᓇᑭᑐᐃᓐᓈᕐᑐᑦ ᐅᑭᐅᕐᑕᕐᑐᒥᑦ ᑲᑎᒪᔭᕐᑐᖃᑕᐅᓯᒪᓚᐅᕐᑐᑦ.

ᐊᕐᕌᒍᒋᔭᑦᑎᓐᓂ ᑐᓪᓕᕆᓕᕐᑕᖏᑦ ᐅᖃᓕᒫᒐᒃᓴᐃᑦ ᑕᐃᔭᐅᔪᑦ, Life Book, ᓯᕗᓪᓕᕐᐹᒥ ᓴᖅᑭᑕᐅᓚᐅᕐᓯᒪᔪᑦ 2005-2006,ᒥ 
ᓴᖅᑭᑕᐅᒃᑲᓐᓂᓚᐅᕐᑐᑦ, ᐃᓄᑦᑎᑐᑦ ᐊᒻᒪ ᖃᓪᓗᓈᑎᑐᑦ. ᐊᒻᒪ, ᓱᓕ ᐋᖅᑭᒃᓱᐃᒻᒥᔪᑦ ᑐᑭᓯᐊᖃᑦᑕᐅᑎᓂᒃᑯᑦ ᐊᖏᖃᑎᒌᒍᑕᐅᔪᒥᒃ ᑲᓇᑕᒥ 
ᐃᓄᐃᑦ ᒪᒃᑯᑦᑐᑦ ᑲᑐᔾᔨᖃᑎᒌᖏᑕ ᐊᒻᒪ ᐃᓄᐃᑦ ᑕᐱᕇᒃ ᑲᓇᑕᒥ ᓴᖅᑭᑎᑦᓯᒍᑕᐅᓂᐊᕐᑎᓪᓗᒍ ᐱᓇᓱᐊᖃᑎᒌᒋᐊᖃᓂᖏᓐᓄᑦ ᒪᕐᕈᐃᑦ 
ᑖᒃᑯᐊ. 

ᒪᒃᑯᑦᑐᓂᒃ ᐃᒻᒥᓃᕐᑕᐃᓕᑎᑦᓯᓂᖅ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐃᓕᑕᕆᔭᐅᓯᒪᒻᒪᑦ ᓯᕗᓪᓕᐅᔾᔭᐅᖁᔭᐅᓪᓗᓂ ᐃᒻᒥᓃᕐᑕᐃᓕᓂᕐᒧᑦ ᐃᑲᔪᕈᑎᒃᓴᓕᐅᕆᐊᖃᓂᖅ ᐱᔾᔪᑎᒋᓪᓗᒍ, 
ᐃᓄᐃᑦ ᑲᓇᑕᒥ ᑕᐱᕇᒃᑯᑦ ᐊᖏᖃᑎᖃᓚᐅᕐᐳᑦ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᖏᓐᓂᒃ  ᑮᓇᐅᔭᓂᒃ ᐊᑐᕐᑐᒃᓴᓂᒃ 
ᒪᕐᕉᓐᓄᑦ ᐃᖅᑲᓇᐃᔭᕐᑎᒃᓵᓄᑦ. ᐃᓅᓯᓕᕈᓂᕐᒧᑦ/ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᓪᓗ ᐃᓇᓱᐊᕐᕕᒻᒥ, ᐊᒻᒪ ᒪᒃᑯᑦᑐᑦ ᐃᒻᒥᓃᕐᑕᐃᓕᑎᑦᓯᓂᕐᒧᑦ 
ᐃᑲᔪᕈᑎᒃᓴᓕᕆᓂᕐᒧᑦ ᐋᖅᑭᐅᒪᑎᑦᓯᔨᐊ (Youth Suicide Prevention Coordinator (YSPC)) ᐱᓇᓱᐊᖃᑎᒌᑦᓯᐊᕐᐸᑦᑐᑦ ᐊᒻᒪ 
ᐊᓯᖏᑦ ᐃᓄᐃᑦ ᑲᑐᔾᔨᖃᑎᒌᖏᑦ ᑐᓴᐅᒪᖃᑦᑕᐅᑎᑦᓯᐊᖁᓪᓗᒋᑦ ᐊᒻᒪ ᐃᓚᐅᖃᑦᑕᖁᓪᓗᒋᑦ ᐊᑐᓕᕐᑕᐅᑎᑦᓯᓇᓱᐊᕐᑎᓪᓗᒋᑦ 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᑦᑐᑦ ᐃᒻᒥᓂᕐᑕᐃᓕᓂᕐᒧᑦ ᐃᑲᔪᕐᑕᐅᔾᔪᑎᒃᓴᖏᓐᓂᒃ ᐱᓕᕆᔾᔪᓯᒃᓴᕐᓕᐅᕐᑐᓄᑦ (National Aboriginal 
Youth Suicide Prevention Strategy (NAYSPS)). “ᐃᓄᓯᖃᑦᓯᐊᓂᖅ” ᑕᐃᔭᐅᒍᓯᐅᒻᒪᑦ ᐃᓄᓐᓄᐊᖓᔪᓄᑦ ᐃᑲᔪᕈᑎᒃᓴᓄᑦ. 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓇᓱᐊᕐᕕᐅᔪᒥ, ᒪᓕᒐᐃᑦ ᒥᒃᓵᓄᑦ ᐃᑲᔪᕐᑎᐅᔪᖅ ᐃᓱᒪᓕᐅᕐᓂᒃᑯᑦ (Senior 
Policy Advisor) ᐱᓇᓱᐊᖃᑎᖃᑦᓯᐊᕐᑐᖅ ᒪᒃᑯᑦᑐᑦ ᐃᒻᒥᓃᕐᑕᐃᓕᓂᕐᒧᑦ ᐃᑲᔪᕈᑎᒃᓴᓕᕆᕐᒧᑦ ᐋᖅᑭᐅᒪᑎᑦᓯᔨᒥᒃ ᑲᓇᑕᐅᑉ ᒐᕙᒪᒃᑯᖏᑦ 
ᖃᐅᔨᒪᑦᓯᐊᖁᓪᓗᒋᑦ ᐃᓄᐃᑦ ᐃᓚᐅᓪᓚᑦᑖᕆᐊᖃᓂᖏᓐᓄᑦ ᐱᓇᓱᐊᕐᑕᐅᔪᓕᒫᓄᑦ ᐃᒻᒥᓂᕐᑕᐃᓕᓂᕐᒧᑦ ᐃᑲᔪᕈᑎᒃᓴᓂᒃ. 

ᑕᐃᒪᑦᑕᐅᖅ ᑖᑦᓱᒪ ᒪᒃᑯᑦᑐᓂᒃ ᐃᒻᒥᓂᕐᑕᐃᓕᑎᑦᓯᓂᕐᒧᑦ ᐱᓇᓱᐊᕐᑕᐅᔪᓂᒃ ᐋᖅᑭᐅᒪᑎᑦᓯᔨᐅᑉ ᐱᓇᓱᐊᕐᑕᖓᑕ ᐃᓚᖓ 
ᐃᓚᐅᑎᑦᓯᒐᓱᐊᕆᐊᖃᓂᖅ ᒪᒃᑯᑦᑐᓂᒃ ᖃᐅᔨᒪᔨᒻᒪᕆᐅᔪᓄᑦ ᐊᒻᒪ ᐃᑲᔪᕋᓱᐊᖁᓪᓗᒋᑦ ᐃᒻᒥᓂᒃ ᐱᔮᕆᕙᓐᓂᕐᒧᑦ ᓄᖅᑲᕐᑎᑦᓯᒐᓱᐊᕆᐊᖅ 
ᐊᖅᑯᑎᖃᓗᑎᒃ ᓄᓇᓕᓐᓂ ᒪᒃᑯᑦᑐᑦ ᑎᒥᖁᑎᖏᓐᓂᒃ ᐃᓚᐅᒐᓱᐊᕐᐸᓐᓂᒃᑯᑦ ᐱᐅᓂᕐᓴᒥᒃ ᐃᓅᓯᖃᕋᓱᐊᕐᓂᒃᑯᑦ, ᓲᕐᓗ, 
ᐃᔾᔪᐊᕋᒃᓴᑦᓯᐅᕙᖃᓂᒃᑯᑦ, ᐃᓕᖅᑯᓯᒥᓂᒃ ᐊᑐᕐᓗᑎᒃ ᐱᓕᕆᓂᒃᑯᑦ, ᐅᖃᐅᓯᓕᕆᓂᒃᑯᑦ, ᑎᑎᕋᐅᔭᕐᓂᒃᑯᑦ, ᐃᓐᓂᖏᕐᓂᒃᑯᑦ ᐊᒻᒪ 
ᑕᑯᒃᓴᐅᑎᑦᓯᓗᑎᒃ ᐱᓐᖑᐊᕐᓂᒃᑯᑦ. ᒪᒃᑯᑦᑐᓂᒃ ᐃᒻᒥᓂᒃ ᐱᔮᕆᑦᑕᐃᓕᓂᕐᒧᑦ ᐃᑲᔪᕈᑎᒃᓴᓂᒃ ᐋᖅᑭᐅᒪᑎᑦᓯᔨ ᐃᓕᓴᐃᒍᓐᓇᕐᐸᑦᑐᑦ 
ᒪᒃᑯᑦᑐᒥᒃ ᐃᓚᐅᓪᓚᑦᑖᕈᓐᓇᕐᓯᖁᓪᓗᒋᑦ ᐱᓕᕆᔪᓄᑦ ᐅᑯᓂᖓ: ᐃᒻᒥᓂᕐᐸᓐᓂᕐᒥᒃ ᓄᖅᑲᕐᑎᑦᓯᓇᓱᐊᕐᓂᖅ, ᐅᖃᖃᑎᖃᕈᓐᓇᕐᓂᖅ 
ᐃᓚᓐᓇᕆᔭᓐᓂᒃ ᐊᒻᒪ ᐃᓐᓇᐅᓂᕐᓴᓂᒃ ᑕᒪᓐᓇ ᐱᔾᔪᑎᒋᓗᒍ ᐃᑲᔪᕆᐊᓪᓚᒍᓐᓇᖁᓪᓗᒋᑦ ᐃᓕᓐᓂᐊᕐᑎᑕᐅᖅᑳᕐᓗᑎᒃ ᐅᑯᓂᖓ 
ᑲᑎᒪᔾᔪᑎᖃᖅᑳᕐᓗᑎᒃ; ᖁᕝᕙᕐᑎᑦᓯᒋᐊᓪᓚᒐᓱᐊᕐᓂᖅ ᐃᒻᒥᓂᒃ ᐅᐱᒋᓂᕐᒥᒃ; ᐅᖃᐅᔾᔪᐃᓂᒃᑯᑦ ᐃᑲᔪᕐᑎᐅᓂᖅ; ᐊᒻᒪ ᐃᑯᓪᓚᐅᒥᑎᑦᓯᒋᐊᕐᓂᖅ 
ᐃᓐᓇᐅᓂᕐᓴᓄᑦ/ᓯᕗᓕᐅᕐᑎᓄᑦ ᓲᕐᓗ ᐊᔭᐅᕐᑕᐅᓗᐊᕐᐸᓐᓂᕐᒥᒃ.

ᐅᐱᕐᖔᖓᓂ 2007,ᒥ ᑲᓇᑕᐅᑉ ᒐᕙᒪᒃᑯᖏᓐᓂ ᐊᓪᓚᓄᑦ ᐃᓄᓐᓄᓪᓗ ᐋᓐᓂᒥᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐋᖅᑭᒃᓱᐃᓚᐅᕐᑐᑦ 
ᕿᒥᕈᓂᕆᒐᔭᕐᑕᖓᓄᑦ ᑐᓐᖓᕕᒃᓴᓂᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᑦᑐᑦ ᐃᒻᒥᓂᕐᐸᓐᓂᖏᓐᓄᑦ ᐃᑯᓪᓚᐅᒥᒍᑎᒃᓴᓕᕆᓂᕐᒧᐊᖓᔪᓂᒃ. 
ᕿᒥᕐᕈᓚᐅᕐᒥᔪᑦ ᑐᓐᖓᕕᒃᓴᓂᒃ, ᐃᓄᐃᑦ ᐅᑭᐊᒃᓵᖓᓂ 2007, ᑭᖑᓂᐊᒍᑦ ᐋᖅᑭᒃᓱᐃᒍᑕᐅᓚᐅᕐᑐᓂᒃ ᐊᑐᓕᖁᔨᕗᖔᕈᑎᒃᓴᓂᒃ ᐃᓄᐃᑦ 
ᐸᕐᓇᐃᓂᕐᒧᑦ ᑲᑎᒪᔨᕈᓯᖏᓐᓄᑦ ᑐᓂᔭᐅᔪᓂᒃ ᑖᒃᑯᐊ ᑐᓐᖓᕕᒃᓴᐃᑦ ᐃᓄᓐᓄᐊᖓᑦᓯᐊᕋᓗᐊᕐᒪᖔᑕ ᕿᒥᕐᕈᔭᐅᖁᓪᓗᒋᑦ. ᑲᓇᑕᒥ ᐃᓄᐃᑦ 
ᑲᑎᒪᔨᕈᓯᖏᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᖏᖁᑎᖃᓚᐅᕐᑐᑦ ᑖᒃᑯᓂᖓ ᐊᑐᓕᖁᔨᕗᖔᕈᑎᓂᐊᖑᓯᒪᔪᓂᒃ, ᐊᒻᒪ ᐃᓄᐃᑦ ᑕᐱᕇᑦ 
ᑲᓇᑕᒥ ᐱᓇᓱᐊᖃᑎᖃᓕᕐᑐᑦ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᓄᓇᖃᖅᑲᖅᓯᒪᔪᓄᑦ ᑲᑎᒪᔨᖏᓐᓂᒃ ᑕᒪᒃᑯᓄᖓ 
ᐱᔾᔪᑎᖃᖅᑐᓄᑦ.

ᓯᑎᐱᕆ 10, 2007,ᒥ ᐅᓪᓗᖃᖅᑎᑕᐅᑎᓪᓗᒋᑦ ᓯᓚᕐᔪᐊᒥ ᐃᒻᒥᓂᕐᑕᐃᓕᑎᑦᓯᓂᕐᒧᑦ (World Suicide Prevention Day), ᑐᓴᒐᒃᓴᒥᒃ 
ᐊᒻᒪ ᑐᑭᓯᒋᐊᒃᑲᓐᓂᖁᑎᒃᓴᓂᒃ ᓴᖅᑭᑎᑦᓯᓚᐅᕐᓯᒪᔪᑦ ᐅᑯᐊ: ᐃᓄᐃᑦ ᑕᐱᕇᑦ ᑲᓇᑕᒥ, ᐸᐅᒃᑑᑎᒃᑯᑦ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ 
ᑲᑎᒪᔨᕐᔪᐊᖏᑦ ᐊᒻᒪ ᑲᓇᑕᒥ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᑦ. ᑐᑭᓯᒋᐊᕐᕕᒃᓴᐃᑦ ᑎᑎᕋᖅᑕᐅᓚᐅᕐᒥᔪᑦ 
ᐃᓄᑦᑎᑐᑦ ᐊᒻᒪ ᓴᖅᑭᑎᕋᖅᑕᐅᓪᓗᑎᒃ ᖃᕆᑕᐅᔭᒃᑯᑦ. 150 ᐅᖓᑖᓄᑦ ᐅᐸᒃᓯᒪᓚᐅᕆᕗᑦ ᑕᐃᔭᐅᔪᒥᒃ “ᑲᔪᖅ ᐴᖅ”,  “brown bag” 
ᓴᖅᑭᑎᑦᓯᑎᓪᓗᒋᑦ ᑲᓇᑕᐅᑉ ᑲᑎᒪᕐᔨᕐᔪᐊᖏᑕ ᑲᑎᒪᕕᐊᓗᐊᓂ (Parliament Hill), ᑐᓐᖓᓱᒃᑎᑦᓯᔨᖃᖅᓱᑎᒃ ᓄᓇᕗᒧᑦ ᓯᕗᓕᐅᕐᑎᒥᒃ 
ᑕᐃᑲᓂ ᓈᓐᓯ ᖃᕆᑕᖅ-ᓕᓐᑎᓪ, ᐊᒻᒪ ᖁᔭᓕᔭᕗᑦ ᐃᓕᓐᓂᐊᕐᑐᑦ ᐊᒻᒪ ᐃᖅᑲᓇᐃᔭᕐᑎᐅᔪᑦ ᓄᓇᕗᑦ ᓯᕗᓂᒃᓴᒥ ᐃᓕᓐᓂᐊᕐᑐᓄᑦ ᐊᒻᒪ 
ᐊᓯᖏᑦ ᐊᑭᓕᕐᑕᐅᓇᑎᒃ ᐃᑲᔪᕐᓯᒪᔪᑦ. ᑕᕝᕙᓂ ᑲᑎᓐᓂᐅᓚᐅᕐᑐᒥ ᐃᓚᐅᓚᐅᕐᐳᑦ ᐃᓄᐃᑦ  ᕿᓚᐅᔾᔭᕐᑎᖏᑦ, ᑲᑕᔾᔭᕐᑎᖏᑦ, ᕿᑎᒃᑎᖏᑦ 
ᐃᓄᑦᑎᑐᑦ, ᐱᓕᐅᔾᔨᓂᒃᑯᑦ ᑭᖏᓐᓂᕐᐹᒥ ᐃᑎᒻᒥᒃᓯᓇᓱᐊᕐᓂᒃᑯᑦ, ᓂᐅᒃᑯᑦ ᓴᓐᖏᓕᔭᐅᑎᓂᒃᑯᑦ ᐊᒻᒪ ᐅᖃᓕᒪᔨᖃᓚᐅᕐᑐᑦ ᓯᕗᓕᐅᕐᑎᓂᒃ. 

ᕕᕗᐊᕆᒥ ᐊᒻᒪ ᒪᕐᔨᒥ 2008,ᒥ, Hᐊᐃᓱᓪ Hᐊᕆᓴᓐ, Hazel Harrison, ᐃᖅᑲᓇᐃᔭᕐᑎᑖᕆᔭᐅᓕᓵᕐᑐᖅ ᒪᒃᑯᑦᑐᑦ ᐃᒻᒥᓂᒃ 
ᐱᔮᕆᕙᓐᓂᖏᓐᓂᒃ ᓄᖅᑲᕐᑎᑦᓯᓇᓱᐊᓂᕐᒧᑦ ᐋᖅᑭᐅᒪᑎᑦᓯᔨᐅᓂᐊᕐᑐᒥᒃ, ᑲᑎᒪᖃᑕᐅᓚᐅᕐᑐᒥᒃ ᐃᓕᓐᓂᐊᕐᑎᑦᓯᔪᓄᑦ ᑕᐃᔭᐅᔪᒥᒃ 
‘ᑲᑎᒪᔾᔪᑎᖃᓂᖅ ᐃᓅᓯᓕᕆᓂᕐᒧᑦ ᐱᓇᐃᓗᑕᐅᓕᕐᑐᓂᒃ ᓄᓇᒥ ᐱᕈᒃᑲᓐᓂᕈᓐᓇᖏᑦᑐᓂᒃ ᐲᔭᐃᓂᖅ ᐅᑭᐅᕐᑕᕐᑐᖓᓂ ᑲᓇᑕᐅᑉ 
ᐱᔾᔪᑕᐅᓪᓗᓂ ᐊᑦᑐᐃᕐᓂᓗᓕᕐᓂᐊᒍᑦ’; ᐊᖏᖃᖏᓐᓂᖅ ᐊᒻᒪ ᐃᓪᓗᑭᒃᓴᕐᓂᖏᑦ ᐃᓄᐃᑦ’; ‘ᖃᐅᔨᒪᓂᖅ ᐊᒻᒪ ᐃᑲᔪᖃᑎᒌᒋᐊᖃᓂᖅ 
ᑐᓴᐅᒪᖃᑦᑕᐅᑎᓂᒃᑯᑦ ᐱᔾᔪᑎᖃᓗᑎᒃ ᓄᖅᑲᕐᑎᑦᓯᓇᓱᐊᕆᐊᖃᓂᕐᒥᒃ  ᐃᒻᒥᓂᒃ ᐱᔮᕆᕙᑦᑐᓂᒃ.

Hᐊᐃᓱᓪ ᐃᓚᐅᓚᐅᕐᒥᔪᖅ 2008,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐅᑭᐅᕐᑕᕐᑐᒥᐅᓄᑦ ᓄᓇᓕᓐᓄᑦ ᐳᓚᕋᑲᑕᑦᑎᓪᓗᒋᑦ ᐃᓄᕕᐊᓗᐃᑦ 
ᓄᓇᖏᓐᓂ ᓄᓇᑦᓯᐊᒥ. ᐃᖏᕐᕋᑲᑕᑦᑎᓪᓗᒋᑦ ᐅᑭᐅᕐᑕᕐᑐᒥ, ᑲᑎᒪᑎᑦᓯᓚᐅᕐᑐᑦ ᐱᖓᓲᓕᖓᔪᓂᒃ ᒪᒃᑯᑦᑐᐃᑦ ᑎᒥᖏᓐᓂᒃ, ᐊᑕᐅᓯᕕᑦᓱᑎᒃ 
ᑲᑎᒪᑎᑕᐅᕙᑦᑎᓪᓗᒋᑦ ᓄᓇᓕᓐᓂ ᐊᑐᓂᑦ ᐅᑯᓇᓂ: ᐃᓅᕕᒃ, ᑐᒃᑑᔭᕐᑐᖅ ᐊᒻᒪ ᐸᐅᓚᑕᒃ. ᑲᑎᒪᓂᖃᓚᐅᕐᑐᑦ ᑕᐃᔭᐅᔪᒥᒃ “ᐃᓅᓯᖅ”,  
“LIFE”, ᐃᓅᓯᕐᒥ ᖁᕕᐊᓇᕐᑐᑦ ᐊᒻᒪ ᖁᕕᐊᓇᖏᑦᑐᑦ. ᑕᒪᑐᒥᖓ ᑲᑎᒪᔾᔪᑎᖃᓗᐊᓚᐅᕐᐳᑦ ᐱᔾᔪᑎᒋᓪᓗᒍ, ᑎᒍᓚᒋᐊᖃᓂᖅ 
ᑐᑭᓯᒋᐊᓪᓚᕕᒃᓴᓂᒃ, ᐃᓄᐃᑦ ᒪᒃᑯᑦᑐᖏᓐᓂᑦ, ᐱᓕᕆᐊᕆᔪᒪᓪᓗᒋᑦ ᐃᓱᒫᓗᒍᑕᐅᔪᑦ ᑲᒪᒋᔭᐅᒋᐊᖃᖅᑐᑦ. ᐊᒻᒪ ᑎᒥᐅᒻᒥᔪᑦ ᐊᔾᔨᑲᓴᖏᑦ 
ᑖᒃᑯᐊ ᓴᖅᑭᑕᐅᒍᒫᕆᐊᖅ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐸᕐᓇᒃᑕᐅᒍᒪᒻᒥᔪᑦ ᓄᓇᓖᑦ ᐱᖓᓱᑦ ᐊᕕᒃᑐᕐᓯᒪᓂᖏᑎᒍᑦ 2008/2009,ᒥ. 

ᓱᕈᓰᑦ ᐃᑲᔪᕐᑕᐅᔾᔪᑎᒃᓴᖏᓐᓂᒃ ᐋᖅᑭᒃᓱᐃᕙᓪᓕᐊᓂᖅ

ᑕᐃᒪᖓᓂᑦ 2001,ᒥᑦ ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᑎᑦᓯᓯᒪᕗᑦ ᓱᕈᓯᕐᓂᒃ ᐃᓕᓴᐃᔨᓂᒃ ᐋᖅᑭᒃᓱᐃᕙᓪᓕᐊᓂᖃᖅᑎᓪᓗᒋᑦ 
ᐸᕐᓇᒃᑕᐅᕙᓪᓕᐊᔪᓂᒃ ᓯᕗᓂᒃᓴᒧᑦ ᐃᓄᐃᑦ ᕿᑐᕐᖓᖏᓐᓄᑦ ᐃᑲᔪᕐᑕᐅᔾᔪᑎᒃᓴᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᖏᓐᓇᕐᑐᑦ 
ᐊᒻᒪ ᑐᓴᐅᒪᑎᑦᓯᖏᓐᓇᐅᔭᕐᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓄᐃᑦ ᕿᑐᕐᖓᖏᑕ ᐃᓕᓐᓂᐊᕐᓂᒃᑯᑦ ᐃᑲᔪᕐᑕᐅᔾᔪᑎᒃᓴᐃᑦ 
ᐋᖅᑭᒃᓱᕐᑕᐅᕙᓪᓕᐊᓂᖏᑕ ᒥᒃᓵᓄᑦ. ᐅᒃᑐᐱᕆ 2007,ᒥ ᐃᓄᐃᑦ ᕿᑐᕐᖓᖏᓐᓄᑦ ᐃᓕᓐᓂᐊᕐᐸᓪᓕᐊᓕᕐᑐᓄᑦ ᐃᑲᔪᕐᑕᐅᔾᔪᓯᒃᓴᓕᕆᓂᕐᒧᑦ 
ᑲᑎᒪᔨᐅᔪᑦ,  (Inuit Early Childhood Development Working Group (IECDWG)), ᑲᑎᒪᑎᑦᓯᓚᐅᕐᓯᒪᕗᑦ ᐊᕐᕌᒍᑕᒫᕐᓯᐅᑎᒥᓂᒃ 
ᐋᑐᕗᐊᒥ. ᐅᑯᐊ ᑕᕝᕙ ᐅᖃᐅᓯᕆᓚᐅᕐᑕᖏᑦ ᑲᑎᒪᑎᓪᓗᒋᑦ:

ᕿᒥᕐᕈᒋᐊᖅ ᓱᓇᐃᑦ ᑭᓐᖒᒪᔭᐅᒻᒪᖔᑕ ᖃᐅᔨᓴᕐᑕᐅᔪᒃᓴᓂᒃ (ᓱᖅᑯᐃᔭᕋᒃᓴᓂᒃ)  ᐸᕐᓇᐃᓂᕐᒧᑦ.��

ᓄᓇᖃᖅᑳᖅᓯᒪᔪᑦ ᕿᑐᕐᖓᖏᓐᓄᑦ ᐃᓕᓐᓂᐊᕐᓂᕐᒧᑦ ᑐᑭᓯᒋᐊᕐᕕᒃᓴᐃᑦ ᖃᕆᑕᐅᔭᒃᑯᑦ;��

ᓄᓇᖃᖅᑳᖅᓯᒪᔪᑦ ᕿᑐᕐᖓᖏᑕ ᒥᒃᓵᓄᑦ ᑭᓪᓕᓯᓂᐊᕐᓂᖅ;��

	ᐃᓄᐃᑦ ᕿᑐᕐᖓᖏᑕ ᐃᓕᓴᓕᓵᕐᑐᑦ ᐃᑲᔪᕐᑕᐅᔾᔪᑎᒃᓴᖏᓐᓄᑦ ᐱᓕᕆᔾᔪᓯᒃᓴᓕᐅᕐᓂᖅ; ��

ᓱᕈᓯᕐᓄᑦ ᐸᐃᕆᕕᓕᕆᓂᕐᒧᑦ ᑲᑎᒪᔨᐅᔪᑦ��

ᕿᒥᕐᕈᓂᖅ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᕆᓚᐅᕐᑕᖓᓂᒃ. ��

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᖃᑦᑕᕐᓯᒪᒋᕗᑦ ᐸᕐᓇᐃᑎᓪᓗᒋᑦ ᐃᑲᔪᕐᑕᐅᔭᕆᐊᖃᖅᑐᓄᑦ ᓄᓇᖃᖅᑳᖅᓯᒪᔪᓄᑦ ᐃᒻᒥᒃᑯᑦ 
ᖃᐅᔨᓴᕐᑕᐅᔭᕆᐊᖃᓂᖏᓐᓂᒃ. ᑕᐃᒪᖓᓂᒃ ᑲᑎᒪᕐᔪᐊᕈᑎᖃᓚᐅᕐᓯᒪᑎᓪᓗᒋᑦ ᐃᒻᒥᒃᑯᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᕕᕗᐊᕆ 
2007,ᒥ, ᑎᑎᕋᖅᑕᐅᓯᒪᔪᓂᒃ ᕿᒥᕐᕈᒍᑕᐅᓯᒪᓪᓗᑎᒃ ᑭᓐᖑᒪᒋᔭᐅᔪᑦ ᒥᒃᓵᓄᑦ  ᐋᖅᑭᒃᓱᐃᓯᒪᔪᑦ. ᐃᓄᐃᑦ ᕿᑐᕐᖓᖏᓐᓄᑦ 
ᐃᓕᓐᓂᐊᕐᓂᒃᑯᑦ ᐃᑲᔪᕈᑎᒃᓴᓕᕆᓂᕐᒧᑦ ᑲᑎᒪᔨᐅᔪᑦ ᑎᓕᔭᐅᓯᒪᔪᑦ ᕿᒥᕐᕈᖁᔭᐅᓪᓗᑎᒃ ᑭᓪᓕᓯᓂᐊᕈᑕᐅᔪᓂᒃ ᐊᒻᒪ ᑎᓕᐅᕆᓗᑎᒃ 
ᖃᓄᐃᓕᐅᖁᔨᒐᔭᕐᒪᖔᕐᒥᒃ. ᑖᒃᑯᐊ ᑎᒥᐅᔪᑦ ᑭᒡᒐᕐᑐᕐᑎᖃᖅᑐᑦ ᐃᓄᐃᑦ ᓄᓇᖏᓐᓂᑦ ᐊᕕᒃᑐᕐᓯᒪᔪᓂᑦ ᑲᑐᔾᔨᖃᑎᒌᓂᑦ, ᖃᓪᓗᓈᑦ 
ᓄᓇᖓᓂᕐᒥᐅᑦ ᐃᓄᐃᑦ ᐊᒻᒪ ᐅᑭᐅᕐᑕᕐᑐᒥᐅᑦ, ᐱᓇᓱᐊᕐᐸᑦᑐᓂᒃ ᐊᒻᒪ ᐊᕐᓱᕈᕈᑎᖃᖅᑐᓂᒃ ᓱᕈᓯᕐᓄᑦ ᐃᑲᔪᕐᑕᐅᔾᔪᑎᒃᓴᓂᒃ 
ᐋᖅᑭᒃᓱᐃᕙᓪᓕᐊᒋᐊᖃᓂᕐᒧᑦ. ᐅᓪᓗᒥ ᑎᑎᕋᖅᑕᐅᕙᓪᓕᐊᔪᑦ ᐃᑲᔪᕐᑕᐅᔾᔪᑎᒃᓴᖏᑦ ᑲᒪᒋᔭᐅᓚᐅᕐᑐᑦ ᐃᓄᐃᑦ ᕿᑐᕐᖓᖏᓐᓄᑦ 
ᐃᓕᓐᓂᐊᕐᓂᓕᕆᓂᕐᒧᑦ/ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ ᐅᒃᑐᐱᕆ 2007,ᒥ.

ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᖏᑦ 

ᐊᕐᕌᒍᓕᒫᒥ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᐱᒋᐅᕐᓴᕐᓂᒃᑯᑦ ᐋᖅᑭᐅᒪᑎᑦᓯᔨᖓ ᑐᓴᐅᒪᑎᑦᓯᓚᐅᕐᑐᖅ ᐃᓄᐃᑦ 
ᐃᖅᑲᓇᐃᔭᕐᑐᓕᕆᓂᕐᒧᑦ ᑲᑎᒪᔨᖏᓐᓂᒃ, ᐱᔾᔪᑎᒋᓪᓗᒋᑦ ᐊᔾᔨᒌᖏᑦᑐᑦ ᐱᓕᕆᐊᖏᑦ, ᐱᓇᓱᐊᕐᐸᓪᓕᐊᔭᖏᑦ ᐊᒻᒪ ᖃᐅᔨᓴᕐᑕᐅᔪᒃᓴᓂᒃ 
ᓱᖅᑯᐃᔭᐃᓂᒃᑯᑦ ᑐᕌᖓᔪᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓴᐃᓂᕐᒧᑦ ᐃᓄᓐᓂᒃ. ᓛᐸᑐᐊᒥ ᐃᖅᑲᓇᐃᔭᕋᒃᓴᐃᑦ ᒥᒃᓵᓄᑦ 
ᑐᑭᓯᖏᐊᕐᕕᒃᓴᐃᑦ ᑐᕌᖓᔪᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᑐᓕᕆᔨᒃᑯᑦ (Aboriginal Human Resource Council (AHRC)) 
ᐱᓇᓱᐊᕐᑕᖏᑕ ᐊᒻᒪ ᐱᓕᕆᐊᒃᓴᖏᑕ ᒥᒃᓵᓄᑦ, ᐊᒻᒪ ᐸᕐᓇᐃᕙᓪᓕᐊᒍᑕᐅᔪᑦ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕐᓂᓕᕆᓂᖏᑕ 
(Building Aboriginal Environmental Human Resources (BEAHR)) ᐱᓕᕆᐊᕆᔭᖏᑎᒍᑦ ᒥᒃᓵᓄᑦ, ᐊᒻᒪ ᒐᕙᒪᑐᖃᒃᑯᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓅᓯᓕᕆᓂᕐᒧᑦ ᐱᓇᓱᐊᕐᕕᐊᒍᑦ, (Department of Human Resources and Social Development 

Canada (HRSDC)) ᖃᐅᔨᓴᕐᓂᓕᕆᓂᕐᒧᑦ ᐱᓇᓱᐊᕐᑕᖏᑕ, ᒪᓕᒐᖏᑕ ᐊᒻᒪ ᐱᓕᕆᐊᕆᔭᖏᑕ ᐃᑲᔪᕈᑎᒃᓴᐃᑦ ᒥᒃᓵᓄᑦ, ᐊᒻᒪ ᐊᓯᖏᑦ 
ᑐᑭᓯᒋᐊᕐᕕᒃᓴᑦᓯᐊᕙᐃᑦ ᒥᒃᓵᓄᐊᖓᔪᑦ ᓴᖅᑭᑕᐅᓪᓗᑎᒃ. 

ᐃᓕᓐᓂᐊᕐᓂᕐᒧᑦ ᐊᒻᒪ ᐋᖅᑭᒃᓱᐃᕙᓪᓕᐊᓂᕐᒧᑦ ᐋᖅᑭᐅᒪᑎᑦᓯᔨ ᐱᓇᓱᐊᖃᑎᖃᑦᓯᐊᕐᐸᑦᑐᖅ ᓄᓇᖃᖅᑳᖅᓯᒪᔪᓄᐊᖓᔪᓂᒃ 
ᐃᖅᑲᓇᐃᔭᕐᑐᓕᕆᕕᖓᓂ ᒐᕙᒪᑐᖃᒃᑯᑦ, ᐊᑐᕐᓱᑎᒃ ᐅᖄᓚᕙᓐᓂᒃᑯᑦ, ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᓂᒃᑯᑦ ᐊᒻᒪ ᑲᑎᒪᓪᓚᑦᑖᕐᐸᓐᓂᒃᑯᑦ. 
ᒪᐃ 2007,ᒥ ᑲᑎᒪᑎᓪᓗᒋᑦ ᑭᒡᒐᕐᑐᕐᑎᖏᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᐃᓱᒪᔪᖃᓚᐅᕐᑐᖅ 
ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐃᖅᑲᓇᐃᔭᕐᑐᓕᕆᔨᒃᑯᖏᑦ ᐊᒻᒪ ᒪᒃᑯᑦᑐᓕᕆᔨ ᐸᕐᓇᕐᐸᓪᓕᐊᔭᖏᑦ ᑲᑎᓐᖓᑎᓪᓗᒋᑦ 
ᐊᑕᐅᓯᐅᓕᖓᓂᐊᕐᑎᓪᓗᒋᑦ ᐋᖅᑭᒃᓱᕐᓗᒋᑦ ᑐᓂᔭᐅᖁᓪᓗᒋᑦ ᒪᓕᒐᓕᕆᓂᕐᒧᑦ ᐸᕐᓇᐃᕙᓪᓕᐊᔪᓄᑦ (Policy Collaboration Workplan). 
ᑖᒃᑯᐊ ᐱᓕᕆᐊᒃᓴᐃᑦ ᐸᕐᓇᒃᑕᐅᕙᓪᓕᐊᔪᑦ ᐋᖅᑭᒃᓱᕐᑕᐅᓚᐅᕐᑐᑦ ᐊᒻᒪ ᑐᓂᔭᐅᓪᓗᑎᒃ, ᑎᑎᕋᖅᓯᒪᑎᓪᓗᒋᑦ ᓱᓕᕆᓛᕐᓂᖏᓐᓂᒃ ᐊᐃᕆᓕ 
2007 ᐊᒻᒪ ᒪᕐᔨ 2009 ᐊᑯᓐᓂᖏᓐᓂ. 

ᐃᓄᐃᑦ ᐊᖏᖃᑎᒌᒍᑎᒃᓴᖓ ᐋᖅᑭᒃᓱᕐᑕᐅᓚᐅᕐᒥᔪᖅ ᑭᖑᓪᓕᕐᐹᒥ ᐊᒻᒪ ᑐᓂᔭᐅᓚᐅᕐᑎᓪᓗᒍ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᓄᑦ 
ᐊᒻᒪ ᐃᓄᐃᑦ ᑕᐱᕇᑦ ᐊᐅᓚᑦᓯᔨᖏᓐᓄᑦ ᑐᓂᔭᐅᓪᓗᑎᒃ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᓂᓕᕆᔨᖏᓐᓄᑦ. ᑖᓐᓇ ᐊᖏᖃᑎᒋᒍᑕᐅᓯᒪᔪᑦ 
ᐊᑎᓕᐅᕐᑕᐅᓚᐅᕐᑐᖅ ᒥᐊᓕ ᓴᐃᒪᓐᒧᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓄᑦ ᐊᒻᒪ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᓂᓕᕆᓂᕐᒧᑦ 
ᒥᓂᔅᑕᖓᓄᑦ ᒫᓐᑎ ᓱᓪᐳᒃᒧᑦ, Minister Monte Solberg, ᓄᕕᐱᕆ 26, 2007,ᒥ. ᐊᖏᕈᑕᐅᓯᒪᔪᖅ ᑐᕌᖓᕗᖅ ᒪᕐᕉᓐᓄᑦ ᐊᕐᕌᒎᓐᓄᑦ, 
ᐊᐃᕆᓕ 2007,ᒥᑦ ᒪᕐᔨ 2009,ᒧᑦ ᐊᒻᒪ ᑐᓐᖓᕕᐅᒐᔭᕐᓗᓂ ᒪᓕᒐᕐᑎᑐᑦ ᐊᖏᕈᑕᐅᓯᒪᓂᖓᒍᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐃᖅᑲᓇᕐᓂᓕᕆᔨᒃᑯᓐᓄᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᓂᓕᕆᔨᖏᓐᓄᑦ, ᒪᓕᓪᓗᒋᑦ ᓄᓇᖃᖅᑳᖅᓯᒪᔪᓄᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᓯᐅᔪᑦ (Aboriginal Human Resource Development Strategy (AHRDS)).  

ᐅᓪᓗᒥ ᐱᓇᓱᐊᓕᕇᖅᑐᑦ ᐸᕐᓇᒃᓱᑎᒃ ᐊᖏᕈᑕᐅᓯᒪᔪᑎᒍᑦ ᐱᓕᕆᐊᒃᓴᓂᒃ 2009 ᐱᒋᐊᓚᐅᕐᑎᓐᓇᒍ ᐊᓪᓛᑦ. ᑖᒃᑯᐊ ᐃᓄᓐᓄᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᐅᔪᑦ ᑲᑎᒪᓚᐅᕐᒥᔪᑦ ᑎᓯᐱᕆ 2007,ᒥ ᐱᔾᔪᑎᖃᖅᓱᑎᒃ ᑖᑦᓱᒥᖓ ᐱᓕᕆᐊᒃᓴᒥᒃ. ᑭᒡᒐᕐᑐᕐᑏᑦ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ ᓄᓇᖃᖅᑳᖅᓯᒪᔪᓕᕆᕕᐊᓂᑦ, ᐊᒻᒪ ᐃᖅᑲᓇᐃᔭᕐᓂᓕᕆᔨᒃᑯᖏᓐᓂᑦ/ᐃᓄᓯᓕᕆᔨᖏᓐᓂᑦ/
ᑮᓇᐅᔭᓕᐅᕋᓱᐊᕐᓂᓕᕆᔨᖏᓐᓂᑦ, ᑲᑎᒪᖃᑕᐅᓚᐅᕐᑐᑦ.

ᑐᓪᓕᕆᓕᕐᑕᖓᓂ ᐊᕐᕌᒍᑕᒫᕐᓯᐅᑎᒥᒃ 2007-2008,ᒥ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᓂᓕᕆᕐᒧᑦ ᑲᑎᒪᔨᖏᑦ ᑲᑎᓚᐅᕐᑐᑦ ᕕᕗᐊᕆ, 
2008,ᒥ ᐋᑐᕗᐊᒥ. ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓇᓱᐊᕐᑎᖏᑦ, ᓄᓇᖃᖅᑳᖅᓯᒪᔪᓕᕆᕕᒃ, ᒐᕙᒪᒃᑯᑦ ᐱᔨᑦᑎᕆᕕᖏᑦ ᐊᒻᒪ 
ᒐᕙᒪᑐᖃᒃᑯᑦ ᐃᓄᓕᕆᕕᖏᑦ ᑲᑎᒪᖃᑕᐅᓚᐅᕆᕗᑦ. ᐱᔾᔪᑎᒋᓪᓗᒍᓕ ᒪᓕᒐᖅ ᑲᑎᒪᔾᔪᑕᐅᓚᐅᕆᔪᖅ ᐃᒃᐱᒋᔭᖃᓗᐊᕐᓱᑎᒃ 2009,ᒧᑦ 
ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᓕᕆᓂᕐᒥᒃ ᐊᒻᒪ ᖃᓄᖅ ᐃᓄᓐᓄᐊᔪᓂᒃ ᐋᖅᑭᒃᓱᐃᒋᐊᖃᒪᖔᕐᒥᒃ 
ᐊᒻᒪ ᑐᕌᖓᑎᓪᓗᒋᑦ ᐸᕐᓇᒃᑕᐅᔪᓄᑦ 2009,ᒧᑦ ᐋᖅᑭᒃᓱᕐᑕᐅᕙᓪᓕᐊᔪᓄᑦ. ᐱᔾᔪᑎᒋᓪᓗᒋᓪᓕ ᐱᓕᕆᐊᖑᔪᑦ ᑲᔪᓯᑎᑕᐅᔭᕆᐊᖃᓂᖏᑕ 
ᐅᖃᖃᑎᒌᖃᑦᑕᕐᓯᒪᓕᕐᑐᑦ ᐃᓄᐃᑦ ᐃᖅᑲᓇᐃᔭᕐᓂᓕᕆᔨᖏᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ ᐃᑲᔪᕐᓂᕐᒧᑦ ᑭᒡᒐᕐᑐᕐᑎᖏᑦ. 
ᐅᖃᐅᓯᖃᓗᐊᓚᐅᕐᒥᔪᑦ ᖃᓄᖅ ᑐᓴᕈᑎᒃᓴᓂᒃ ᐋᖅᑭᒃᓱᐃᖃᑦᑕᕐᑐᒃᓴᐅᒻᒪᖔᕐᒥᒃ ᐊᑐᐃᓐᓇᐅᒋᐊᖃᖅᑐᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐊᒻᒪ ᐱᒐᕐᓂᖏᑦᑐᓂᒃ ᑲᒪᒋᐊᖃᓂᕐᒧᑦ ᑐᕌᖓᔪᓂᒃ ᑲᑎᕐᓱᐃᓂᒃᑯᑦ ᑐᑭᓯᒋᐊᕐᕕᒃᓴᓂᒃ ᑲᓇᑕᐅᑉ ᒐᕙᒪᒃᑯᖏᑕ ᖃᕆᑕᐅᔭᒃᑯᑦ 
ᑐᓴᕈᑎᒃᓴᓕᐅᕈᓯᖏᑎᒍᑦ. 

ᑕᐃᒪᑦᑕᐅᖅ ᑲᔪᓯᒋᐊᒻᒪᕆᓐᓂᖃᓚᐅᕐᒥᔪᑦ ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᖃᖅᑎᓪᓗᒋᑦ ᖃᐃᖁᔨᓚᐅᕐᒪᑕ ᐸᕐᓇᐃᓂᕐᒧᑦ ᑲᑎᒪᔨᕈᓯᖏᓐᓂᒃ 
ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᕐᔪᐊᖏᓐᓂᒃ ᐅᖃᓕᒪᑎᑕᐅᑎᓪᓗᒍ ᑲᓇᑕᐅᑉ ᒐᕙᒪᒃᑯᖏᑕ ᓄᓇᖃᖅᑳᖅᓯᒪᔪᓄᐊᖓᔪᓂᒃ 
ᐃᖅᑲᓇᐃᔭᕐᑐᓕᕆᔨᒃᑯᖏᓐᓄᑦ, ᐱᔾᔪᑎᖃᖅᓱᑎᒃ ᐃᖅᑲᓇᐃᔭᕐᓂᓕᕆᓂᕐᒥᒃ ᐊᒻᒪ ᐃᓕᓐᓂᐊᕐᓂᕐᒧᑦ ᐱᔾᔪᑕᐅᔪᓂᒃ ᐃᓄᐃᑦ 
ᒪᒃᑯᑦᑐᖏᓐᓄᑦ ᐊᒻᒪ ᖃᓄᖅ ᐋᖅᑭᒃᓱᐃᒐᓱᐊᕈᑎᒃᓴᓕᐅᕆᐊᖃᒪᖔᑕ ᐅᖃᐅᓯᖃᖅᓱᑎᒃ. ᑕᒪᒃᒥᒃ ᑲᑎᒪᔪᑦ ᐱᕙᓪᓕᕈᑎᖃᓚᐅᕐᑐᑦ 
ᑐᓴᐅᒪᖃᑦᑕᐅᑎᑦᓯᐊᕐᓂᒃᑯᑦ ᐊᒻᒪ ᐊᖏᖃᑎᒌᑦᑐᐃᓐᓇᐅᓚᐅᕐᑐᑦ ᐅᓪᓗᒥ ᐱᒋᐊᕐᓗᑎᒃ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᓐᓂᑦ 
ᐃᓚᐅᑎᑦᓯᖃᑦᑕᕐᑐᒃᓴᐅᒋᐊᖅ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔪᖃᓕᑐᐊᕐᐸᑦ ᑕᐃᒪᖓᑦ.

 ᐸᕐᓇᒃᑕᒥᓂᒃ ᐋᖅᑭᒃᓱᐃᓚᐅᕐᑐᑦ ᑐᕌᖓᔪᓂᒃ 2007-2008,ᒧᑦ ᐊᒻᒪ ᐱᖃᓯᐅᑎᔭᐅᓪᓗᑎᒃ ᖃᐅᔨᓴᕐᑐᒃᓴᐅᓂᕐᒧᐊᖓᔪᑦ ᐃᓚᐅᑎᓪᓗᒋᑦ 
ᐃᓄᐃᑦ ᒪᒃᑯᑦᑐᑦ ᑲᑎᕐᓱᐃᓂᒃᑯᑦ ᑐᑭᓯᒋᐊᕐᕕᒃᓂᒃ ᐊᒻᒪ ᐋᖅᑭᒃᓱᐃᓗᑎᒃ ᑲᑎᕐᓱᐃᕕᒃᓴᒥᒃ ᑐᑭᓯᒋᐊᕐᕕᒃᓴᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ 
ᐊᒻᒪ ᐃᓕᓐᓂᐊᕐᓂᕐᒧᑦ ᐃᑲᔪᕐᑕᐅᔾᔪᑎᒃᓴᐃᑦ ᒥᒃᓵᓄᑦ ᐊᒻᒪ ᐃᑲᔪᒃᑲᓐᓂᕈᑎᒃᓴᐃᑦ ᐊᑐᐃᓐᓇᐅᑎᐅᔪᑦ ᒪᒃᑯᓄᑦ ᒥᒃᓵᓄᑦ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ. ᐱᔾᔪᑎᒋᓪᓗᒍ ᑮᓇᐅᔭᐃᑦ ᐃᑲᔪᕈᑎᒃᓴᐃᑦ ᑭᖑᕙᕐᓂᖏᑦ ᑕᒪᒃᑯᐊ ᖃᐅᔨᓴᕆᐊᖃᓂᕐᒧᑦ ᐱᓕᕆᐊᒃᓴᐅᔪᒃ 
ᑭᖑᕙᖅᑐᑦ ᐊᒻᒪ ᓂᕆᐅᒋᔭᐅᔫᒐᓗᐊᑦ ᑲᒪᒋᔭᐅᓂᐊᕋᓱᒋᓪᓗᒋᑦ ᓄᑖᒥ ᐊᕐᕌᒍᒥ. ᓱᖅᑯᐃᔭᐃᓂᓕᕆᓂᖅ, ᖃᐅᔨᓴᓕᕆᓂᖅ ᐱᒻᒪᕆᐅᒻᒪᑦ 
ᑐᑭᓯᒋᐊᕈᑎᒋᔭᕆᐊᖅ ᐃᖅᑲᓇᐃᔭᕐᓂᓕᕆᓂᕐᒧᑦ ᑐᕌᖓᔪᓂᒃ ᐃᓄᓐᓄᑦ ᒪᒃᑯᑦᑐᓄᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒻᒪ ᐃᓱᒪᒋᔭᐅᔪᓂᒃ 
ᐃᓚᒋᐅᑎᓗᒋᑦ 2009,ᒥ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᒃᓴᓕᐅᕐᓂᓕᕆᒋᐊᖃᓂᕐᒧᑦ.  

ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᐅᔪᑦ ᐃᓚᐅᓚᐅᕆᕗᑦ ᐅᑭᐅᕐᑕᕐᒧᑦ ᐊᒻᒪ ᐅᖓᓯᑦᑐᒥᐅᑕᐅᔪᓄᑦ 
ᖃᐅᔨᓴᕐᓂᕐᒧᐊᖓᔪᓂᒃ ᑲᔪᓯᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᓂᓕᕆᓂᒃᑯᖏᓐᓄᑦ. ᐅᑭᐅᕐᑕᕐᑐᒥ ᐱᓕᕆᐊᒃᓴᓂᒃ ᐊᒻᒪ 
ᐃᑲᔪᕈᑎᒃᓴᓂᒃ ᑲᔪᓯᑎᑦᓯᓇᓱᐊᕐᓂᖅ ᐊᑭᑐᔪᒻᒪᕆᐊᓘᒻᒪᑦ ᐃᓱᒫᓗᒋᔭᐅᓗᐊᖑᐊᕐᑐᖅ ᐃᓄᐃᑦ ᐃᖅᑲᓇᐃᔭᕐᓂᓕᕆᔨᒃᑯᖏᓐᓄᑦ ᐊᒻᒪ 
ᑲᑦᓱᖓᐃᓐᓇᕐᑐᖅ ᖃᐅᔨᒋᐊᖅ ᑲᓇᑕᐅᑉ ᒐᕙᒪᒃᑯᖏᑕ ᐃᓅᓯᓕᕆᔨᒃᑯᖏᑦ/ᐃᖅᑲᓇᐃᔭᕐᓂᓕᕆᔨᒃᑯᖏᓐᓂᒃ ᑲᔪᓯᑎᑦᓯᕙᓪᓕᐊᓂᐊᕐᒪᑕ 
ᖃᐅᔨᓴᕐᓂᓕᕆᓂᕐᒧᑦ ᑕᒪᒃᑯᓄᖓ ᐃᓱᒫᓗᒍᑎᒋᔭᐅᔪᓄᑦ.

ᐃᓚᒋᑎᓪᓗᓂᐅᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᒪᓕᒐᒃᓴᓂᒃ ᕿᒥᕐᕈᓂᖏᑎᒍᑦ ᑲᓇᑕᐅᑉ ᒐᕙᒪᒃᑯᖏᑕ ᐃᓅᓯᓕᕆᓂᕐᒧᑦ/
ᐃᖅᑲᓇᐃᔭᕐᓂᓕᕆᓂᕐᒧᓪᓗ ᐱᓇᓱᐊᕐᑕᖏᑎᒍᑦ ᓴᖅᑭᑎᑦᓯᓚᐅᕐᑐᑦ ᒪᕐᕈᓐᓂᒃ ᖃᐅᔨᓴᕐᓂᐅᒐᔭᕐᑑᓐᓂᒃ ᓇᓕᐊᓂᑐᐃᓐᓇᖅ 

ᓂᕈᐊᕐᓯᑐᐃᓐᓇᕐᓂᒃᑯᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᒪᕙᑦᑐᓂᒃ. ᒪᕐᕉᐃᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᕿᒥᕐᕈᔭᐅᓯᒪᓕᕇᖅᑐᖅ. ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᕐᒧᑦ ᐋᖅᑭᐅᒪᑎᑦᓯᔨᐅᔪᖅ ᐃᓄᐃᑦ ᑕᐱᕇᒃᑯᓐᓄᑦ 
ᑲᑎᒪᖃᑕᐅᓚᐅᕐᑐᑦ ᕿᒥᕈᓂᕐᒧᑦ ᑲᑎᒪᔨᕈᓯᕐᓄᑦ ᑐᓐᖓᕕᒃᓴᓕᐅᕐᓂᕐᒧᑦ ᕿᒥᕈᔪᓕᕆᓂᕐᒧᑦ ᐊᒻᒪ ᐃᓄᐃᑦ  ᐃᖅᑲᓇᐃᔭᕐᑐᓕᕆᓂᐊᓄᑦ 
ᐱᓇᓱᐊᕐᑐᑦ ᐊᒻᒪ ᑐᑭᓯᑎᑦᓯᒋᐊᓚᐅᕐᑐᑦ ᓄᑖᓂᒃ ᑐᑭᓯᒋᐊᕈᑎᓯᒃᓴᓂᒃ ᐃᓄᐃᑦ ᐃᖅᑲᓇᐃᔭᕐᑐᓕᕆᔨᖏᓐᓄᑦ ᐱᔾᔪᑎᖃᖅᑐᓂᒃ 
ᓴᖅᑭᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᓂᓕᕆᔨᒃᑯᖏᓐᓄᑦ ᖃᐅᔨᓴᕐᓂᒃᑯᑦ (HRSDC Strategic Analysis, Audit ᐊᒻᒪ 
Evaluation) ᐊᒻᒪ ᐃᓄᓐᓄᑦ ᐃᖅᑲᓇᐃᕐᓂᓕᕆᓂᕐᒧᑦ ᐱᓕᕆᕕᐅᔪᒧᑦ. ᐃᓕᓐᓂᐊᕐᓂᕐᒧᑦ ᐊᒻᒪ ᐋᖅᑭᒃᓱᐃᕙᓪᓕᐊᓂᕐᒧᑦ ᐋᖅᑭᐅᒪᑎᑦᓯᔨ 
ᐃᓚᐅᓚᐅᕐᒥᔪᑦ ᖃᐅᔨᓴᕐᓂᕐᒧᑦ ᐊᐱᕐᓱᕐᓱᑎᒃ.

ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᐅᒪᑎᑦᓯᔨ ᐃᓚᐅᓚᐅᕆᕗᖅ ᐱᓕᕆᔪᓄᑦ ᐊᒻᒪ ᑕᐅᖅᓰᖃᑕᐅᓪᓗᑎᒃ ᐃᓄᐃᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓄᑦ ᐅᑯᓄᖓ:

ᑲᑎᒪᔩᑦ ᕿᒥᕐᕈᒋᐊᖃᓂᕐᒧᑦ ᐱᓕᕆᔾᔪᓯᐅᔪᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᑐᓕᕆᓂᒃᑯᑦ ᐃᓚᐃᓐᓈᕐᕆᐊᖃᖏᓐᓂᖏᓐᓄᑦ ��
ᐱᓕᕆᐊᖑᔪᓄᑦ, ᐊᐃᕆᓕ 2007,ᒥ;

ᖃᓪᓗᓈᑦ ᓄᓇᖓᓂ ᓄᓇᖃᖅᑳᖅᓯᒪᔪᑦ ᑲᑎᒪᕐᔪᐊᓂᖓᓄᑦ, ᕚᓐᑯᕙᒥ, ᔫᓂ 2007,ᒥ; ��

ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᐅᔪᑦ ᑲᑎᒪᑎᓪᓗᒋᑦ, ᔪᓚᐃ 2007,ᒥ; ᑲᑎᒪᔨᖏᓪᓗ ᑲᑎᒪᓂᖃᖅᑎᓪᓗᒋᑦ ��
ᐅᖄᓚᐅᑎᒃᑯᑦ, ᐅᒍᓯᒥ, ᓄᕕᐱᕆᒥᓗ 2007; 

ᖃᐅᔨᓴᕐᓂᕐᒧᑦ ᑲᑎᒪᔨᐅᕈᓯᐅᔪᑦ ᓯᕗᓕᐅᕐᑎᖏᓐᓄᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᔨᓄᑦ/ᒐᕙᒪᑐᖃᒃᑯᓪᓗ ᐃᓅᓯᓕᕆᓂᕐᒧᑦ ��
ᐃᓕᓐᓂᐊᕐᓂᓕᕆᓂᕐᒧᓪᓗ ᖃᐅᔨᓴᕐᓂᕐᒧᑦ ᐱᓕᕆᐊᕆᔭᖏᑎᒍᑦ ᓴᖅᑭᑕᐅᓯᒪᔪᓄᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᒃᑯᑦ 
“ᐅᑭᐅᕐᑕᕐᑐᒧᑦ ᐊᒻᒪ ᐅᖓᓯᑦᑐᒥᐅᑕᓄᑦ ᖃᐅᔨᓴᕈᑎᖏᓐᓂᒃ”;

ᐅᔭᕋᓐᓂᐊᕐᓂᕐᑯᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᐅᔪᑦ, ᑭᒡᒐᕐᑐᕐᑎᐅᔪᓪᓗ ᐋᖅᑭᒃᓱᐃᕙᓪᓕᐊᓂᕐᒧᑦ ᒪᓕᒐᒃᓴᓂᒃ ��
ᐃᖅᑲᓇᐃᔭᕐᑐᓕᕆᓂᕐᒧᐊᖓᔪᓂᒃ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ. 

ᖃᓪᓗᓈᓂᕐᒥᐅᑦ ᐃᓄᐃᑦ ᐃᖅᑲᓇᐃᔭᕐᑐᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᐱᓕᕆᐊᕆᔭᖓ

ᐊᑐᐃᓐᓇᖃᕆᐊᖃᓂᖅ ᐃᖅᑲᓇᐃᔭᕐᓂᕐᒧᐊᖓᔪᓂᒃ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᐃᓄᓐᓄᑦ ᖃᓪᓗᓈᑦ ᓄᓇᖓᓃᑦᑐᓄᑦ ᓱᓕ 
ᐱᔾᔪᑕᐅᖏᓐᓇᕐᒪᑦ ᐊᒻᒪ ᐅᖃᐅᓯᕆᔭᐅᖏᓐᓇᓲᖅ ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᓕᑐᐊᕐᒪᑕ. ᐊᒻᒪ ᐋᖅᑭᐅᒪᑎᑦᓯᒋᐊᖃᓂᖅ 
ᓱᖅᑯᐃᔭᐃᓂᕐᒥᒃ (ᖃᐅᔨᓴᕐᓂᕐᒥᒃ) ᐊᒻᒪ ᑎᑎᕋᕆᐊᖃᓂᖅ ᑐᒃᓯᕋᐅᑎᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᑐᓕᕆᔨᖏᓐᓄᑦ 
(HRSDC) ᑎᓯᐱᕆ 2006,ᒥ, ᑖᒃᑯᐊ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᐅᒪᑎᑦᓯᔨᖓ 
ᑐᓴᐅᒪᖃᑎᖃᕆᐊᖃᐃᓐᓇᓚᐅᕐᒥᔪᖅ ᐃᓄᓕᕆᔨᒃᑯᓐᓂᒃ (ᐃᓄᓕᕆᔨᑐᖃᒃᑯᓐᓂᑦ) ᐊᒻᒪ ᐃᓄᐃᑦ ᖃᓪᓗᓈᑦ ᓄᓇᖓᓂᕐᒥᐅᑦ ᑲᑎᒪᔨᖏᓐᓂᒃ.

ᒪᐃ, 2008,ᒥ ᐅᖄᓚᐅᑎᒃᑯᑦ ᑲᑎᒪᑎᓪᓗᒋᑦ ᖃᓪᓗᓈᑦ ᓄᓇᖓᓂᕐᒥᐅᑦ ᐃᓄᐃᑦ ᐱᓕᕆᔾᔪᓯᒃᓴᖏᑦ (Urban Aboriginal Strategy 
(UAS)) ᓴᖅᑭᑕᐅᓚᐅᖅᓯᒪᔪᑦ ᐃᓄᓕᕆᔨᑐᖃᒃᑯᓐᓄᑦ ᐅᖃᐅᓯᕆᔭᐅᓂᐊᕐᑎᓪᓗᒋᑦ, ᐱᓗᐊᕐᑐᒥᒃ ᐱᔾᔪᑎᖃᖅᑐᓂᒃ ᖃᓄᖅ ᐃᓄᐃᑦ ᖃᓪᓗᓈᑦ 
ᓄᓇᖓᓂᕐᒥᐅᑦ ᐃᓚᐅᓂᕐᓴᐅᖃᑦᑕᕈᓐᓇᕐᒪᖔᑕ ᐋᖅᑭᒃᓱᐃᔪᓄᑦ ᐱᓕᕆᔾᔪᓯᒃᓴᓕᐅᕐᑐᓄᑦ ᐊᒻᒪ ᖃᓄᖅ ᐃᑲᔪᕐᓯᔭᐅᔾᔪᑎᒋᒍᓐᓇᕐᒪᖔᒍ. 
ᖃᓪᓗᓈᑦ ᓄᓇᖓᓂᕐᒥᐅᑦ ᐃᓄᐃᑦ ᑲᑎᒪᔨᖏᑦ ᑲᑎᖃᑎᖃᓚᐅᕐᑐᖅ ᓄᓇᖃᖅᑳᖅᓯᒪᔪᑦ ᖃᓪᓗᓈᑦ ᓄᓇᖓᓂᕐᒥᐅᑦ ᑲᑎᒪᔨᖏᓐᓂᒃ, 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᖃᓪᓗᓈᑦ ᓄᓇᖓᓂᕐᒥᐅᑦ ᒥᒃᓵᓄᑦ ᕚᓐᑯᕙᒥ ᔫᓂ 2007,ᒥ. ᑕᒪᓐᓇ ᑲᑎᒪᓂᕆᓚᐅᕐᑕᖓ 
ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᒐᕙᒪᑐᖃᒃᑯᑦ ᐱᓇᓱᐊᕐᑎᒻᒪᕆᖓ ᐊᓪᓚᖓᔪᓄᑦ ᐊᒻᒪ ᐊᓪᓚᐅᖏᓐᓂᕋᖅᑕᐅᕙᑦᑐᓄᐊᖓᔪᑦ, ᑖᒃᑯᐊ 
ᐃᓄᓕᕆᔨᑐᖃᒃᑯᑦ ᐅᖃᐅᓯᖃᓚᐅᕐᑐᑦ ᖃᓄᖅ ᐃᓄᓐᓄᑦ ᐱᓇᓱᐊᕐᕕᐅᔪᑦ ᐃᑲᔪᕐᓯᔭᐅᔪᓐᓇᕐᓯᔭᐅᔪᓐᓇᕐᓯᒐᔭᕐᒪᖔᑕ ᑖᒃᑯᓇᖓᑦ 
ᖃᓪᓗᓈᑦ ᓄᓇᖓᓂᕐᒥᓄᑦ ᓄᓇᖃᖅᑳᖅᓯᒪᔪᓄᑦ ᐃᑲᔪᕈᑎᒃᓴᓂᑦ. ᐅᓪᓗᒥᒧᑦ, ᐃᓄᐃᑦ ᖃᓪᓗᓈᑦ ᓄᓇᖓᓂᕐᒥᐅᑦ ᐸᕐᓇᐃᕙᓪᓕᐊᔪᑦ 
ᐊᒻᒪ ᐃᓚᐅᕙᓪᓕᐊᔪᑦ ᖃᓪᓗᓈᑦ ᓄᓇᖓᓂᕐᒥᐅᑕᓕᕆᓂᕐᒧᑦ ᑲᑎᒪᔨᐅᔪᓄᑦ ᐊᕕᒃᑐᕐᓯᒪᔪᑎᒍᑦ. ᓂᕆᐅᓐᓂᖃᖅᐳᑦ 2009,ᒥ 
ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᓴᖅᑭᑕᐅᒐᔭᕐᑐᓂ ᒪᓕᒐᕐᑕᖃᖁᓪᓗᒍ ᐊᒻᒪ ᐱᓕᕆᐊᒃᓴᓂᒃ ᐃᑲᔪᕈᑕᐅᒐᔭᕐᑐᓂᒃ ᐃᓄᓐᓄᑦ 
ᐃᓕᓐᓂᐊᕐᓂᓕᕆᓂᒃᑯᑦ ᐊᒻᒪ ᐱᓕᒻᒪᒃᓴᕐᓂᒃᑯᑦ ᐃᓕᓴᕐᐸᓪᓕᐊᓂᒃᑯᑦ ᐊᒻᒪ ᐃᑲᔪᕐᑕᐅᒍᑎᒃᓴᑎᒍᑦ, ᐊᒻᒪ ᐃᖅᑲᓇᐃᔭᕐᑖᕐᐸᓪᓕᐊᓂᕐᒧᑦ 
ᐃᑲᔪᕐᑕᐅᒍᓐᓇᖅᓯᖁᓪᓗᒋᑦ. 

2007-2008,ᒥ ᐱᕙᓪᓕᕐᓇᓚᐅᕐᐳᖅ ᑲᔪᓯᕙᓪᓕᐊᑎᑦᓯᓂᒃᑯᑦ ᐱᔭᑦᓴᓂᒃ. ᑕᒪᑐᒧᖓ ᐋᖅᑭᐅᒪᑎᑦᓯᔨᐅᔪᖅ ᑲᑎᒪᖃᑕᐅᓚᐅᕐᑐᖅ 
ᐊᔾᔨᒌᖏᑦᑐᓂᒃ ᑲᑎᒪᔾᔪᑎᖃᖅᑐᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ, ᑲᑎᒪᔨᐅᔪᓄᓪᓗ ᐊᒻᒪ ᑲᑎᒪᔨᖁᓯᓄᑦ ᐃᑲᔪᖃᑕᐅᓪᓗᓂ 
ᓴᖅᑭᑎᑦᓯᒐᓱᐊᕆᐊᖅ ᐃᓄᓐᓄᐊᖓᔪᓂᒃ ᐊᒻᒪ ᐃᓄᐃᑦ ᐃᒃᐱᒋᔭᖏᓐᓄᑦ ᑭᒡᒐᕐᑐᕐᓱᓂ. ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐸᕐᓇᐃᓂᕐᒧᑦ 
ᑲᑎᒪᔨᖏᑦ ᐊᒻᒪ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑐᔾᔨᖃᑎᒌᖏᑦ ᑲᔪᓯᒋᐊᕐᑎᑦᓯᓚᐅᕐᒥᔪᑦ ᑐᓴᐅᒪᖃᑎᒌᑦᓯᐊᕐᓂᕐᓴᐅᒋᐊᖃᓂᕐᒥᒃ 
ᐱᓇᓱᐊᖃᑎᒌᒋᐊᖃᓂᖅ ᐋᖅᑭᒋᐊᓪᓚᖁᓪᓗᒍ. 2009,ᒥ ᓂᕆᐅᑦᑐᑦ ᑖᒃᑯᐊ ᐃᖅᑲᓇᐃᔭᕐᑐᓕᕆᔨᒃᑯᑦ ᐱᓕᕆᔾᔪᓯᒋᒐᔭᕐᑕᖓ 
ᓴᖅᑭᑦᓯᒍᑕᖁᓪᓗᒍ ᖃᓪᓗᓈᑦ ᓄᓇᖓᓂᕐᒥᐅᓄᑦ ᐃᓄᓐᓄᑦ ᐃᑲᔪᕈᑎᒃᓴᓂᒃ, ᐊᓯᐅᔨᖁᓇᖏᑦ ᐱᔪᓐᓇᕐᓂᕐᒥᓂᒃ ᐊᒻᒪ ᐱᓯᑎᐅᓂᖏᓐᓂᒃ, 
ᐃᑲᔪᕐᑕᐅᔪᓐᓇᐅᑎᒋᖔᕆᐊᖃᒪᒋᑦ ᐊᒻᒪ ᑲᓇᑕᒥ ᑮᓇᐅᔭᓕᐅᕈᓐᓇᖃᑕᐅᓗᑎᒃ. ᓱᓕ ᐃᓱᒫᓗᒍᑎᒋᔭᐅᔪᑦ ᓴᖅᑭᔮᕐᒪᑕ ᐱᔾᔪᑎᖃᖅᑐᑦ 

ᐊᑭᖃᓗᐊᕐᓂᖏᓐᓂᒃ ᐃᑲᔪᕈᑎᒃᓴᐃᑦ ᐅᑭᐅᕐᑕᕐᑐᒥ ᖃᐅᔨᓴᕐᑕᐅᔭᕆᐊᖃᖅᑐᑦ ᐊᒻᒪ ᐃᓱᒪᒃᓴᕐᓯᐅᕈᑎᒋᔭᐅᒋᐊᖃᖅᑐᑦ ᓱᓕ. ᐊᓯᖏᓐᓂᑦᑕᐅᖅ 
ᐱᔾᔪᑎᖃᓚᐅᕐᑐᑦ ᐅᑯᓂᖓ, ᑐᓴᕐᑎᑦᓯᒋᐊᖃᓂᖅ, ᐃᓕᖅᑯᓯᑦᑕ ᒥᒃᓵᓄᑦ ᐃᓕᓐᓂᐊᕆᐊᖃᓂᖏᑦ ᒐᕙᒪᐃᑦ ᐃᖅᑲᓇᐃᔭᕐᑎᖏᑕ 
ᐊᕕᒃᑐᕐᓯᒪᔪᑎᒍᑦ, ᐊᑐᐃᓐᓇᖃᕆᐊᖃᓂᖏᑦ ᐃᓄᐃᑦ ᑎᒥᒃᑯᑦ ᐊᔪᕈᑎᓖᑦ, ᑮᓇᐅᔭᖃᕆᐊᖃᓂᖅ ᓱᕈᓯᕐᓄᑦ ᐸᐃᕆᕕᖃᕆᐊᖃᓂᕐᒧᑦ ᐊᒻᒪ 
ᐃᖅᑲᓇᐃᔮᒃᓴᐃᑦ ᓴᖅᑭᑎᕋᕐᑕᐅᒋᐊᖃᓂᖏᓐᓄᑦ ᐅᑭᐅᕐᑕᕐᑐᒧᐊᖓᓂᕐᓴᓂᒃ. ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔨᖏᑦ ᓂᕆᐅᑉᐳᑦ 
ᑲᒪᑎᔾᔪᑎᖃᖃᑦᑕᕐᓂᐅᔭᕐᓂᕐᒥᒃ ᒪᓕᒐᕐᒥᒃ ᕿᒥᕐᕈᔪᒃᓴᐅᓂᕐᒧᑦ ᑲᑎᒪᖃᑎᖃᓗᑎᒃ ᑖᒃᑯᓂᖓ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᔨᖏᓐᓂᒃ 
ᐱᔾᔪᑎᖃᓗᑎᒃ ᐸᕐᓇᐃᓂᕐᒧᑦ 2009,ᒥ ᐱᓕᕆᔾᔪᓯᒃᓴᕐᓯᐅᕐᓂᕐᒧᑦ. ᓂᕆᐅᑉᐳᑦ 2009,ᒥ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᑐᓕᕆᔨᖏᑕ 
ᑎᓕᐅᕈᑎᒋᔭᖏᑦ ᐃᒃᐱᒍᓱᒍᑕᐅᖁᓪᓗᒋᑦ ᐃᓄᓐᓄᐊᖓᔪᓂᒃ, ᓄᓇᓕᐅᔪᓂᓪᓗ ᐅᑭᐅᕐᑕᕐᑐᒥ, ᑭᒡᒐᕐᑐᕐᒪᑕᓗ ᐊᒻᒪ ᓴᐳᒻᒥᒐᓱᐊᕈᑕᐅᓪᓗᑎᒃ 
ᐅᑭᐅᕐᑕᕐᑐᒥᒃ. 

ᐅᖃᐅᓯᓕᕆᓂᖅ ᐊᒻᒪ ᐃᓕᖅᑯᓯᓕᕆᓂᖅ

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᖑᔪᓄᑦ ᐋᖅᑭᐅᒪᑎᑦᓯᔨ ᑲᒪᕙᑦᑐᖅ ᐱᓇᓱᐊᕐᑕᖏᓐᓂᒃ 
ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᕈᓯᖏᑕ. ᑲᑎᒪᔨᐅᔪᑦ ᑲᑎᒪᔨᖃᖅᑐᑦ 7,ᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᖔᕐᑐᓂᒃ. ᑲᑎᒪᔨᐅᔪᑦ 
ᐸᕐᓇᐃᓚᐅᕐᑐᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐅᖃᐅᓯᓕᕆᓂᕐᒧᑦ ᐱᓕᕆᐊᖑᔪᒥᒃ ᑮᓇᐅᔭᖃᖅᑎᑕᐅᓪᓗᑎᒃ ᓄᓇᖃᖅᑳᖅᓯᒪᔪᓄᑦ 
ᐅᖃᐅᓯᓕᕆᓂᕐᒧᑦ ᐱᓇᓱᐊᕐᑕᐅᔪᑎᒍᑦ ᑲᓇᑕᐅᑉ ᒐᕙᒪᖏᑕ  ᐃᓕᖅᑯᓯᓕᕆᔨᒃᑯᖏᓐᓄᑦ/ᐃᑦᑕᕐᓂᓴᕕᓂᓕᕆᔨᒃᑯᖏᓐᓄᑦ. ᐊᒻᒪ ᑖᒃᑯᐊ 
ᑲᑎᒪᔨᐅᔪᑦ ᐅᖃᖃᑎᖃᖅᐸᒻᒥᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓂᒃ ᐱᔾᔪᑎᖃᖅᓱᑎᒃ ᐃᓄᓐᓄᑦ ᐅᖃᐅᓯᐅᓕᕆᓂᕐᒥᒃ, ᓲᕐᓗ ᐅᑭᐅᕐᑕᕐᑐᒥ 
ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐅᖃᐅᓯᓕᕆᓂᕐᒧᑦ ᑲᑎᒪᕐᔪᐊᕐᓂᐅᓛᕐᑐᒥᒃ ᓄᐊᕗᐃᒥ 2008,ᒥ, ᑲᔪᓯᒋᐊᕐᑎᑕᐅᓯᒪᓪᓗᓂ ᑲᓇᑕᒥ 
ᐃᑦᑕᕐᓂᓴᕕᓂᓕᕆᔨᒃᑯᖏᓐᓄᑦ.  

ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᕐᔪᐊᕐᓂᖃᓚᐅᕐᓯᒪᕗᑦ ᓯᑎᐱᕆ 2007,ᒥ ᐊᒻᒪ ᑲᑎᒪᖃᑕᐅᓚᐅᕐᑐᑦ ᐃᓄᐃᑦ ᓄᓇᓖᑦ 
ᐊᕕᒃᑐᕐᓯᒪᔪᓃᖔᕐᑐᑦ ᐊᒻᒪ ᖃᐅᔨᒪᒋᔭᐅᔪᑦ ᐅᑭᐅᕐᑕᕐᑐᒥ ᓯᓚᑦᑐᕐᓴᕐᕕᒻᒥᑦ, ᔪᐊᒃ ᓯᓚᑦᑐᕐᓴᕐᕕᐊᓂᑦ, ᓄᓇᑦᓯᐊᕗᑦ ᒐᕙᒪᖏᓐᓂᑦ, ᐊᕙᑕᒃᑯᑦ 
ᐃᓕᖅᑯᓯᑐᖃᓕᕆᔨᖏᓐᓂᑦ, ᐃᓄᓕᕆᔨᑐᖃᒃᑯᓂᑦ, ᑐᓐᖓᓱᕕᖓᑦ ᐃᓄᐃᑦ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᓐᓂᑦ, ᓄᓇᕗᒻᒥ 
ᓯᕗᓂᒃᓴᕗᑦ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ ᐃᑦᑕᕐᓂᓴᕕᓂᓕᕆᔨᖏᑦ. ᑎᑎᕋᖅᑕᐅᕙᓪᓕᐊᔪᑦ ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ 
ᐱᓇᓱᐊᕐᑕᖏᓐᓂᒃ ᐋᖅᑭᒃᓱᕐᑕᐅᓚᐅᕐᑐᑦ ᐊᒻᒪ ᑐᓂᔭᐅᓪᓗᑎᒃ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖏᓐᓄᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᑕ 
ᐃᓕᖅᑯᓯᓕᕆᔨᒃᑯᖏᓄᑦ ᐅᒃᑐᐱᕆ 2007,ᒥ. ᐋᖅᑭᒃᓱᒋᐊᓪᓚᑦᑕᐅᓯᒪᔪᑦ ᐊᑕᐅᓯᐊᕋᑎᒃ ᐊᒻᒪ ᑐᓂᔭᐅᓚᐅᕐᑐᑦ ᔭᓄᐊᕆᒥ. 

ᑲᑎᒪᔨᖏᑦ ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᖃᑕᐅᓚᐅᕆᕗᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒧᑦ 
ᑲᑎᒪᕐᔪᐊᓚᐅᕐᓂᖓᓄᑦ ᑲᔪᓯᑎᑕᐅᓪᓗᓂ ᑲᓇᑕᒥ ᐃᓕᖅᑯᓯᓕᕆᔨᒃᑯᖏᓐᓄᑦ ᑯᐊᐃᒃ ᓯᑎᒥ, ᕕᕗᐊᕆ 2008,ᒥ. ᑲᓇᑕᒥ ᐃᓄᐃᑦ 
ᐅᖃᐅᓯᓕᕆᓕᓂᕐᒧᑦ ᑲᑎᒪᔨᖏᑦ ᑲᑎᒪᓚᐅᕐᒥᔪᑦ ᑲᓇᑕᒥ ᑭᖑᓂᑦᓯᐊᖓᓂ. ᑐᓐᖓᕕᒃᓴᖏᑦ ᑐᑭᓯᒋᐊᕐᕕᒃᓴᐃᒃ ᑎᑎᖅᑕᐅᓚᐅᕐᑐᑦ 
(ᐊᓯᔾᔨᕈᓐᓇᕐᑎᓪᓗᒋᑦ) ᐊᒻᒪ ᑐᓂᔭᐅᓪᓗᑎᒃ ᑲᓇᑕᒥ ᐃᓄᐃᑦ ᑕᐱᕇᒃᑯᖏᑕ ᑲᑎᒪᔨᖏᓐᓄᑦ 2008-2009,ᒧᐊᖓᑎᓪᓗᒋᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐋᖅᑭᐅᒪᑎᑦᓯᔨᖓ ᑲᑎᒪᖃᑕᐅᓚᐅᕐᒥᔪᖅ ᓄᓇᕗᒻᒥ 
ᐅᖃᐅᓯᓕᕆᓂᕐᒧᑦ ᑲᑎᒪᑎᓪᓗᒋᑦ ᕕᕗᐊᕆ, 2008,ᒥ, ᐸᕐᓇᒃᑕᐅᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᐃᓕᖅᑯᓯᓕᕆᔨᒃᑯᖏᓐᓄᑦ. 
ᐊᓯᖏᑦᑕᐅᖅ ᑲᑎᒪᖃᑕᐅᓚᐅᕐᑐᑦ ᐅᑯᓇᓐᖓᑦ, ᓄᓇᕗᑦ ᒐᕙᒪᒃᑯᖏᑦ, ᐃᓄᐃᑦ ᑕᑯᓐᓇᕋᒃᓴᓕᕆᔨᖏᑦ, ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ, ᐊᒻᒪ ᕿᑭᕐᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ. ᑕᒪᓐᓇ ᑲᑎᒪᓂᖅ ᐱᔾᔪᑎᖃᓚᐅᕐᑐᖅ ᐸᕐᓇᐃᒋᐊᖃᓂᕐᒥᒃ 
ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐅᖃᐅᓯᓕᕆᓂᒃᑯᑦ ᑮᓇᐅᔭᖃᕆᐊᖃᓂᕐᒥᒃ ᐊᒻᒪ ᐅᑭᐅᕐᑕᕐᑐᒥ ᐅᖃᐅᓯᓕᕆᓂᕐᒧᑦ ᐊᖏᕈᑕᐅᔪᒧᑦ 
ᑮᓇᐅᔭᓂᒃ, Territorial Language Accord. ᐱᕙᓪᓕᕐᑐᒻᒪᕆᐅᓚᐅᕐᑐᑦ 2007-2008,ᒥ ᐋᖅᑭᒃᓱᐃᓚᐅᕐᒪᑕ ᑲᒪᑎᔨᒃᓴᓂᒃ 
ᐊᒻᒪ ᐱᓕᕆᖃᑎᒌᑉᐸᓪᓕᐊᓂᕐᓴᐅᓕᕐᒪᑕ ᑕᒪᕐᒥᒃ ᐊᕕᒃᑐᕐᓯᒪᔪᑎᒍᑦ ᐊᒻᒪ ᑲᓇᑕᒥ, ᐱᔾᔪᑎᖃᖅᓱᑎᒃ ᓴᐳᒻᒥᒋᐊᖃᓂᕐᒥᒃ, 
ᒪᑭᒋᐊᓪᓚᑦᑎᑦᓯᒋᐊᖃᓂᕐᒥᒃ, ᐊᒻᒪ ᐋᖅᑭᐅᒪᑎᑦᓯᒋᐊᖃᓂᕐᒧᑦ ᐃᓄᐃᑦ ᐅᖃᐅᓯᖓᓂᒃ ᐊᒻᒪ ᐃᓄᐃᑦ ᓄᓈᓐᓂ. 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᕐᔪᐊᕐᓂᕆᓛᕐᑕᖓ

ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᐊᒻᒪ ᒐᕙᒪᖏᑦ ᓂᐅᕙᐅᓐᓛᓐ ᐊᒻᒪ ᓛᐸᑐᐊᑉ ᐃᑲᔪᕐᓯᓯᒪᔪᑦ, ᐊᒻᒪ 
ᑮᓇᐅᔭᖃᖅᑎᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᑐᓐᖓᓱᑦᑎᑦᓯᓚᐅᕐᓯᒪᕗᑦ ᓯᕗᓪᓕᕐᐹᒥ ᑲᑎᒪᓂᕆᓚᐅᕐᑕᖓᓂᒃ ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᕐᔪᐊᕐᓂᕆᓚᐅᕐᑕᖓᓂᒃ ᔪᓂ 20-22,ᒥᑦ 2007,ᒥ, ᑲᑎᒪᑎᓪᓗᒋᑦ Pepsi Centre in Corner Brook,ᒥ 
ᓂᐅᕙᐅᓐᓛᒥ ᐊᒻᒪ ᓛᐸᑐᐊᒥ. ᓯᕗᓕᐅᕐᑎᖓ ᑖᓂ ᕗᐃᓕᐊᒻᔅ, Danny Williams, ᓯᕗᓕᐅᕐᑎᖓ ᓂᐅᕙᐅᓐᓛᒥᐅᑦ ᐊᒻᒪ ᓛᐸᑐᐊᒥᐅᑦ, 
ᑲᑎᒪᑎᑦᓯᖃᑕᐅᓚᐅᕐᑐᖅ ᐱᕗᕐᓕ ᔭᐃᑯᑉᒧᑦ, ᐊᖓᔪᖅᑳᖓᓄᑦ ᐊᓪᓚᐃᑦ ᐊᕐᓇᐃᑦ ᑲᑐᔾᔨᖃᑎᒌᖏᑕ ᑲᓇᑕᒥ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐸᐅᒃᑑᑎᒃᑯᑦ ᑲᑐᑎᖃᑎᒌᓚᐅᕐᑐᑦ ᓴᖅᑭᑎᕆᓪᓗᑎᒃ ᐃᓄᐃᑦ ᐊᕐᕌᓇᐃᑦ ᐃᓱᒫᓗᒋᔭᖏᓐᓂᒃ 
ᐱᔾᔪᑎᖃᖅᑐᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᑐᓂᓯᓚᐅᕐᑐᑦ ᑎᑎᕋᖅᓯᒪᔪᓂᒃ ᒪᓕᒐᒃᓴᐅᓪᓗᑎᒃ ᐅᑯᐊ ᐱᖃᓯᐅᑎᓪᓗᒋᑦ: ᓴᐳᒻᒥᒋᐊᖃᓂᕐᒧᑦ 
ᐊᕙᑎᒥᒃ, ᐃᓄᐃᑦ ᖃᓄᐃᖏᑦᓯᐊᕆᐊᖃᓂᖏᑦ, ᒪᓕᒐᓕᕆᓂᖅ ᐊᒻᒪ ᐃᖅᑲᕐᑐᐃᕕᓕᕆᓂᖅ, ᓴᖅᑭᑎᑦᓯᒋᐊᕆᐊᖃᓂᖅ ᐃᓄᐃᑦ 
ᐃᓕᖅᑯᓯᖓᓂᒃ ᐊᒻᒪ ᐅᖃᐅᓯᖓᓂᒃ, ᓱᒃᑰᓂᖅ ᐊᒻᒪ ᓱᕈᓯᓄᑦ ᐃᑲᔪᕈᑎᒃᓴᓕᕆᓂᖅ. ᐸᐅᒃᑑᑎᒃᑯᑦ ᑐᓂᓯᓚᐅᕐᒥᔪᑦ 13,ᓂᒃ 

ᑎᑎᕋᖅᓯᒪᔪᓂᒃ ᐊᕐᓇᓄᓪᓕ ᑐᕌᖓᓗᐊᕐᑐᓂᒃ. ᑲᑎᒪᕐᔪᐊᕐᓂᐅᑉ ᓄᓐᖑᐊᓂ 137,ᓂᒃ ᐊᑐᓕᖁᔨᕗᖔᕈᑎᓕᐅᓚᐅᕐᑐᑦ ᐊᓪᓚᐃᑦ, ᐃᓄᐃᑦ 
ᐊᒻᒪ ᐊᓪᓚᖓᔪᑦ ᐊᕐᓇᐃᑦ. 59,ᖑᔪᑦ ᑖᒃᑯᓇᖓᑦ ᐊᑐᓕᖁᔨᕗᖔᕈᑎᓕᐊᕆᔭᐅᔪᓂᑦ ᓇᓗᓇᐃᔭᐃᓚᐅᕐᑐᑦ ᓯᕗᓪᓕᐅᔾᔭᐅᖁᔭᐅᓂᖏᑦ. 
29,ᖑᔪᓪᓗ ᐊᑐᓕᖁᔨᕗᖔᓕᐊᕆᔭᐅᔪᑦ ᓴᖅᑭᑕᐅᓚᐅᕐᒥᔪᑦ ᑐᐊᕕᕐᓇᕐᓂᕐᓴᒃᑯᑦ ᐱᓕᕆᐊᕆᔭᐅᖁᔭᐅᓪᓗᑎᒃ. ᐱᖓᓲᓕᖓᔪᑦ ᐅᑯᐊ: 
ᐋᓐᓂᐊᕐᓇᖏᓐᓂᓕᕆᓂᖅ, ᐊᑦᑕᕐᓇᕐᑕᐃᓕᓂᖅ ᖃᓄᐃᖏᑦᓯᐊᕋᓱᐊᕐᓂᖅ; ᐃᓚᐃᓐᓈᕐᑕᐃᓕᓂᖅ ᐊᒻᒪ ᒪᑭᒋᐊᕆᐊᕐᓂᖅ; ᐊᒻᒪ 
ᒪᑭᑕᒋᐊᖃᓂᖅ ᐊᒻᒪ ᐅᐱᒍᓱᓐᓂᖅ. ᑖᒃᑯᐊ ᑭᖑᓪᓕᕐᐹᒥ ᑎᑎᕋᖅᓯᒪᔪᑦ ᑐᓴᕈᑕᐅᔪᑦ ᑕᒪᒃᑯᐊ ᒥᒃᓵᓄᑦ ᐊᑐᐃᓐᓇᐅᔪᑦ ᑐᒃᓯᕋᕐᓗᒋᑦ 
ᐅᕘᓇ: www.nwac-hq.org 

ᐃᓄᐃᑦ ᑕᐱᕇᑦ ᑲᓇᑕᒥ ᐅᓪᓗᒥ ᐱᓇᓱᐊᖃᑎᖃᖅᐳᑦ ᐸᐅᒃᑑᑎᒃᑯᓐᓂᒃ ᐸᕐᓇᐃᓪᓗᑎᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᑲᑎᒪᕐᔪᐊᕐᓂᕆᓂᐊᕐᑕᖓᓂᒃ ᑐᓪᓕᐊᓂ (2) ᔨᐊᓗᓇᐃᒥ, ᔪᓚᐃ, 2008,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᓐ 
ᒪᑐᐃᕐᓯᓛᕐᑐᖅ ᐅᖃᓕᒪᓂᒃᑯᑦ ᑲᑎᖃᑎᒌᑦᑐᓄᑦ, ᐊᒻᒪ ᐅᖃᓕᒪᔨᒋᔭᐅᒐᔭᕐᑐᖅ ᐃᓚᐃᓐᓈᕐᑕᐃᓕᓂᕐᒧᑦ/ᒪᑭᒍᓐᓇᕆᐊᖃᓂᕐᒧᓪᓗ 
ᐱᔾᔪᑎᖃᓗᑎᒃ ᑲᑎᒪᔪᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐃᓅᓯᓕᕆᓂᕐᒧᑦ/ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᓪᓗ ᐃᖅᑲᓇᐃᔭᕐᑎᖏᑦ: 
ᑉᓕᓐᑕ ᕗᐃᑉ: ᐊᐅᓚᑦᓯᔨᒻᒪᕆᒃ (ᐊᖓᔪᖅᑳᖅ) 
ᓯᐅᕋᓐ ᐃᑦᒪᓐᔅ: ᒪᓕᒐᒃᓴᓕᕆᓂᕐᒧᑦ ᐃᓱᒪᓕᐅᖃᑕᐅᔨ 
ᒥᐊᓕᐊ ᕗᐃᓪᓴᓐ: ᐱᓕᕆᐊᖓᔪᓂᒃ ᐋᖅᑭᐅᒪᑎᑦᓯᔨ 
ᐋᓐᑐᕆᐊ ᑳᕐᑐᕐ: ᐊᓪᓚᕕᓕᕆᓂᕐᒧᑦ ᐃᑲᔪᕐᑎ  
Hᐃᑐᕐ ᑳᒻᐳᓪ: ᐅᖃᐅᓯᓕᕆᓂᕐᒧᑦ/ᐃᓕᖅᑯᓯᓕᕆᓂᕐᒧᑦ ᐋᖅᑭᐅᒪᑎᑦᓯᔨ 
ᒥᓯᐊᓪ ᑯᐊᕐᑕᓐ: ᓱᕈᓯᓄᑦ ᐃᑲᔪᕐᑕᐅᔾᔪᑎᒃᓴᓄᑦ ᐋᖅᑭᐅᒪᑎᑦᓯᔨ 
ᑖᒥ ᐋᑯᓗᔾᔪᒃ: ᒪᒃᑯᑦᑐᓕᕆᔨ 
Hᐊᐃᓱᓪ Hᐊᕆᓴᓐ: ᐃᒻᒥᓃᕐᑕᐃᓕᕆᓂᕐᒧᑦ ᐋᖅᑭᐅᒪᑎᑦᓯᔨ

ᑐᓴᐅᒪᐅᑎᓕᕆᓂᖅ

ᑖᒃᑯᐊ ᑐᓴᐅᒪᐅᑎᓕᕆᔨᒃᑯᑦ ᐱᓇᓱᐊᒐᖃᖅᐳᑦ ᑐᓴᐅᒪᑎᑦᓯᒋᐊᖅ ᑐᓴᕋᒃᓴᑦᓯᐊᕙᓐᓂᒃ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓂᑦ, ᐊᒻᒪ ᐋᖅᑭᒃᓱᐃᕙᑦᑐᑦ 
ᐊᖏᔫᑎᓂᒃ ᑎᑎᕋᕆᐊᖃᒻᒪᕆᑦᑐᓂᒃ ᓲᕐᓗ ᐊᕐᕌᒍᑕᒫᕐᓯᐅᑎᓂᒃ ᑐᓴᕐᑎᑦᓯᖑᑎᓂᒃ, ᐃᓄᑦᑎᑐᑦ ᐅᖃᓕᒫᒐᒃᓴᓂᒃ, ᐊᒻᒪ ᐃᓄᐃᑦ ᐅᓪᓗᒥ 
ᐅᖃᓕᐅᒫᒐᒃᓴᓂᒃ. ᑭᐅᕙᒻᒥᔪᒍᑦ ᐊᐱᖅᓱᕈᑕᐅᔪᓂᒃ ᐃᓄᐃᑦ ᒥᒃᓵᓄᑦ ᑲᓇᑕᒥᐅᑦ, ᐊᒻᒪ ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐱᓇᓱᐊᕐᕕᖏᑦ ᐊᔾᔨᒌᖏᑦᑐᓂᒃ 
ᐊᒻᒪ ᓯᕗᓕᐅᕐᑎᖏᑦ ᐊᑐᐃᓐᓇᖃᖅᐸᑦᑐᑦ ᐊᓪᓚᓯᒪᒋᐊᓕᓐᓂᒃ ᐊᒻᒪ ᑐᓴᒐᒃᓴᑰᕐᑐᓂᒃ ᐃᓄᐃᑦ ᒥᒃᓵᓄᑦ ᑲᓇᑕᒥ. ᐅᑯᐊ ᐊᑖᓃᑦᑐᑦ ᑕᕝᕙ 
ᐱᓇᓱᐊᕐᓯᒪᔭᖏᑦ ᐃᒃᐱᓐᓇᓗᐊᕐᓯᒪᔪᑦ.

ᑐᓴᒐᒃᓴᓕᐅᕐᓂᒃᑯᑦ ᐃᑲᔪᕐᓯᓯᒪᓂᖅ

ᐃᑲᔪᕐᓯᓯᒪᒻᒪᑕ ᐊᒥᓱᓄᑦ ᐱᓕᕆᐊᖑᔪᓄᑦ, ᑐᓴᕐᑎᑦᓯᒍᑎᑎᒍᓪᓗ, ᐊᒻᒪ ᑲᑎᒪᕐᔪᐊᕐᓂᒃᑯᑦ ᒥᐊᓕ ᓴᐃᒪᓐ ᐃᓚᐅᕕᒋᖃᑦᑕᕐᓯᒪᔭᖏᓐᓄᑦ. 
ᑲᓇᑕᓕᒫᒥ ᐊᖓᔪᖅᑳᖅ ᐅᖃᓕᒪᒋᐊᕐᑐᖃᑦᑕᕐᓂᐊᕐᓂᖓ ᐱᒋᐊᕐᑎᓚᐅᕐᓯᒪᔭᖓ ᐅᒃᑐᐱᕆ 23, 2007,ᒥ ᑲᓇᑕᒥ ᑐᓴᖓᒃᓴᕐᓂᐊᕐᑏᑦ 
ᑲᑎᕝᕕᐊᓂ, Canadian Club of Ottawa, ᐋᑐᕗᐊᒥ ᐅᖃᓕᒪᒋᐊᖅᑳᕈᑎᒋᓪᓗᒍ. ᑕᕝᕙᓂ ᐃᖏᕐᕋᓂᐅᓚᐅᕐᑐᒥ ᐅᖃᓕᒪᕕᖃᓚᐅᕐᑐᖅ 
ᐱᖓᓲᔪᕐᑐᕕᑦᓱᓂ (6), ᐱᖓᓲᔪᕐᑐᓂ (6) ᓯᑎᓂ ᐃᓄᒋᐊᑦᑐᓂ, ᐊᒻᒪ ᑕᓪᓕᒪᓂ (5) ᑲᓇᑕᐅᑉ ᐊᕕᒃᑐᕐᓯᒪᓂᐊᒍᑦ ᐳᓚᕋᖅᓱᓂ 
2007-2008,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᖁᔭᓕᒻᒪᕆᑉᐳᑦ ᑲᓇᑕᒥ ᐃᑲᔪᕐᓯᓚᐅᕐᓂᕐᒥᓂᒃ ᕗᕐᔅ ᐃᐅᕐᑯᓐᓄᑦ, First Air, 
ᓇᓗᓇᐃᕈᑕᐅᓂᐊᕐᒪᑦ ᐳᓚᕋᒃᑲᓐᓂᕆᐊᖃᓂᖏᓐᓄᑦ ᐱᖓᓱᓄᑦ ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᖏᑎᒍᑦ 2008,ᒥ ᐊᒻᒪ 2009,ᒥ.

ᑕᒪᑐᒪᓂ ᐊᕐᕌᒍᒥ ᒐᕙᒪᐃᑦ ᓴᖅᑭᑎᑦᓯᓚᐅᕐᐳᑦ ᐊᒥᓱᓂ (36)ᓂᒃ ᑐᓴᒐᒃᓴᓂᒃ, ᐅᖃᐅᓯᕐᓂᒃ, ᐊᒻᒪ ᐃᑲᔪᕐᑕᐅᔪᓂᒃ ᑐᑭᓯᑎᑦᓯᒋᐊᕆᐊᖅ 
ᑐᓴᒐᒃᓴᓕᐅᕐᑎᓄᑦ, ᐊᒻᒪ ᑎᑎᕋᖅᓯᒪᔪᑦ ᐊᓯᖏᓐᓂᒃ ᐊᒥᓱᓂᒃ ᑐᑭᓯᒋᐊᕈᑎᒃᓴᓂᒃ ᐊᒻᒪ ᐅᖃᐅᓯᑐᐃᓐᓇᐅᓂᐊᕐᑐᓂᒃ ᓴᖅᑭᑕᐅᔪᒃᓴᐅᓪᓗᑎᒃ 
ᑐᓴᒐᒃᑎᒍᑦ ᓴᖅᑭᑕᐅᖃᑦᑕᕐᓯᒪᔪᑎᒍᑦ ᐅᑯᓄᓇ, (The National Post, Globe and Mail, Hill Times, Nunatsiaq News, News 
North, The Labradorian, Inuvik Drum, Above & Beyond). ᑐᓴᒐᒃᓴᓕᕆᓂᕐᒧᑦ ᐃᖅᑲᓇᐃᔭᕐᑎᐅᔪᑦ ᐋᖅᑭᐅᒪᑎᑦᓯᖃᑦᑕᕐᓯᒪᔪᑦ 
ᐊᐱᕐᓱᕈᒪᔪᓂᒃ ᑐᓴᒐᒃᓴᑎᒍᑦ, ᐱᓗᐊᕐᑐᒥᒃ ᓯᐱᓯ ᐅᑭᐅᕐᑕᕐᑐᒥ, ᑕᕐᕋᒥᐅᑦ ᓂᐱᖓᑦ ᐃᓐᑯᐊᐳᕇᑕᑦ, ᐅᖄᓚᖃᑎᒌᑦ ᑲᑐᔾᔨᖃᑎᒌᖏᑦ, 
ᐃᓄᐃᑦ ᑕᑯᓐᓇᕋᒃᓴᓕᕆᔨᖏᑦ, ᓄᓇᖃᖅᑳᖅᓯᒪᔪᑦ ᑕᑯᓐᓇᕋᒃᓴᓕᕆᔨᒃᑯᖏᑎᒍᑦ, ᓯᐱᓯ, (CBC, CTV, CPAC), ᐊᒻᒪ ᓯᓚᕐᔪᐊᒥ 
ᑐᓴᒐᓴᓂᐊᕐᑏᑦ ᐃᒃᐱᒍᓱᑉᐸᓪᓕᐊᑐᐃᓐᓇᕐᒥᔪᑦ ᓲᕐᓗ ᑯᐃᑉ ᓄᓇᖓᓂ ᑐᓴᒐᒃᓴᓂᕐᐊᕐᑏᑦ, BBC, ᐊᒻᒪ Fox network ᑐᓴᒐᒃᓴᓂᐊᕐᑎᖏᑦ, 
ᐊᒻᒪ ᑲᓇᑕᒥ ᑐᓴᒐᒃᓴᓂᐊᕐᑎᖏᑦ.  

ᐅᑭᐅᕐᑕᕐᑐᒥᒃ ᐱᔾᔪᑕᐅᔪᓂᒃ ᐃᒃᐱᒍᓱᓕᕐᐸᓪᓕᐊᑐᐃᓐᓇᕐᒪᑕ ᑐᓴᒐᒃᓴᓕᐅᕐᑏᑦ, ᐱᓗᐊᕐᑐᒥᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ, ᑐᕌᖓᔪᓂᓪᓗ 
ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ, ᐊᒻᒪ ᐱᔾᔪᑎᒋᓪᓗᒍ ᐅᑭᐅᕐᑕᕐᑐᒥᒃ ᓇᒻᒥᓂᖃᕈᒪᓂᕐᒧᑦ ᐊᒻᒪ ᐅᑭᐅᕐᑕᕐᑐᒥ ᑕᕆᐅᕐᔪᐊᖓᑕ 
ᐊᖅᑯᑎᒋᔭᐅᔪᒪᓂᐊ ᑮᓇᐅᔭᓕᐅᕈᒪᔪᓄᑦ ᐅᒥᐊᕐᔪᐊᒃᑯᑦ ᐱᔾᔪᑎᒋᓪᓗᒍ. 

ᐃᓄᐃᑦ ᒥᒃᓵᓄᑦ ᐃᓕᓴᐃᓂᖅ 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓯᒪᔪᑦ ᓯᓚᑦᑐᕐᓴᕐᕕᐊᓂᒃ ᐋᑐᕗᐊ (Carleton University) ᐊᒻᒪ ᒐᕙᒪᒃᑯᑦ ᐃᓄᓕᕆᕕᐊᓂᒃ 
ᐃᓄᓕᕆᔨᑐᖃᒃᑯᑎᒍᑦ ᓴᖅᑭᑎᑦᓯᓚᐅᕐᒥᔪᑦ ᐃᓄᓐᓄᑦ ᑐᑭᓯᒋᐊᕐᕕᒃᓴᒥᒃ. ᐅᓐᓄᒃᑯᑦ ᐃᓕᓴᐃᒍᓐᓇᕐᓂᖓ ᑲᑐᑎᓗᑎᒃ ᖃᐅᔨᒪᔨᐅᔪᑦ 
ᐋᖅᑭᒃᑕᐅᓯᒪᔪᖅ ᐅᖃᖃᑎᖃᕈᓐᓇᕐᕕᐅᓂᐊᕐᑎᓪᓗᒍ ᒪᒃᑯᑦᑐᓂᒃ ᐊᒻᒪ ᑭᒃᑯᑐᐃᓐᓇᕐᓂᒃ ᐊᓯᖏᓐᓂᒃ. ᓯᕗᓪᓕᕐᐹᒥ ᑲᑎᒪᑎᑦᓯᓂᖃᓚᐅᕐᑐᑦ 
ᐃᓕᓴᐃᓪᓗᑎᒃ ᑕᕝᕙᓂ ᓯᓚᑦᑐᕐᓴᕐᕕᐊᓂ ᐋᑐᕗᐊᑉ ᒪᕐᔨ 27, 2008,ᒥ. ᑕᐃᔭᐅᓂᖃᓚᐅᕐᑐᖅ ᐃᓕᓴᐃᓂᖓ “ᑲᓇᑕᒥ ᐅᖃᐅᓰᑦ 
ᐊᓯᐅᓂᐅᔭᕐᓂᖏᑕ ᐊᑦᑕᕆᔭᐅᓂᖓ: ᐃᓄᐃᑦ ᐅᖃᐅᓯᖏᑦ ᐅᑭᐅᕐᑕᕐᑐᒥ” ("Canada's Hidden Language Crisis: Inuit Language in 
the Arctic"). ᐅᖃᓕᒪᔨᖃᓚᐅᕐᑐᑦ ᔫᓯ ᑯᓱᒐᖅ, ᐄᕙ ᐋᕆᐊᖅ, ᐳᕌᑦ ᒧᐊᕐᔅ. ᑲᑎᒪᓂᖓ ᑲᔪᓯᑎᑕᐅᓚᐅᕐᑐᖅ ᓯᐱᓯᒃᑯᑦ ᓇᓚᐅᑎᖓᑎᒍᑦ 
ᑲᑕᓖᓐ ᐱᐊᑎᒧᑦ, Kathleen Petty.

ᐅᑭᐅᕐᑕᕐᑐᒧᐊᖃᑦᑕᓚᐅᕐᓂᖅ 

2003,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᓱᐃᓯᒪᔪᑦ “ᐃᓄᐃᑦ ᐅᑭᐅᕐᑕᕐᑐᒧᐊᑲᑕᓐᓂᕆᓚᖓᔭᖓᓂᒃ” ᑐᑭᓯᑎᑦᓯᒐᓱᐊᕈᑎᒋᓗᒍ ᒐᕙᒪᐃᑦ 
ᐊᖓᔪᖅᑳᖑᔫᑎᖏᓐᓂᒃ ᐃᓄᐃᑦ ᐱᔾᔪᑎᒋᔭᖏᑕ ᒥᒃᓵᓄᑦ, ᐊᒻᒪ ᐅᑭᐅᕐᑕᕐᑐᒥᐅᑦ ᑎᑭᑕᐅᖁᓪᓗᒋᑦ ᐊᖓᔪᖅᑳᖓᔫᑎᓄᑦ. 

2008,ᒥ ᐅᑭᐅᕐᑕᕐᑐᒧᐊᑲᑕᓚᐅᕐᑐᑦ ᐊᐃᕆᓕ 6-11, 2008,ᒥ ᐃᓄᕕᐊᓗᐃᑦ ᓄᓇᖓᓄᑦ ᓄᓇᑦᓯᐊᒧᑦ. ᐊᕙᑎᐅᓚᐅᕐᑐᑦ 

(20) ᐊᖓᔪᖄᖑᔫᑏᑦ, 13,ᓂᑦ ᐱᓇᓱᒡᕕᒥᓂᑦ ᒪᓕᓚᐅᕐᑐᑦ ᐃᓄᐃᑦ ᓄᓇᖏᓐᓄᐊᑕᑦᑎᓪᓗᒋᑦ 2008,ᒥ. ᐃᒃᐱᓇᓱᐊᓚᐅᕐᑐᑦ 
ᑲᑎᒪᑎᑕᐅᓪᓗᑎᒃ ᐃᓄᕕᐊᓗᐃᑦ ᑯᐊᐳᕇᓴᖓᓄᑦ, ᐊᒻᒪ ᓄᓇᓕᓐᓂ ᑐᓴᕐᑎᑕᐅᓪᓗᑎᒃ ᑐᒃᑐᔭᕐᑐᒥ ᐊᒻᒪ ᐸᐅᓚᑕᕐᒥ. ᒪᓕᓚᐅᕐᑐᑦ 
ᐊᒃᓱᒻᒪᕆᐊᓗᒃ ᖁᕕᐊᒋᔭᖃᓚᐅᕐᑐᑦ ᐃᖏᕐᕋᑎᑕᐅᒋᐊᖅ ᐃᓅᕕᒻᒥᑦ ᑐᒃᑐᔭᕐᑐᒧᑦ ᓯᑯᒃᑯᑦ, ᓂᕆᑎᑕᐅᒋᐊᕐᓗ ᐅᔭᕋᓐᓂᐊᕐᕕᒥ, ᐊᒻᒪ 
ᐃᖃᓪᓕᐊᓂᐅᑎᑎᓪᓗᒋᑦ ᐸᐅᓚᑕᒥ ᑕᓯᕐᒥ. ᐃᓄᐃᑦ ᑕᐱᕇᑦ ᑲᓇᑕᒥ ᖁᔭᓕᒻᒪᕆᑦ Capital Health,ᒥ ᐊᒻᒪ Larga Edmonton,ᒥᒃ 
ᐃᑲᔪᕐᓯᓚᐅᕐᒪᑕ, ᐊᒻᒪ ᓄᐊᕐᑎᐊᓚᒃᑯᓐᓂᒃ, Norterra ᑐᓴᕐᑎᑦᓯᓯᐊᓚᐅᕐᒪᑕ ᑮᓇᐅᔭᓕᐅᕈᑕᐅᕙᓪᓕᐊᔪᑦ ᒥᒃᓵᓄᑦ ᐃᓄᕕᐊᓗᐃᑦ 
ᓄᓇᖏᓐᓂ ᑭᒡᒐᕐᑐᕐᓱᑎᒃ ᐃᓄᕕᐊᓗᓐᓂᒃ ᓄᓇᑖᖃᑕᐅᓯᒪᓂᖏᑎᒍᑦ.

ᑎᑎᕋᖅᓯᒪᔪᓂᒃ ᓴᖅᑭᑎᕆᓂᖅ

ᐃᓄᑦᑎᑐᑦ ᐅᖃᓕᒫᒐᖅ, Inuktitut Magazine ᓴᖅᑭᑕᐅᕙᓚᐅᕐᑐᖅ ᒪᕐᕈᕕᑦᓱᒍ ᐊᕐᕌᒍᑦ, ᑲᒪᔨᖃᖅᓱᑎᒃ ᐋᖅᑭᒃᓱᐃᔨᒥᒃ ᒪᓕᓴ ᐅᕐᕗᐃᓐᒥᒃ. 
ᐃᓄᑦᑎᑐᑦ ᐅᖃᓕᒫᒐᒃᓴᐃᑦ ᓴᖅᑭᑕᐅᕙᑦᑐᑦ ᐃᓄᑦᑎᑐᑦ, ᖃᓪᓗᓈᑎᑐᑦ, ᐊᒻᒪ ᐅᐃᒍᐃᑎᑐᑦ. ᐊᕐᕌᒍᓂ 40,ᓂ, ᐊᒻᒪ ᐊᑯᓂᐅᓂᕐᐹᖅ 
ᓴᖅᑭᑕᐅᖃᑦᑕᕐᓯᒪᓕᕐᑐᑦ ᐃᓄᑦᑎᑑᕐᑎᓪᓗᒋᑦ ᑲᓇᑕᒥ. 

ᖃᕆᑕᐅᔭᑎᒍᑦ

ᐃᓄᐃᑦ ᑕᐱᕇᑦ ᑲᓇᑕᒥ ᖃᕆᑕᐅᔭᒃᑯᑦ ᑐᕌᕈᑎᖓ ᓱᓕ ᐊᑐᐃᓐᓇᐅᑎᑕᐅᖏᓐᓇᐅᔭᕐᐳᖅ ᓯᓚᕐᔪᐊᒥᐅᓄᑦ ᐱᔾᔪᑎᖃᖅᑎᓪᓗᒋᑦ ᑲᓇᑕᒥ 
ᐃᓄᐃᑦ ᑕᐱᕇᒃᑯᓐᓂᒃ, ᐃᓄᐃᑦ ᑲᓇᑕᒥᐅᑦ ᒥᒃᓵᓄᑦ, ᐊᒻᒪ ᐱᔾᔪᑕᐅᓯᒪᔪᑦ ᐃᓄᓐᓄᑦ 2007 ᐊᒻᒪ 2008 ᒥᒃᓵᓄᑦ. ᐃᓄᐃᑦ ᑕᐱᕇᑦ 
ᑲᓇᑕᒥ ᑭᖑᕙᓯᓐᓇᑎᒃ ᑐᓴᐅᒪᑎᑦᓯᓇᓱᐊᖏᓐᓇᐅᔭᕐᑐᑦ, ᐊᑐᕐᓱᑎᒃ YouTube,ᒥᒃ ᑐᓴᐅᒪᑎᑦᓯᒐᓱᐊᕐᐸᑦᑐᑦ ᐊᔾᔨᖑᐊᑎᒍᑦ ᑕᐃᒪᖓᓕᒫᖅ. 

ᔅᑎᕙᓐ Hᐃᓐᑐᕆ: ᑐᓴᐅᒪᐅᑎᓕᕆᔨᒻᒪᕆᒃ 
ᒪᓕᔅᓴ ᐅᕐᕕᓐ: ᑐᓴᐅᒪᐅᑎᓕᕆᔨ

ᖁᔭᓐᓇᒥᕐᓂᖏᑦ ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᕐᐸᑦᑐᓂᒃ

ᐃᓄᐃᑦ ᑕᐱᕇᑦ ᑲᓇᑕᒥ, ᑮᓇᐅᔭᓕᐅᕋᓱᐊᕐᑎᐅᓇᑎᒃ ᑲᑐᔾᔨᖃᑎᒌᖑᒻᒪᑕ ᓴᐳᒻᒥᔨᐅᒐᓱᐊᕐᓂᒃᑯᑦ ᐃᓄᐃᑦ ᑭᒃᑰᓂᖏᓐᓂᒃ, 
ᐃᓕᖅᑯᓯᖓᓂᒃ ᐊᒻᒪ ᐃᓅᒍᓯᖏᓐᓂᒃ. ᐃᓄᐃᑦ ᑕᐱᕇᒃᑯᖏᓐᓄᑦ ᑲᓇᑕᒥ ᐃᑲᔪᕐᓯᒪᓂᓯ ᐊᑑᑎᖃᖅᓯᒪᒻᒪᕆᒻᒪᑕ ᐱᓇᓱᐊᕐᑕᑦᑎᓐᓄᑦ 
ᐃᑲᔪᕐᓯᔭᐅᒋᐊᖃᒻᒪᕆᑦᑎᓪᓗᑕ, ᓲᕐᓗ ᐊᕙᑎᓕᕆᓂᒃᑯᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ ᐊᒃᑐᐃᕙᓪᓕᐊᓂᖏᓐᓄᑦ ᐃᓄᐃᑦ 
ᖃᓄᐃᖏᑦᓯᐊᕋᓱᐊᕐᓂᖏᑎᒍᑦ, ᐊᒻᒪ ᐃᑲᔪᕈᑎᒃᓴᓕᐅᕐᓂᖏᑎᒍᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᑐᕌᖓᔪᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ 
ᖁᔭᓕᕗᑦ ᐃᑲᔪᕐᐸᑦᑐᑦ ᓄᑕᐅᓕᕆᐊᓪᓚᑦᑎᓯᓯᒪᓂᖏᓐᓂᒃ ᐃᑲᔪᒃᑲᓐᓂᕐᑐᒃᓴᐅᒋᐊᖅ ᐊᕐᕌᒍᒋᔭᑦᑎᓐᓂᒃ ᑕᐱᕇᒃᑯᓐᓂᒃ. ᐃᓕᑕᕆᔪᒪᕙᕗᑦ 
ᐃᑲᔪᐃᓐᓇᕐᐸᑦᑐᑦ ᐱᓇᓱᐊᕐᑕᖏᓐᓂᒃ ᐃᓄᐃᑦ ᑲᓇᑕᒥ ᑕᐱᕆᑯᖏᑕ. ᑐᑭᓯᒋᐊᒃᑲᓐᓂᕈᒪᔪᖃᕈᓂ ᐅᖃᖅᑐᒃᓴᐅᕗᑦ ᐃᓄᐃᑦ ᑕᐱᕇᑦ 
ᑲᓇᑕᒥ ᐃᖅᑲᓇᐃᔭᕐᑎᖓᓄᑦ ᓇᑕᓕᐊ Hᐊᓪᑐᐊᕐᓴᓐᒧᑦ, Natalia Haldorsen ᐅᕗᖓ 613.238.8181 ᐅᐃᒍᖓ  299.

ᑮᓇᐅᔭᓕᕆᕕᒃ

ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᓕᕆᓂᕐᒧᑦ, ᐊᐅᓚᑦᓯᓂᕐᒧᓪᓗ, ᐃᖅᑲᓇᐃᔭᕐᑎᓕᕆᓂᕐᒧᓪᓗ ᐃᖅᑲᓇᐃᔭᕐᑎᖃᖅᐳᑦ ᑲᔪᓯᑎᑕᐅᑦᓯᐊᖁᓪᓗᒋᑦ 
ᑲᑐᔾᔨᖃᑎᒌᖏᑕ ᐊᐅᓚᑕᐅᓂᖏᑦ. ᑕᕝᕙᓂ ᐱᓇᓱᐊᕐᕕᖓᓂ ᐱᓕᕆᔾᔪᓯᖃᖅᑐᑦ ᐊᒻᒪ ᐊᐅᓚᑦᓯᒍᓯᖃᖅᓱᑎᒃ ᐃᓄᐃᑦ ᑕᐱᕇᑦ ᑲᓇᑕᒥ 
ᑲᔪᓯᑦᓯᐊᖏᓐᓇᖁᓪᓗᒋᑦ ᐊᒻᒪ ᑭᐅᔪᓐᓇᑦᓯᐊᖁᓪᓗᒋᑦ. ᑕᒪᕐᒥᒃ ᐱᓇᓱᐊᕐᕕᐅᔪᑦ ᐊᔾᔨᒌᖏᑦᑐᓂᒃ ᐃᒃᐱᒋᑦᓯᐊᕐᐸᑦᑕᕗᑦ ᑭᖑᕙᖏᑦᑐᓂᒃ ᐊᒻᒪ 
ᑕᒻᒪᕐᑕᕐᓯᒪᖏᑦᑐᓂᒃ ᑮᓇᐅᔭᓕᕆᖁᓪᓗᒋᑦ ᐊᒻᒪ ᐃᑲᔪᕐᓯᔭᐅᓯᒪᓗᑎᒃ. ᐊᒻᒪ ᐃᑲᔪᕐᓯᕙᒻᒥᔪᒍᑦ ᐃᖅᑲᓇᐃᔭᕐᑎᑖᕐᐸᓪᓕᐊᒋᐊᖃᓂᖏᓐᓂᒃ, 
ᐊᐅᓪᓚᕆᐊᖃᓂᖏᓐᓂᓪᓗ ᐸᕐᓇᐃᓪᓗᑕ ᐊᒻᒪ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ ᐃᑲᔪᕐᐸᑦᑐᑦ ᑎᑎᕋᖅᓯᒪᔭᐅᑦᓯᐊᕐᓱᑎᒃ. 

ᐃᖅᑲᓇᐃᔭᕐᑎᐅᔪᑦ ᑎᑎᕋᖅᑕᐅᓯᒪᓂᖏᑦ:  
ᑳᕈᓪ ᔭᑖᓐ: ᐊᖓᔪᖅᑳᖓᓐ (ᐊᐅᓚᑦᓯᔨᒻᒪᕆᖓ) 
ᔨᐊᓂᕗᕐ ᐳᕌᑦᓕ: ᐃᖅᑲᓇᐃᔭᕐᑐᓕᕆᔨ/ᑮᓇᐅᔭᓕᕆᔨ 
ᖁᒻᒧᒃ ᒪᓕᔅᑐᕐ: ᑮᓇᐅᔭᓕᕆᓂᕐᒧᑦ ᑎᑎᕋᖅᑎ 
ᐃᕆᓇ ᐊᑉᐸ: ᐃᖏᕐᕋᐅᑎᓕᕆᓂᕐᒧᑦ/ᐊᓪᓚᕕᒻᒥ ᐋᖅᑭᐅᒪᑎᑦᓯᔨ 
ᓇᑖᓕᐊ Hᐊᓪᑐᐊᕐᓯᓐ: ᑮᓇᐅᔭᕐᓂᐊᑎ 

ᑮᓇᐅᓕᕆᔨᐅᑉ ᑎᑎᕋᖅᑕᖏᑦ

ᓇᐃᓪᓕᒋᐊᕐᓯᒪᑎᓪᓗᒋᑦ ᑎᑎᕋᖅᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᖃᓄᐃᓕᖓᓕᕐᒪᖔᑕ ᐊᒻᒪ ᑎᑎᕋᖅᓯᒪᓪᓗᑎᒃ ᐊᐅᓚᑦᓯᔾᔪᑕᐅᓯᒪᔪᓂᒃ ᐊᒻᒪ ᑮᓇᐅᔭᖁᑎᖏᓐᓂᒃ 
ᐃᓄᐃᑦ ᑕᐱᕇᑦ ᑲᓇᑕᒥ, ᑕᐃᔭᐅᓂᖃᖅᐸᓚᐅᕐᑐᑦ (ᐃᓄᐃᑦ ᑕᐱᕇᒃᓴᑦ ᑲᓇᑕᒥ) ᐊᑕᖏᕐᓗᒋᑦ ᑮᓇᐅᔭᖅᑐᕐᑐᖁᑎᖏᓪᓗ ᐃᓱᓕᓐᓂᖃᖅᑎᓪᓗᒋᑦ ᒪᕐᔨ 31, 2008,ᒧᑦ 
ᐊᒻᒪ ᐊᕐᕉᒍᒧᑦ ᐃᓱᓕᓪᓗᑎᒃ ᐃᓱᒪᒋᔭᑦᑎᒍᑦ ᐃᓱᒫᓗᒍᑎᖃᓇᑕ ᐊᓯᖏᓐᓂᒃ ᐅᓪᓗᒥᒧᑦ ᑎᑎᕋᖅᑕᐅᔪᑦ ᒪᐃ 23, 2008,,ᒥ. ᑖᒃᑯᐊ ᐊᐅᓚᑦᓯᓂᕐᒧᑦ ᑯᐊᐳᕇᓴᓐ 
ᐱᓕᕆᐊᒃᓴᕆᒻᒪᐅᒃ, ᑎᓕᔭᐅᒍᑎᒋᓯᒪᒻᒪᐅᒃ ᓇᐃᓪᓕᒋᐊᕐᓯᒪᔪᓂᒃ ᐅᓂᒃᑳᕐᓯᒪᓗᑎᒃ ᑮᓇᐅᔭᐃᑦ ᒥᒃᓵᓄᑦ ᐱᔭᕇᖅᓯᒋᐊᖅ. ᐱᓕᕆᐊᒃᓴᒋᒐᑦᑎᒍ, ᒪᓕᓪᓗᒋᑦ ᑲᓇᑕᒥ 
ᑮᓇᐅᔭᓕᕆᔨᓄᑦ ᒪᓕᒐᐅᕙᑦᑐᑦ ᒪᓕᒐᐅᕙᑦᑐᑦ Guideline of the Canadian Institute of Chartered Accountants, ᑐᓴᕐᑎᑦᓯᒋᐊᖅ ᑮᓇᐅᔭᐃᑦ ᒥᒃᓵᓄᑦ 
ᓇᐃᓪᓕᒋᐊᕐᓯᒪᓗᑎᒃ ᐅᓂᒃᑳᕐᓯᒪᔪᓂᒃ. 

ᐃᓱᒪᒋᔭᑦᑎᒍ, ᑖᒃᑯᐊ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ ᓇᐃᓪᓕᒋᐊᕐᓯᒪᑎᓪᓗᒋᑦ, ᑕᒪᕐᒥᒃ ᑎᑎᕋᖅᓯᒪᔪᑦ, ᐱᔾᔪᑎᖃᖅᓱᑎᒃ ᑮᓇᐅᔭᐃᑦ ᒥᒃᓵᓄᑦ ᑎᑎᕋᖅᑕᐅᓯᒪᔪᑦ ᒪᓕᑦᒋᑦ 
ᖁᓛᓂ ᐅᖃᐅᓯᕆᔭᐅᓯᒪᒌᖅᑐᑦ. 

ᑖᒃᑯᐊ ᓇᐃᓪᓕᒋᐊᕐᓯᒪᔪᑦ ᐊᑕᖏᖏᑦᑐᑦ ᑐᑭᒧᐊᕈᑕᐅᓲᒍᒐᓗᐊᓂᒃ ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᕐᒧᒃ ᑐᙵᕕᑎᒍᑦ. ᐅᖃᓕᒫᕐᑐᒃᓴᐃᑦ ᐃᖅᑲᐅᒪᖁᔭᐅᕗᑦ 
ᑖᒃᑯᐊ ᐊᑲᐅᖏᓈᑐᐃᓐᓇᕆᐊᖃᒪᑕ ᐱᔾᔪᑎᒋᔭᖏᓐᓂᑦ. ᑐᑭᒃᓯᒋᐊᒃᑲᓐᓂᕈᒪᔪᖃᕈᓂ ᑯᐊᐳᕇᓴᓐ ᑮᓇᐅᔭᓕᐅᖃᑎᖏᑕ ᑮᓇᐅᔭᖏᑕᓗ ᐊᐅᓚᒍᑎᖏᑕ ᒥᒃᓵᓄᑦ, 
ᐊᓯᔾᔨᕐᐸᓪᓕᐊᓂᖏᑕᓗ ᓇᒻᒥᓂᕆᔭᖏᑕ  ᐊᒻᒪ ᐊᐅᓚᒍᑎᒋᕙᑦᑕᖏᑕ ᑮᓇᐅᔭᐃᑦ ᒥᒃᓵᓄᑦ, ᐊᑐᐃᓐᓇᐅᒋᐊᖃᖅᐳᑦ ᐱᔭᕇᖅᓯᒪᑦᓯᐊᕐᓗᑎᒃ ᐅᓂᒃᑳᕐᓯᒪᑦᓯᐊᕐᓗᑎᓪᓗ. 

ᑮᓇᐅᔭᓂᒃ ᑕᒻᒪᖅᓯᒪᔪᕐᓯᐅᕐᑏᑦ, ᓚᐃᓴᓐᓯᖃᖅᓱᑎᒃ ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑏᑦ 

ᐋᑐᕗᐊ, ᑲᓇᑕ

2008 2007

ᓇᖕᒥᓂᕆᔭᐅᔪᑦ
ᐅᓪᓗᒥᒧᑦ ᓇᖕᒥᓂᕆᔭᐅᔪᑦ:

ᑮᓇᐅᔭᑦ $ 738,007 $ 173,515
ᑐᓐᓂᖅᑯᑕᐅᔪᓐᓇᖅᑐᑦ 250,611 229,236
ᑐᓐᓂᖅᑯᑕᐅᔪᑦ 1,406,518 2,260,555
ᐸᕐᓇᒃᑕᐅᓯᒪᔪᑦ ᐊᑭᓕᕋᒃᓴᐃᑦ 23,945 -

2,419,081 2,663,306
ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ 162,187 187,424

$ 2,581,268 $ 2,850,730

ᐸᓯᔭᐅᔾᔪᑕᐅᔪᓐᓇᖅᑐᑦ ᐊᒻᒪᓗ ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ
ᐅᓪᓗᒥᒧᑦ ᐸᓯᔭᐅᔾᔪᑕᐅᔪᓐᓇᖅᑐᑦ:

ᐊᑭᓕᐅᑎᒋᔭᕆᐊᖃᖅᑐᑦ ᐊᒻᒪᓗ ᐸᓯᔭᐅᔾᔪᑕᐅᔪᓐᓇᖅᑐᑦ $ 1,124,710 $ 1,871,929
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᒃᓴᐃᑦ 531,989 253,420

1,656,699 2,125,349
ᐅᖓᕙᕆᐊᖅᑕᐅᓯᒪᔪᑦ ᑐᓐᓂᖅᑯᑕᐅᓯᒪᔪᓂᑦ 7,378 14,660

ᓇᖕᒥᓂᕆᔭᐅᔪᑦ:

ᕿᑐᕐᖏᐅᖅᑐᒃᓴᐃᑦ ᑐᓐᓂᖅᑯᑕᐅᓯᒪᔪᓂᑦ 154,809 172,764
ᐱᓕᕆᕝᕕᐅᑉ ᐃᓗᐊᓂ ᐊᓯᙳᖅᑕᐅᔭᕆᐊᖃᙱᑦᑐᑦ 299,437 299,437

ᐊᓯᙳᕈᓐᓇᖅᑐᑦ - ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᑮᓇᐅᔭᖅ]ᖅᑎᑕᐅᕙᒃᑐᑦ ᐱᓕᕆᐊᒃᓴᐃᑦ 462,945 238,520
917,191 710,721

$ 2,581,268 $ 2,850,730

ᒫᔾᔨ 31, 2008, 2007ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

ᑲᑎᒪᔨᓄᑦ ᑭᒡᒐᖅᑐᐃᓪᓗᓂ:

ᑲᒪᔨ				              ᑲᒪᔨ

ᑮᓇᐅᔭᐃᑦ ᐊᑐᖅᑕᐅᔪᑦ ᓇᓕᖅᑲᖏᑦ �



ᐃᓄᐃᑦ ᑕᐱᕇᐃᑦ ᑲᓇᑕᒥ

32

Inuit Tapiriit Kanatami

www.itk.ca

ᐊᐅᓚᑦᑎᔾᔪᑕᐅᔪᑦ

General
Operations

ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᐊᖑᓯᒪᔪᑦ

Funded 
Activities

ᑲᑎᓪᓗᒋᑦ

2008

Total

ᑲᑎᓪᓗᒋᑦ

2007

Total

ᑮᓇᐅᔭᑦ:                 
ᑐᓐᓂᖅᑯᓯᐊᑦ - $ 6,360,719 $ 6,360,719 $ 6,129,862
ᐊᓯᖏᑦ 433,219 - 433,219 341,031

433,219 6,360,719 6,793,938 6,470,893
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐱᒋᐊᕐᓂᖓᓐᓂ 116,998 126,977             243,975 116,998
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐃᓱᖓᓐᓂ (116,998)              (414,991)         (531,989) (253,420)

433,219 6,072,705          6,505,924 6,334,471

ᐊᑐᖅᑕᐅᕙᓪᓕᐊᔪᑦ:
ᐊᓪᓚᕕᓕᕆᓂᖅ/ᐊᐅᓚᑦᓯᓂᖅ 223 423 646 10,756
ᓴᖅᑭᔮᕆᐊᕈᑎᓄᑦ 38,953 9,885 48,838 24,957
ᑮᓇᐅᔭᒃᑯᕕᓄᑦ ᐊᑭᓕᐅᑕᐅᔪᑦ 5,228 - 5,228 7,729
ᑐᓴᖃᑦᑕᐅᑎᓕᕆᓂᕐᒧᑦ 21,093 129,640 150,733 98,015
ᐊᐃᑦᑐᖅᑐᐃᓂᕐᒧᑦ 24,840 18,270 43,110 41,144
ᐱᖁᑎᓄᑦ ᐊᑐᖅᑐᐊᕐᓂᖅ 317 8,102 8,419 6,427
ᐃᓪᓗᒥᐅᑕᐃᑦ ᐊᖏᔪᑦ ᐊᒻᒪ ᓱᓇᕐᕈᑏᑦ 51,567              - 51,567 49,317
ᓇᓪᓕᐅᒃᑯᒫᑦ 11,775 - 11,775 11,991
ᐊᓪᓚᒡᕕᒃ 30,951                 48,257 79,208 85,616
ᐊᒥᓱᓕᐅᕆᓂᖅ 12,060 91,434 103,494       126,369
ᓴᖅᑭᑎᕆᓂᕐᒧᑦ ᐊᑭᖏᑦ 1,055                 10,816                11,871 29,422
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑭᖏᑦ 65,815 889,194 955,009 739,099
ᐊᓪᓚᒡᕕᖕᒥᒃ ᐊᑐᖅᑐᐊᕐᓂᖅ 231,785 85,000 316,785 317,961
ᓱᕋᒃᑐᓕᕆᓂᖅ ᐊᒻᒪᓗ ᑲᒪᓂᖅ - - - 19,160
ᑮᓇᐅᔾᔭᒃᓵᑦ ᐊᒻᒪᓗ ᐃᑲᔫᓯᐊᑦ 61,147            2,288,953 2,350,100 2,674,858
ᐃᓄᒃᑎᑑᓕᖅᑎᕆᓂᖅ ᐅᐃᕖᑎᑑᓕᖅᑎᕆᓂᖅ 3,779                 55,967 59,746 68,628
ᐊᐅᓪᓚᕈᑏᑦ 208,852               940,051 1,148,903 1,139,872
ᑲᑐᔾᔨᖃᑎᒋᓄᑦ ᐱᓕᕆᖃᑕᐅᔪᓄᑦ:

ᐃᖏᕐᕋᑎᑕᒐᒃᓴᓈᓕᖓᔪᑦ 928,785 928,785 853,988
769,440             5,504,777 6,274,217 6,305,309

ᑲᑎᓪᓗᒋᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ (567,928) 567,928 - -
201,512 6,072,705 6,274,217 6,305,309

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓄᑦ ᑮᓇᐅᔭᐃᑦ ᐊᑐᖅᑕᐅᔪᑦ ᐊᓪᓚᕕᖕᒥ 
ᑕᐅᖅᓰᓚᐅᖅᑎᓐᓇᒋᑦᐊᒻᒪᓗ ᐊᑭᓕᒃᓴᐃᓚᐅᖅᑎᓐᓇᒋᑦ 231,707 - 231,707       29,162
ᐱᖁᑎᒋᔭᐅᔪᑦ ᑮᓇᐅᔭᙳᖅᑎᑕᐅᓂᖏᑦ (76,804) - (76,804) (77,184)

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓄᑦ ᑮᓇᐅᔭᐃᑦ ᐊᑐᖅᑕᐅᔪᑦ ᐊᓪᓚᕕᖕᒥ 
ᑕᐅᖅᓰᓚᐅᖅᑎᓐᓇᒋᑦ 154,903 - 154,903 (48,022)
ᐊᓪᓚᒡᕕᖕᒥ ᑕᐅᖅᓰᔾᔪᑕᐅᔪᑦ 51,567 - 51,567 49,317
ᑭᖑᕙᕆᐊᕐᓯᒪᔪᑦ ᑭᓇᐅᔭᐃᑦ ᐃᑲᔪᕈᑕᐅᕙᑦᑐᑦ - -

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓂᑦ ᐊᑐᖅᓯᒪᓕᕇᖅᑐᓄᑦ $ 206,470 - $ 206,470 $ 1,295

ᐊᐅᓚᑦᑎᓂᕐᒧᑦ ᑎᑎᕋᐅᑕᐅᓯᒪᔪᑦ�

ᒫᔾᔨ 31, 2008, 2007ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐱᒋᐊᕐᓂᖓᓂ
ᐅᓂᒃᑳᕆᔭᐅᕋ]ᕐᓯᒪᔪᑦ				    $ 172,764 $ 299,437 $ 238,520 $ 710,721 $ 709,426

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓂᑦ ᐊᑐᖅᓯᒪᓕᕇᖅᑐᓄᑦ - - 206,470 206,470 1,295

ᐱᖁᑎᒋᔭᐅᔪᑦ ᑮᓇᐅᔭᙳᖅᑎᑕᐅᓂᖏᑦ (76,804) - 76,804 - -

ᐱᖁᑎᒋᔭᐅᔪᓄᑦ ᐃᓚᒋᐊᖅᑕᐅᓯᒪᔪᑦ 51,567 - (51,567) - -

ᑮᓇᐅᔭᙳᖅᑎᑕᐅᔪᑦ ᐅᖓᕙᕆᐊᖅᑕᐅᓯᒪᔪᑦ ᑐᓐᓂᖅᑯᓯᐊᓂᑦ 7,282 - (7,282) - -

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐃᓱᐊᓂ $ 154,809 $ 299,437 $ 462,945 $ 917,191 $ 710,721

ᑎᑎᕋᐅᑕᐅᔪᑦ ᓇᖕᒥᓂᕆᔭᐅᔪᑦ ᐊᓯᔾᔨᖅᑕᐅᓂᖏᓐᓂᒃ �

ᒫᔾᔨ 31, 2008, 2007ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  

